
Na Mwandishi Wetu

K
ATIKA kinachoitwa 
‘Remote Experiences: 
Extraordinary Travels 
from North to South’ Mpiga picha David De Vleeschau-wer na mwandishi wa habari za usafiri Debbie Pappyn walisafiri kuyafikia maeneo 12 yaliyofichi-ka zaidi, yasiyotambulika na ya mbali zaidi ambayo hayajaguswa na utalii.

Wakaenda hapo ambako hapafikiwi, wawili hao wakitu-mia kuwahimiza wengine kusafiri kuyafikia na kwa malengo zaidi na kutunza vyema sayari.
Hakuna mtu anayemiliki eneo hilo la ncha ya kaskazini ni kama karatasi ya barafu inayobadilika kila wakati inayoelea katikati ya Bahari ya Aktiki.

Meli kubwa zaidi duniani na yenye nguvu zaidi ya kuvunja barafu inayotumia nyuklia, husa-firi kila msimu wa joto linalofikia hadi nyuzi joto 90° Kaskazini ikiwa na abiria 100, wote wana shauku kubwa ya kukanyaga eneo hili muhimu kijiografia.
Kwa wengi wao, wakati huo ni zaidi ya kuongeza orodha tu ya kufika katika maeneo fulani. Meli inayopasua barafu yenye unene wa mita tatu, huelekea huko, im-eundwa jina na Russia ikibeba ujumbe “Miaka 50 ya Ushindi” kama kumbukumbu ya miaka 50 ya ushindi wa Umoja wa Kisovieti (USSR) katika Vita Kuu ya Pili.

Kwenye  kuadhimisha uzinduzi wake, meli hiyo ilibeba mwenge wa Olimpiki hadi mahali hapo 

mnamo mwaka 2013 wakati wa maandalizi ya michezo ya Olimpi-ki ya majira ya baridi.
Hapo kukaendeshwa na vinu vya nyuklia vya megawati 171 na jenereta mbili za megawati 27.6, meli hiyo inayovunja barafu yenye urefu wa karibu mita 160 inaweza kukimbia mwendokasi kilomita 40 kwa saa na kusafiri bila kusimama kwa karibu miaka sita bila kurejea nchi kavu kwa 

ajili ya kujaza mafuta.
Kukiwa na vinu vya nyuklia, vituo vya kusimama kwa ajili ya kuweka mafuta vinakaribia kuwa historia.

Meli hiyo inaweza kutembea baharini bila kusimama kwa mia-ka sita 6 mfululizo bila ya kujaza mafuta. Ni safari ya kawaida baha-rini ndani ya meli ya kifahari.
Njia ya kuelekea eneo hilo la Kaskazini kabisa ya sayari am-

bako mhimili wa mzunguko wa dunia hukutana na uso wake, ina-chukua siku 11 kwa mwendo wa kawaida usiozidi kilomita 20 kwa, wakati wa kupasua barafu iote.
Duniani, wasafiri huichukua sa-fari hiyo ni mahsusi ya kukanyaga ardhi ya pembe ya dunia, kupata uzoefu na ushuhuda wa kuvutiwa na Aktiki, wakitazama sehemu kubwa ya barafu ya bahari. Jua halitui kamwe katika majira ya ki-

angazi ya Aktiki na bado mwanga hubadilika kila mara, ukiakisi barafu nyeupe na angavu. 
Kuna wakati hali ya hewa ni ya baridi na hali mbaya na isiyo na utulivu, yenye ukungu mnene. Hilo halijalishi kama uko nje au mtu anatazama kupitia matundu ya meli.

Baada ya siku kadhaa kusafiri, mtu anapofika kwenye eneo hili la ncha ya Kaskazini, abiria huwa na bashasha na baadhi wanaielezea kama hisia ya mwanzo mpya.
North Pole imejificha na ni eneo dogo. Katika Kisiwa cha Hooker, ndani ya ukanda huo, boti za Zo-diac hubeba abiria kwenye barafu karibu na Rubini Rock ili kush-uhudia miamba inayouvutia.

Abiria wanaalikwa kujiunga ka-tika eneo hilo, kujifunza ukubwa halisi wa jangwa hili lililoganda. Wakati helikopta inapopaa ku-toka kwenye meli, meli kubwa ya chuma inabaki kuelea hu-badilika na kuwa chembe ndogo nyekundu katika bahari yenye rangi nyeupe inayometa na njia zake kwenye barafu zikiwa bado zinaonekana kama mshipa katika bahari ya Aktiki yenye giza na ba-ridi.
Helikopta huzunguka meli na kuruhusu abiria kufahamu - maz-ingira hayo. Kabla ya safari hiyo, hakuna mtu ambaye angeweza kutambua kwamba mandhari hiyo ikoje na inaweza kufikiwa, kwenye ncha ya Kaskazini ya du-nia.

Sasa, baada ya kukanyaga eneo hili, wasafiri hatimaye wanaelewa ukubwa na barafu nyeupe lin-alotandaza sehemu ya juu kabisa ya dunia yetu.

• Kwa mujibu wa maka-la ya BBC iliyotokana na sim-ulizi kutoka kitabu ‘Remote Experiences: Extraordinary Travels from North to South.’

Angelina Mabula, 
nakala ya sera ya 
ubia ya Shirika 
la Nyumba la 

matatani 
kumtishia 
maisha DC
Na Said Hamdani, LINDI

MKUU wa Mkoa wa Lindi, 
Zaynab Telack, ameliagiza Jeshi la 
Polisi mkoani Lindi, kumkamata 
na kumfikisha mahakamani mfu-
gaji anayedaiwa kumtishia mai-
sha, Mkuu wa Wilaya ya Kilwa, 
Zainabu Kawawa ili kujibu tuhu-
ma zinazomkabili za kutishia ku-
muua kiongozi wa serikali.

Alitoa agizo hilo baada ya 
Kawawa kudai kwenye kikao 
cha viongozi na wafugaji, kuwa 
mmoja wa wafugaji amemtishia 
maisha baada ya kumhoji kama 
ameingiza mifugo wilayani humo 
kihalali.

Akitoa agizo hilo kwa polisi, Tel-
ak alisema haiwezekani kusikia 
kiongozi wa serikali aliyepewa 
dhamana ya kuongoza watu Kil-
wa, akitishiwa usalama wa maisha 
yake, huku yeye akiendelea kuny-
amaza bila ya kuchukua hatua za 
kisheria.

“Huyu ni kiongozi aliyepewa 
kazi ya kumsaidia Rais wa Tan-
zania kwenye wilaya, iweje anat-
ishiwa usalama wake wa maisha 
tuendelee kukaa kimya, haiweze-
kani,” alisema Telak.

Alisema mtu au kikundi 
cha watu wasiotaka kutii na 
kuheshimu wenzao wakiwamo 
viongozi wa serikali mkoani Lindi, 
hawawezi kuachwa waendelee 
kutamba bila kuchukuliwa hatua 
za kisheria ikiwa ni pamoja na ku-
wafikisha mahakamani.

“Ninakuagiza RPC hakikisha 
huyu mfugaji anakamatwa na 
kumfikishwa mahakamani kujibu 
shtaka linalomkabili,” alisisitiza 
Telak.

Alisema, amepewa dhamana ya 
kumsaidia rais, hawezi kukubali 
kuona wananchi na watumishi 
wa umma wanaonewa na wach-
ache bila sababu za msingi.

Awali, Kawawa alisema siku 
moja akiwa katika ziara zake za 
kikazi vijijini, alifika eneo la Zin-
gakibao na kukuta kundi kubwa 
la mifugo, hali iliyomshangaza 
na kutaka kufahamu uhalali wa 
mifugo hiyo.

Alisema alipouliza namna ya 
mifugo hiyo ilivyoingia ndani ya 
Wilaya ya Kilwa alijikuta akikum-
bana na vitisho vya kutaka ku-
muua kutoka kwa mfugaji huyo 
kama angeendelea kuhoji.

Kawawa alidai kuwa alimwele-
keza dereva wake kuendelea na 
safari ya kuelekea ofisini kwake.

Mkuu huyo wa wilaya alise-
ma hadi sasa zaidi ya watu 15 
wamepoteza maisha kutokana 
na mapigano kati ya wafugaji na 
wakulima, tangu serikali iruhusu 
wafugaji kutoka Ihefu Mbeya 
kwenda mikoa ya Kusini.

Na Maulid Mmbaga

MHASIBU wa Kampuni ya 
Your Home Choice ya Keko, Dar 
es Salaam, Deodatus Luhela (35), 
anashikiliwa na Jeshi la Polisi kwa 
tuhuma za kutoa taarifa za uongo 
kuwa ametekwa na kujeruhiwa 
na majambazi kisha kuporwa Sh. 
milioni 60 za mwajiri wake. 

Kamanda wa Polisi Kanda 
Maalum ya Dar es Salaam, Kam-
ishna Msaidizi (ACP) Jumanne 
Muliro, alisema jana jijini Dar es 
Salaam kuwa mtuhumiwa alitoa 
taarifa kituo kidogo cha polisi 
cha Gongo la Mboto na baadaye 
kufungua jalada katika Kituo cha 
Polisi Chang’ombe akidai kufany-
iwa kitendo hicho. 

Muliro alisema Novemba 14, 
mwaka huu, mtuhumiwa huyo 
katika taarifa alizotoa polisi, alidai 
kuwa majambazi walimjeruhi na 
kumpora Sh. milioni 60 alizoku-

wa ametumwa na mwajiri wake 
kuzichukua katika benki ya CRDB 
tawi la TAZARA.

Alisema Luhela alidai kuwa 
siku hiyo, saa 3:30 asubuhi, 
alikamatwa na majambazi wawili 
waliokuwa na gari jeusi baada ya 
kumtishia kwa silaha na baadaye 
akaingizwa kwenye gari.

Kwa mujibu wa Muliro, mtuhu-
miwa alidai kuwa majambazi hao 
walimjeruhi mkono wa kushoto 
na shavuni na hatimaye kumpora 
fedha zote alizokuwa nazo. 

“Alidai kuwa baada ya tukio 
hilo alitupwa maeneo ya Gongo 
la Mboto njia panda ya Pugu na 
Mbezi, akajikongoja  hadi kituo 
cha Polisi ambako alipewa PF. 
3 (Fomu namba tatu ya polisi)  
kwa ajili ya matibabu.  Baadaye 
mtuhumiwa huyo alifungua kesi 
ya unyang’anyi na kuporwa Sh. 
milioni 60 katika kituo cha Polisi 
Chang’ombe,” alisema Muliro.

Baada ya taarifa hizo, Muliro 
alisema polisi walimhoji kwa kina 
na kubaini kuwa  taarifa hizo zili-
kuwa  za uongo. 

Alisema ilipofika Novemba 15, 
saa 8:00 mchana, mtuhumiwa 
aliwaongoza askari hadi Chanika 
Kitunguu, jijini Dar es Salaam, 
alikokuwa ameficha fedha hizo. 

POLISI FEKI MBARONI 
Katika hatua nyingine, Jeshi la 

Polisi Kanda maalum ya Dar es Sa-
laam, limamshikilia Joseph James 
(32) mkazi wa Kijitonyama, Dar 
es Salaam, kwa kujifanya askari 
polisi  kutoka makao makuu ya 
upelelezi, Dodoma.

Kamanda Muliro alisema James 
amekamatwa baada ya ufuatiliaji 
kutokana na taarifa za kuwapo 
kundi la watu wanaojifanya polisi 
na kuwanyanyasa watu pamoja 
na kuwatishia kwa tuhuma mbal-
imbali za uongo.

“Uchunguzi umebaini mtuhu-
miwa huyu amekuwa akishiriki-
ana na wenzake ambao wameku-
wa wakitumia gari aina ya Subaru 
lenye namba za usajili T 550 DST 
alilokamatwa nalo,” alisema Mu-
liro. Kamanda alibainisha kuwa 
jeshi linawafuatilia watu wengine 
waliokuwa wakishirikiana naye 
wakijifanya askari polisi na maofi-
sa wa usalama wa taifa ambao 
hukamata watu ovyo, kuzunguka 
nao mitaani kwa kutumia gari 
huku wakiwatishia kuwa watafik-
ishwa katika vyombo vya dola na 
baadaye kuwataka watoe pesa 
ndipo wawaachie. 

 “Jeshi la Polisi halikubaliani na 
hali hiyo. Ulinzi na ufuatiliaji wa 
mambo mbalimbali upo katika ki-
wango cha juu na yeyote atakaye-
jihusisha na vitendo vya kihalifu 
atakamatwa, atahojiwa kwa kina 
na baadaye atafikishwa kwenye 
vyombo vya sheria,” alisisitiza.

Na Grace Mwakalinga, MBEYA

MAKAMU wa Rais, Dk. Philip 
Mpango, ametoa maagizo kumi 
kwa wizara za kisekta nchini kuk-
abiliana na tatizo la maji ikiwemo 
wananchi waliovamia vyanzo 
vya maji kuondoka. Pia ameagiza 
kushushwa bei gesi za nyumbani 
ili kupunguza matumizi ya kuni 
na mkaa.  Dk. Mpango alitoa maa-
gizo hayo jana kwenye Mkutano 
wa Nane wa Bodi ya Mabonde   
ya Maji  nchini unaofanyika jijini 
hapa. 

Katika agizo la kwanza, aliitaka 
Wizara ya Maji kutekeleza miradi 
ya kimkakati ikiwamo ujenzi wa 
mabwawa ya kuvuna maji am-

bayo yatatumika kwa ajili ya mifu-
go na wananchi. 

Pia alisema viongozi wa seri-
kali wanapaswa kutoa agizo mara 
moja la wananchi kuondoka  
kwenye vyanzo vya maji pamoja 
na waliovamia safu za milima ya  
Uluguru huku serikali ikiwatafu-
tia maeneo mengine  ya makazi.

Dk. Mpango pia alisisitiza 
wakuu wa mikoa yote nchini kuz-
indua programu ya upandaji miti  
ili kuwa na utunzaji  endelevu wa 
vyanzo vya maji kwa ustawi na 
ukuaji wa uchumi.

“Mkutano huu ni muhimu 
kwa ajili ya kizazi chetu na ki-
jacho kwani tunajadili usalama 
wa maisha yetu.   Hali ni mbaya, 

hivyo   jitihada za makusudi zi-
nahitajika kunusuru vyanzo vya 
maji ambavyo kwa kiasi kikubwa 
vimeharibiwa kutokana na shu-
ghuli za kibinadamu” alisema Dk. 
Mpango.

Aidha, aliagiza Wakala wa Hu-
duma za Misitu Tanzania (TFS) 
kuandaa miche ya kutosha na 
kugawa kwa kila mikoa kupanda 
miti rafiki kwa maji   kwa kush-
irikiana na wananchi kutambua 
miti yote ya kienyeji na kutengen-
eza vitalu vyake.

Pia aliagiza kamati za ulinzi 
na  usalama kwa kushirikiana na 
wizara za kisekta, kuwachukulia 
hatua waliohusika na uchepush-
aji wa maji ya mito na mifereji 

ambayo inapeleka maji kwenye 
Mto Ruaha ambao unategemewa  
kwa kiasi kikubwa.

Alisema hatua hiyo itasaidia   
kunusuru Mto Ruaha Mkuu  kuwa 
na maji mengi kama ilivyokuwa 
awali. Aliitaja mito hiyo kuwa ni 
Kimani, Chimala na Ruaha Mdogo 
ambayo yote inapatikana wilaya 
ya Mbarali mkoani Mbeya.

Sambamba na hilo, aliitaka 
Wizara ya Nishati kwa kushiriki-
ana na Wizara ya Fedha na Mi-
pango,  kushusha bei ya gesi za 
majumbani huku akiweka bayana 
kwamba  hatua hiyo itasaidia wa-
nanchi kuondokana na matumizi 
ya mkaa ambayo yanachangia 
uharibifu wa mazingira.

Maagizo 10 kukabili uhaba wa maji 

Makamu wa Rais, Dk. Philip Mpango (wa pili kushoto), akizindua  kampeni ya  kitaifa ya upandaji miti rafiki wa mazin-
gira kwenye vyanzo vya maji katika Jiji la Mbeya jana. Kushoto ni Spika wa Bunge na Mbunge wa Mbeya Mjini, Dk. Tulia 
Ackson na Waziri wa Maji, Jumaa Aweso. PICHA: GRACE MWAKALINGA

Mkulima Hus-
sein Mfaume, 
akionyesha 
mkono kwa 
mwandishi wa 
gazeti hili juzi, 
aliojeruhiwa 
na wafugaji 
wa jamii ya 
Kisukuma 
alipokuwa 
akijaribu 
kuwazuia 
wasiingize 
mifugo kwe-
nye shamba 
lake eneo la 
Minazi Mi-
kinda, wilay-
ani Kibaha, 
mkoani Pwani. 
PICHA: HAL-
FANI CHUSI

Wakulima wahofia usalama 
madai wafugaji kuwavamia

Na Halfani Chusi  
WAKULIMA wa Ruvu eneo la 

Minazi Mikinda wilayani Kibaha, 
mkoani Pwani, wamedai maisha 
yao yapo hatarini kutokana na 
mgogoro dhidi ya wafugaji jamii 
ya Wasukuma waliovamia mae-
neo hayo.

Wakulima hao kwa nyakati 
tofauti wakiongea na mwandi-
shi wa gazeti hili, walidai ku-
wapo ugomvi mkubwa kati ya 
wakulima na wafugaji, hali iliyo-
sababisha baadhi yao kuvunjwa 
mikono na miguu huku wen-
gine wakipigwa hadi kukimbi-
zwa hospitali. Walidai, wafugaji 
hao huingiza mifugo kwenye 
mashamba yao kinyume na she-
ria na wanawafanyia hivyo mara 
kwa mara.

Mmoja wa wakulima katika 
eneo hilo, Meshack Samson, 
alisema alikuwa na shamba 
kubwa alilopanda bamia am-
balo limeharibiwa lote na 
mifugo hiyo na kumsababishia 
kuyumba kiuchumi. “Nilikuwa 
nina shamba kubwa nililopanda 
bamia na zilikuwa zimestawi 
sana ndio nilikuwa nategemea  
kwa ajili ya kuuza na kupata 
chochote kitu, wakaja Wasu-
kuma na mifugo yao wakain-
giza humu wakaanza kulisha, 
shamba lote likateketezwa sasa 
hivi nimebaki nalia njaa tu sina 
njia nyingine tena ya kuingiza 
kipato,” alilalamika.

Alisema shamba hilo ali-
litegemea kwa kuwa akienda 
kuchuma na kuziuza bamia zake 
hakosi Sh. 10,000 kwa siku zina-
zomwezesha yeye na familia 
yake kupata chakula na watoto 
kwenda shule.

“Nilipowafuata kuwakataza 
wasiendelee kulisha mifugo yao 
kwenye shamba langu walianza 
kunishambulia kwa kunipiga 
mpaka wakanivunja mkono, 
kwa hiyo hapa nilipo mkono 
mmoja haufanyi kazi nauguza 
jeraha,” alisimulia mkulima 
huyo. Abeid Ally, alisema sham-
ba lake hawakufanikiwa kuliva-
mia, lakini alipojaribu kuwazuia 
walimshambulia na kumuumiza 
miguu ambayo anaiuguza hadi 
sasa. 

“Mimi walitaka kuja kulisha 
shambani kwangu kwa bahati 
nzuri siku hiyo walinikuta, tu-
kaanza zogo wao wanataka ku-
ingiza mifugo shambani kwangu 
mimi natetea baada ya kuona 
wameshindwa, wakaanza kun-
ishambulia kwa marungu, fim-
bo wakanipiga miguu mpaka 
leo nimepata ulemavu siwezi 
tena kutembea kama zamani 
na bado naendelea kutumia 
gharama kutibu jeraha langu,” 
alisimulia.

Mkulima aliyepasuliwa mko-
no, Husein Mfaume, alisema 
alipoona ng’ombe wanavamia 

shambani kwake aliomba wa-
najeshi wamsaidie kuwapeleka 
kituo cha polisi baadaye wafu-
gaji walimfuata na kumvunja 
mkono.

“Nilipoona ng’ombe wanain-
gia shambani kwangu nikaomba 
msaada kwa wanajeshi kwaajili 
ya kunisaidia kuwakamata na 
kuwapeleka polisi, kumbe wale 
Wasukuma waliikariri sura 
yangu baadaye baada ya kutoka 
kituo cha polisi pale Mlandizi, 
walinifuata na kuanza kunipiga 
mpaka wakanivunja mkono 
kwa sababu tu nimewapeleka 
polisi.”

“Kwa sasa hali ni mbaya sana 
huku kuna vita kubwa kati 
ya wakulima na wafugaji kila 
siku kuna matukio ya ajabu 
sana yanatokea huku,” alisema 
Mfaume.

KAULI YA DIWANI
Diwani wa kata hiyo, alipo-

pigiwa simu na Nipashe kuzun-
gumzia malalamiko hayo, alikiri 
kuwapo kwa mgogoro huo huku 
akibainisha hatua kadhaa zi-
lizochukuliwa kukabili madhila 
hayo.

“Huu mgogoro ni sugu ni wa 
muda mrefu ni janga la kitaifa 
kati ya wakulima na wafugaji ni 
vita kabisa huku kuna mchang-
anyiko kati ya wafugaji wa jamii 
ya Kimasai na Wasukuma. Hawa 
wasukuma ndio wanashida sana 
wao hawaangalii shamba la mtu 
wanachojali mifugo yao ile ishi-
be, kwa hiyo wanaingiza mifugo 
yao usiku wanavizia wakulima 
wamerudi nyumbani kupumzi-
ka.” Alisema, mkulima anaamka 
asubuhi kwenda shambani ana-
kuta shamba jeupe, ng’ombe 
wameshalipitia hakuna kitu 
chochote. “Kwa mfano huku 
wakulima wanategemea sana 
bamia sasa mtu ameshachuma 
mara ya kwanza anategemea 
akae wiki akachume tena halafu 
linatokea hilo unafikiri inaku-
waje?”

“Tumejaribu kutoa taarifa 
kwa polisi, lakini wanatujibu 
kuwa sisi ndio tuwakamate tu-
wapeleke polisi, lakini shida 
inayokuja wale wanavamia na 
silaha, mkulima hawezi kupam-
bana na mfugaji anayeenda na 
silaha.”Alisema alitoa taarifa 
kwa Jeshi la Polisi na kwa Mkuu 
wa wilaya, zikaundwa kamati 
za watu watano, watano kutoka 
pande zote mbili ili inapotokea 
shida wakae kuitatua.

MKUU WA WILAYA
Akiongea kwa njia ya simu, 

Mkuu wa Wilaya ya Kibaha, 
Sara Msafiri, alikanusha kuwapo 
malalamiko hayo ofisini kwake.

“Mimi hizo taarifa sina hawa-
jafika katika ofisi yangu kutoa 
malalamiko wanatakiwa kufika 
ofisi za serikali kutoa malala-
miko, waambie walete malala-
miko yao na sisi tutashughu-
likia,” alisema Sara.

Na Romana Mallya

SERA ya ubia kati ya  Shirika la 
Nyumba la Taifa (NHC), wawekezaji 
na sekta binafsi iliyozinduliwa jana, 
inatarajiwa kuleta mageuzi makub-
wa katika sekta ya makazi ikiwamo 
kubadilisha mandhari katika majiji 
na miji mikubwa nchini.

Katika uzinduzi huo uliohud-
huriwa na wawekezaji katika sekta 
ya makazi na mabalozi wanaowak-
ilisha nchi zao Tanzania, Waziri 
Mkuu, Kassim Majaliwa, alisema ni 
matumaini yake baada ya kuzin-
duliwa, shirika litachambua aina ya 
wawekezaji ambao wataleta maom-
bi ya ujenzi wa nyumba ambao ha-
wataishia njiani.

“Mheshimiwa Mwenyekiti wa 
Kamati ya Kudumu ya Bunge ya 
Uwekezaji wa Mitaji ya Umma, Jerry 
Silaa, ameshauri NHC katika mipa-
ngo ya ujenzi, iangalie maegesho ya 
magari hasa kwenye majiji.

“Jiji limejaa nyumba maeneo 
yote, uegeshaji umekuwa wa shida, 
kwa hiyo kupitia mpango huu wa 
ujenzi msisahau kuweka maeneo 
haya ili wale wanaoishi maeneo ji-
rani au walioamua kuishi kuanzia 
ghorofa ya sita, wapate mahali pa 
kuegesha magari yao.

“Hali ya hewa mfano Dar es 
Salaam ni joto. Watu badala ya 
kutegemea viyoyozi ndani ya nyum-
ba zao, wanataka kuwe na sehemu 
ya kupata hewa safi. Ni jukumu la 
shirika wakati mwingine kwenye 
majengo ambayo mmeamua kujen-
ga muyabomoe watu wapate kitalu 
cha kupumzika, kama miji mingine 
wanavyofanya,” alisema.

Majaliwa alisema utekelezaji wa 
ujenzi wa nyumba katika miji na 
majiji unapaswa kujumuisha mae-
gesho ya magari, sehemu za ku-
pumzikia na burudani na kwamba 
kwa kufanya hivyo, itakuwa fahari 
kubwa kwa sababu hakutakuwa na 
shida ya ofisi, nyumba za biashara 
na za kuishi. Pia alisema thamani ya 
ardhi kila mwaka itaongezeka.

Sambamba na hilo alisema mpan-
go huo utapunguza tatizo la ny-
umba huku akibainisha kuwa: “Tak-
wimu zilizopo zinaonyesha taifa 

lina uhaba wa zaidi ya nyumba mil-
ioni tatu na mahitaji yanaongezeka 
kwa wastani wa nyumba 200,000 
kila mwaka.

“Upungufu huo wa nyumba un-
achangia wamiliki binafsi wa ny-
umba kutoza kodi kubwa na wakati 
mwingine kudai kodi ya mwaka 
mzima. Lengo  la NHC ni kujenga 
nyumba nyingi kwa mahitaji ya wa-
nanchi.”

Pia alisema uamuzi wa kushiriki-
sha sekta binafsi ni sahihi na unatoa 
fursa kwa wafanyabiashara mmoja, 
kuwekeza sekta ya nyumba.

“Ninatoa wito kwa wawekezaji 
na mabalozi mnaowakilisha nchi 
zetu Tanzania, kuwaita wawekezaji 
wenu kwamba milango ya uwekeza-
ji sekta ya nyumba imefunguliwa 
rasmi ili malengo yafikiwe” alisisiti-
za. Kwa mujibu wa Majaliwa, kwa 
kipindi cha takribani miongo mi-
tatu iliyopita, tangu kutungwa Sera 
ya Ardhi ya mwaka 1995, kumekuwa 
na mapinduzi makubwa katika ar-
dhi na kuipa thamani, hivyo kufan-
ya mijini na vijijini kuwa na mabadi-
liko makubwa.

Alisema nyumba 25,239 zime-
jengwa na takriban asilimia 97 ya 
nyumba nchini, zimejengwa na 
watu binafsi tofauti na maeneo 
mengine.

Pia alisema kumekuwa na 
mikopo iliyotolewa kwa ajili ya 
uendelezaji milki ikiwamo mikopo 
ya nyumba, akibainisha kuwa hadi 
Septemba, mwaka huu, taasisi za 
fedha 33 zimetoa mikopo ya nyum-
ba yenye jumla ya Sh. bilioni 147.7 
kwa wananchi 6,177, hivyo kuongeza 
mchango wa sekta milki.

Kuhusu kampeni ya ‘Pendezesha 
Jiji’ inayohamasishwa na    Mkuu 
wa Mkoa wa Dar es Salaam, Amos 
Makalla, Majaliwa alilitaka shirika 
kuangalia nyumba ambazo hazi-
jafikiwa na wawekezaji ili zipakwe 
rangi.

“Nyumba zimechakaa ziboresh-
we, usafi uzingatiwe ili jiji liwe zuri 
zaidi. Watanzania tumieni fursa za 
mikopo ya kibenki kuwekeza kwe-
nye majengo. Kwa  mujibu wa hes-
abu za Mkurugenzi Mkuu wa NHC 
(Nehemiah Mchechu), uwekezaji 

huu unalipa.
“Uamuzi huu unakwenda 

kuongeza idadi ya nyumba na ku-
punguza pengo la uhaba wa ny-
umba tulizo nazo. Wenyeviti wa 
kamati za bunge walivyokuja hapa, 
wamesema mambo mbalimbali.

“Mheshimiwa Mwenyekiti wa 
Kamati ya Kudumu ya Bunge ya Ar-
dhi Maliasili na Utalii, Ally Makoa, 
amesisitiza usimamizi wa miradi hii 
ambayo leo ( jana) tunaizindua kwa 
sera yake, kuhakikisha inanufaisha 
Watanzania na NHC,” alisema. 

Majaliwa alisema anaungana 
na Makoa kusisitiza kuwa serikali 
itakuwa karibu ili mkakati huo uwe 
na tija na hauletwi ili kuangamiza 
wawekezaji bali kuwapatia faida.

“Mheshimiwa Mwenyekiti wa 
Kamati ya Bunge ya Hesabu za Seri-
kali (PAC), Naghenjwa Kaboyoka, 
amesisitiza miradi iwe na thamani 
ya fedha. Nisisitize  kuwa hili ni jam-
bo muhimu kuepusha kuporomoka 
kwa majengo yatakayojengwa na 
kuleta madhara na kuepusha seri-
kali isipate hasara baada ya miaka 
kadhaa,” alisema.

Mkurugenzi Mkuu NHC, Mche-
chu alisema sera ina vipengele  to-
fauti, wakati wa ujenzi inategemea 
watajenga ndani ya mwaka au mia-
ka miwili.

“Katika uwekezaji sera ya kutoa 
ardhi kama mtaji, mtu ana uamuzi 
wa kuchukua kipengele cha miaka 
15 ambacho kitamuacha na umiliki 
wa asilimia 40 za umiliki ardhi au 
kipengele cha miaka 25 ambacho ki-
tamuacha na umiliki wa asilimia 25.

“Sera ya pili inayotoa ardhi na 
mtaji, watakachokubaliana ni kwa 
maisha, sera ya tatu ya ujenzi wa 
kugawana faida, wanategemea 
ndani ya miaka mitano wamemal-
iza mradi na wamegawana na ny-
umba wamewaachia wananchi na 
nyingine ni ya miaka 10 mpaka 30,” 
alisema.

Waziri wa Ardhi,  Nyumba na 
Maendeleo ya Makazi, Dk. Ange-
line Mabula, alisema miradi ya ubia 
ilikuwa ikikwamishwa na utoaji wa 
hati na tayari suala hilo limeshu-
ghulikiwa kwa kuanzisha dawati 
maalum.

Sera ubia NHC kubadilisha mandhari miji, majiji 

Wananchi Pwani wasalimisha silaha 111
Na Julieth Mkireri, KIBAHA

JESHI la Polisi mkoani Pwani, 
limekusanya silaha 111 zilizosal-
imishwa na wananchi wakati wa 
ziara ya kamanda wa mkoa huo 
iliyohusu kampeni ya kusalimisha 
silaha.

Akizungumza na waandishi wa 
habari ofisini kwake jana, Kaman-
da wa Polisi Mkoa wa Pwani, Pius 
Lutumo, alisema silaha zilizoku-
sanywa ni kutoka Wilaya za Chal-
inze, Kibaha, Kisarawe, Mlandizi 

na Bagamoyo.
Alitaja mchanganuo kiwilaya na 

idadi ya silaha kwenye mabano 
kuwa ni Chalinze (70), Mlandizi 
(19), Bagamoyo (13), Kisarawe (4) 
na Kibaha (3).   Alisema silaha zi-
lizosalimishwa na aina yake kwe-
nye mabano ni shotgun (7), riffle 
(2) na bastola (1) zilizosalimishwa 
baada ya wananchi kuelimishwa 
kuhusu notisi ya msamaha kwa 
wamiliki wa silaha kinyume na 
sheria ya mwaka 2022.

“Silaha zilizotakiwa kusalimish-

wa ni ndogo na nyepesi hata hivyo 
wananchi walipewa ufafanuzi na 
kusalimisha silaha zilizoachwa na 
ndugu baada ya kufariki au kuon-
doka,” alisema na kuongeza:

“Silaha zisizo na taarifa au kiba-
li, iliyowahi kumilikiwa kihalalali 
lakini imepoteza uhalali kisheria 
na iliyookotwa au kutelekezwa pa-
sipo taarifa.”

Kamanda alisema, baada ya ku-
maliza kazi hiyo hatua inayofuata 
ni kukamata wanaomiliki silaha  
kinyume cha taratibu.

Na Thobias Mwanakatwe,       
SINGIDA

HALMASHAURI saba za Mkoa 
wa Singida  zimekusanya zaidi ya 
Sh. bilioni 1.107 lakini fedha hizo 
hazikuingizwa benki badala yake 
zimefujwa kwa kuingia kwenye mi-
fuko ya watu.

Mkuu wa Mkoa wa Singida, 
Peter Serukamba, alisema hayo 
jana kwenye kikao cha Kamati ya 
Ushauri ya Mkoa (RCC)  ambacho 
kiliwashirikisha wakuu wa wilaya, 
wakurugenzi na wenyeviti wa hal-
mashauri, wabunge, wakuu wa 
taasisi na viongozi wa dini.

Alitoa mchanganuo kuwa Hal-

mashauri ya Wilaya ya Iramba 
ndiyo inaongoza kwa kukusanya 
Sh. milioni 376 ikifuatiwa na Hal-
mashauri  ya Itigi Sh. milioni 330 
na Halmashauri ya Wilaya Man-
yoni Sh. milioni 232 lakini fedha 
zote hizo, baada ya kukusanywa 
ziliingia mifukoni mwa watu.

Serukamba alisema  Manis-
paa ya Singida ilikusanya Sh. mil-
ioni 73, Halmashauri ya Wilaya ya 
Ikungi Sh. milioni 60, Halmashauri 
ya Wilaya ya Singida Sh. milioni 
31 na Mkalama Sh. milioni 5 lakini 
baada ya kukusanywa hazikupele-
kwa benki. Kutokana na hali hiyo, 
aliagiza viongozi wa wilaya kwa 
kushirikiana na kamati za ulinzi 

na usalama za wilaya na mkoa ku-
hakikisha wanasaidia katika suala 
la ukusanyaji wa mapato.

“Tuko dhaifu sana katika uku-
sanyaji wa mapato. Viongozi  
tusisubiri   kutibu mgongwa ali-
yeumwa badala yake tuzuie. Fedha 
hizi zilizokusanywa zirejeshwe,” 
alisema. Kwa mujibu wa Serukam-
ba, halmashauri zikikusanya fedha 
nyingi itasaidia kutekeleza miradi 
mingi ya maendeleo kwa kuwa 
serikali kuu inajitahidi kutoa fedha 
nyingi kwenye halmashauri lakini 
hiyo isiwe sababu ya kutokusanya 
mapato ya kutosha katika vyanzo 
vya ndani.

“Wakurugenzi hivi sasa hawa-

hangaiki kukusanya mapato 
kwa sababu serikali kuu inatoa 
fedha nyingi. Hii isiwe sababu, 
nawaombeni tujitahidi kukusany-
wa mapato ya kutosha,” alisema.

Serukamba aliongeza kuwa 
madiwani wana nafasi kubwa ya 
kuongeza mapato kwenye hal-
mashauri zao kwa sababu wao wa-
naishi na watu huko kwenye kata 
ambako mapato yanapatikana.

Mwenyekiti wa Halmashauri ya 
Wilaya ya Singida, Elia Digha, alise-
ma vyombo vya ulinzi na usalama 
visaidie katika suala la ukusanyaji 
wa mapato kwa kuwa kuna uto-
roshaji mkubwa unaofanywa.

Digha alisema ukusanyaji wa 

mapato ya ndani umekuwa na 
changamoto sana kwa kuwa baa-
dhi ya wafanyabiashara wana-
toroka kutolipa mapato kwenye 
halmashauri, hivyo kunahitajika 
nguvu zaidi ili kuziba mianya hiyo.

Awali, Kaimu Katibu Tawala 
Msaidizi, Mipango na Uratibu, Bea-
trice Mwinuka, akitoa taarifa ya 
utekelezaji wa bajeti ya 2021/22, 
alisema katika kipindi hicho mam-
laka ya serikali za mitaa zilikadi-
riwa kukusanya Sh. bilioni 15.6.

Mwinuka alisema hadi kufikia 
Juni, mwaka huu, zilikuwa zimeku-
sanywa Sh. bilioni 13.6 kutoka kati-
ka vyanzo mbalimbali vya mapato 
sawa na asilimia 88.

TRA yabadili ‘gia angani’ 
ukusanyaji mapato
Na Joseph Mwendapole

NI sawa na kubadili gia angani. 
Hivi ndivyo inavyoonekana baada 
ya Mamlaka ya Mapato Tanzania 
(TRA) kuachana na mfumo wa 
kukusanya mapato kwa kutumia 
nguvu na vikosi kazi. 

Matumizi ya nguvu, vikiwamo 
vikosi kazi vyenye silaha na mi-
tutu ndivyo vilikuwa vimezoeleka 
katika maeneo mbalimbali huku 
maofisa na askari wakipita kudai 
kodi kwa wafanyabiashara. Hatua 
hiyo sasa haipo tena ndiyo maana 
inaonekana kama kubadili gia an-
gani. 

TRA imesema kwa sasa im-
eondoa vikosi kazi vilivyokuwa 
vikitumika kudai kodi na kuwaa-
giza maofisa wake nchini kote, 
kuachana na tabia ya matumizi ya 
mabavu. Pia imewataka maofisa 
hao kutengeneza mazingira rafiki 
yatakayowezesha wafanyabiasha-
ra kulipa kodi kwa amani huku ma-
zungumzo kwa wale wenye malim-
bikizo yakitawala zaidi.  

Mwenyekiti wa Bodi ya TRA, Ule-
di Mussa, aliyasema hayo jana jijini 
Dar es Salaam wakati akizungumza 
kwenye kikao kazi na wajumbe wa 
Jukwaa la Wahariri Tanzania (TEF).

Alisema pamoja na kuacha ku-
tumia mabavu kwenye ukusanyaji, 
mapato yamekuwa yakiongezeka 
na kwa  Septemba, mwaka huu, 
TRA ilikusanya trilioni 2.3 na ku-
vuka lengo la Sh. trilioni 2.2.

Alisema Rais Samia Suluhu 
Hassan aliwaambia TRA wajenge 
utamaduni wa kukusanya mapato 
ya serikali bila kutumia mabavu 
ndiyo maana mamlaka hiyo im-
ewaelekeza maofisa wake nchi 
nzima wafanye majadiliano zaidi 
kuliko nguvu.

“Hatuna tena vikosi kazi (task 
force). Tunataka walipakodi wa-
jisikie huru kabisa. Tukae nao kwe-
nye matatizo na tukubaliane jinsi 
gani watalipa malimbikizo yao ya 
kodi bila kuathiri shughuli zao za 
kiuchumi,” alisema.

“Hivi umeshawahi kumkuta mf-

ugaji anamchinja kuku anayetaga 
mayai au anayeatamia au anay-
etunza vifaranga? Mimi sijawahi 
kuona hata ikiwa sikukuu mtu 
kuchinja mbuzi anayenyonyesha. 
Kwa hiyo walipakodi tunawaanga-
lia kwa macho mawili,” alisema.

Uledi alisema makusanyo ya-
naendelea kuongezeka na yanao-
nyesha dalili nzuri  siku za usoni 
kwa kuwa mapato hayo yamepa-
tikana kukiwa bado na madhara 
yaliyosababishwa na hali mbaya ya 
vita vya Ukraine na Russia pamoja 
na UVIKO - 19.

Alisema kuwapo kwa vita hivyo 
na ugonjwa huo, kuliathiri kwa 
kiwango kikubwa uchumi wa du-
nia, Tanzania ikiwamo. Alisema 
pamoja na mazingira hayo magu-
mu, taifa limeendelea kushiriki-
ana na wananchi wake kukusanya 
mapato. “Ndiyo sababu tumeona 
kwa nini tusiwashukuru walipa-
kodi waadilifu wa taifa letu. Kwa 
nini tusiwashukuru wahariri na 
waandishi wa habari, makundi 
ambayo tumekuwa tukishirikiana 
nayo kwenye ukusanyaji mapato,” 
alisema Uledi.

Alisema iwapo TRA itashindwa 
kuwashukuru wanaolipa kodi kwa 
hiari, itakuwa imekosa fadhila na 
aliahidi kwamba wataendeleza 
ushirikiano uliopo kwa    waandi-
shi wa habari, wahariri na wananchi 
ambao ni walipakodi wazuri.

Uledi alisema kilele cha wiki ya 
shukrani kwa wateja kitakuwa leo 
kwa kutoa tuzo kwa wafanyabi-
ashara mbalimbali ambao ni wali-
pakodi wazuri kama motisha ya 
kuendelea kulipa kodi kwa hiari.

“Kuna rafiki yangu alikuwa 
ananitania akasema hao watu 
watakaopewa tuzo za walipakodi 
bora    kwa nini wakienda ma-
kanisani na misikitini wasikae 
viti vya mbele wakati wa sala. Ni-
kacheka sana nikasema usinigom-
banishe na viongozi wa dini lakini 
alikuwa na maana sana kwa saba-
bu kitendo cha kulipa kodi bila 
shuruti ni uzalendo wa hali ya juu 
sana,” alisema.

Mhitimu wa Shahada ya Kwanza ya Mawasiliano ya Umma katika Chuo Kikuu Kishiriki cha 
Tumaini Dar es Salaam ambaye ni Mwandishi wa Habari wa gazeti la Nipashe, Beatrice Mo-
ses (kushoto), akiwa na wahitimu wenzake katika mahafali ya 16 ya chuo hicho, mwishoni 
mwa wiki iliyopita. PICHA: MPIGAPICHA WETU



Alhamisi  Novemba 17, 2022 5

HABARI KITAIFA

Na Elizabeth Zaya

SERIKALI imesema inakamilisha uta-
ratibu wa kumtafuta mkandarasi ili ku-
hakikisha maji yanafika wilayani Monduli.

Waziri wa Maji, Jumaa Aweso, alitoa 
kauli hiyo jana wakati akizindua rasmi 
kampeni ya kitaifa ya upandaji miti rafiki 
kwenye vyanzo vya maji iliofanyika jijini 
Mbeya, mgeni rasmi akiwa Makamu wa 
Rais Dk. Philip Mpango.

“Mkoa wa Arusha tunatekeleza mradi 
mkubwa wa maji ambao ukikamilika 
tutakuwa tumetatua tatizo la maji ka-
tika mkoa huo, mradi huu ukikamailika 
utakuwa unazalisha lita milioni 200 kwa 
siku,” alisema Aweso.

“Mkandarasi tutampata hivi karibuni 
kuhakikisha maji yanafika Monduli.”

Kauli hiyo ya Aweso ya mikakati ya 
wizara yake kufikisha maji katika Wilaya 
ya Monduli imekuja baada ya mwishoni 
mwa mwezi Oktoba na Novemba mosi, 
mwaka huu, gazeti la Nipashe kuchapi-
sha ripoti maalumu iliyoelezea jinsi 
wakazi wa wilaya hiyo hususani katika vi-
jiji vinane vya kata za Repurko na Sepeko 
wanavyotumia maji yaliyochanganyika 
na tope.

Wananchi katika eneo hilo walisema 
wanalazimika kutumia maji hayo ambayo 
pamoja na kutokuwa safi na salama kwa 
afya zao, pia wanachangia na mifugo am-
bayo hata hivyo upatikanaji wake ni shida 
kwa kuchimba mashimo pembezoni 
mwa bwawa pekee la Nanja ambalo  lime-
baki baada ya vyanzo vingine kukauka 
kutokana na athari za mabadiliko ya tabi-
anchi.Walisema wanapochimba mashi-
mo hayo ni kwa ajili ya kutegesha maji 
kutoka katika bwawa hilo na huyasubiri 
mpaka siku inayofuata ndipo wachote 
yakiwa wamechanganyika na tope zito na 
kulazimika kutumia majivu kulichuja.

Aidha, alipoulizwa Daktari Bingwa wa 
Magonjwa ya Dharura, Deus Katapondya, 
alisema majivu husaidia kuchuja taka 
kwenye maji, lakini si kuua wadudu na 
kwamba hayana madhara kiafya kwa 
sababu yana madini ya kawaida.

“Majivu husaidia kuchuja na hayana 
madhara kwa binadamu isipokuwa hu-
wezi kuyatumia yakusaidie kuua wadudu 
kwenye maji au kukuhakikisha usalama 
wake hasa kwa kutumia katika hizo njia 
za kiasili ambazo wanatumia wanavijiji 
wa Monduli,” alisema Katapondya.

Ripoti hiyo maalumu ya Nipashe ilio-
nyesha madhira wanayopitia wakazi wa 
Monduli ya adha ya maji, na kuchapish-
wa kwa siku mbili mfululizo, Oktoba 31 na 
Novemba mosi, mwaka huu.

Na Jenifer Gilla, MISRI

NAIBU Waziri, Ofisi ya 
Makamu wa Rais Muungano 
na Mazingira, Khamis Hamza 
Khamis, amesema fedha zi-
takazopatikana kupitia mfuko 
wa kusaidia majanga yatoka-
nayo na athari za mabadiliko 
ya tabianchi, zitasaidia kurudi-
sha uhalisia   kwenye mae-
neo  yaliyoathirika.

  Pia amesema fedha hizo 
kama zitatumiwa vizuri, zita-
saidia kukabiliana na athari 
hizo na kurudisha shughuli za 
kiuchumi na kijamii kwenye 
maeneo yaliyo katika hatari ya 
kupotea na kutishia maisha ya 
Watanzania.

 Naibu Waziri Khamis  alise-
ma hayo  jana alipozungumza 
na Watanzania katika Mkuta-
no wa 27 wa Nchi Wanachama 
wa Mabadiliko ya Tabianchi 
(COP27) unaoendelea katika 
mji wa Sharm El Sheikh, Misri.

 Alisema baadhi ya maeneo 
yameanza kupoteza uhalisia 
wake kutokana na kupatwa na 
majanga yatokanayo na athari 
za mabadiliko ya tabianchi 

yakiwamo mafuriko, ukame 
na kuvamiwa na maji ya ba-
hari.

  “Kwa hiyo fedha hizo 
tukizipata badala ya kujenga 
madaraja, tutarejesha uhali-
sia na kuwanusuru wananchi 
kuwa na hofu kutokana na ku-
fikiwa na maji yasiyo salama. 
Pemba kule maji ya bahari ya-
naingia mitaani na kama una-
vyofahamu kuna baadhi ya 
kilimo hakistawi katika maji ya 
bahari,” alisema Khamis.

  Alisema   nchi zilizoen-
delea,   ikiwamo   Tanzania, 
zina mategemeo makubwa 
ya kupata fedha kutoka nchi 
zilizoendelea ili   kutatua 
changamoto za mabadiliko ya 
tabianchi na wako huko ku-
hakikisha jambo hilo linafani-
kiwa. 

“Jambo kubwa tunalolipigia 
kelele tunapokutana na wen-
zetu wa nchi zilizoendelea 
ni kuwaambia   waharakishe 
kutupatia fedha ambazo zita-
tusaidia kutatua  changamoto 
za athari za mabadiliko ya tabi-
anchi katika nchi zetu.

  “Anga letu limeharibika, 

vyanzo vyetu vya maji husu-
san Tanzania vimeharibika. 
Sasa  suluhisho la hili ni kue-
ndelea kuwaomba watekeleze 
ahadi walizoweka ili na sisi 
tutekeleze kile tulichokiahidi 
kupitia Mkataba wa Paris,” 
alisema. 

Khamis alisema mijadala 
inayoonyesha mafanikio ni ile 
ya fedha za kusaidia yanapo-
tokea majanga yanayohusiana 
na athari za mabadiliko ya 
tabianchi pamoja fedha za ku-
saidia kuhimili athari hizo. 

“Lakini suala la ‘climate 
financing’ (upatikanaji wa 
fedha za kukabiliana na athari 
za mabadiliko ya tabianchi) 
limejadiliwa kwa upana wake 
na wamelielewa na wamefa-
hamu ni nini tunachokitaka, 
kwa kuwa wametuelewa na 
sisi tumepata picha kwamba 
jambo hili linakwenda vizuri,” 
alisema. 

Mafanikio hayo, alisema 
yametokana na msukumo 
kubwa uliowekwa na nchi zi-
nazoendelea kwa kuwa kila 
mkutano wa pembeni un-
aofanywa na nchi hizo, una-

sisitiza suala la utekelezaji na 
ukamishwaji wa fedha. 

Nchi za Afrika zikiongozwa 
na mwenyekiti wake, Ephraim 
Shitima kutoka Zambia, zime-
kwenda katika mkutano huo 
na ajenda   sita muhimu za 
kulisaidia kukabiliana na atha-
ri hizo ikiwamo utekelezaji wa 
ahadi ya dola bilioni 100 za 
mfuko wa kukabiliana na atha-
ri hizo,   iliyotolewa mwaka 
2009 na nchi zilizoendelea.

  Nyingine   ni uwezeshwaji 
wa teknolojia nafuu ili izisai-
die nchi hizo kuendeleza 
miradi yenye uwezo wa kuhi-
mili athari za mabadiliko ya 
tabianchi   katika sekta mbal-
imbali zikiwamo kilimo, ufu-
gaji na nishati ili zijikwamue 
kiuchumi kwa njia salama kwa 
mazingira.

 Ajenda nyingine ni jitihada 
za kudhibiti ongezeko la joto 
ambalo sasa ni nyuzi 1.09 kwa 
mujibu wa Jopo la Umoja wa 
Mataifa linaloundwa na seri-
kali mbalimbali juu ya mabadi-
liko ya tabianchi (IPCC), liki-
fika nyuzi joto 1.5 hali itakuwa 
mbaya.

Fedha za mabadiliko tabianchi kurudisha uhalisia wa Tanzania
Ripoti ya 
Nipashe 
Monduli 
yazaa 
matunda

Waziri ataka huduma za LATRA kwa saa 24
Na Mwandishi Wetu 

NAIBU Waziri wa Uchukuzi, 
Atupele Mwakibete, ameiagi-
za Mamlaka ya Udhibiti Usa-
firi Ardhini (LATRA), kupitia 
Kitengo cha Huduma kwa Wa-
teja, kufanya kazi saa 24 ili ku-
tatua kwa wakati changamoto 
za wasafirishaji.

Taarifa iliyotolewa jana 
na Kitengo cha Mawasiliano 
Serikalini, Wizara ya Ujenzi 
na Uchukuz, ilisema Mwaki-
bete alitoa agizo hilo jana ji-
jini Mwanza baada kukagua 

shughuli za udhibiti wa usafiri 
wa ardhini na kubaini kasoro 
mbalimbali ikiwamo utoaji wa 
vibali vya safari na utoaji wa 
stika.

“Wasafirishaji hawa ni wa-
fanyabiashara, akichelewa 
saa mawili au tatu tayari 
amepoteza fedha nyingi na 
hili ninyi ndio mnasababisha 
kwa kuchelewesha kuwapa 
vibali na stika. Jipangeni vizuri 
kuanzia mkoa mpaka makao 
makuu ili malalamiko haya 
yaishe,” alisema.

Mwakibete aliitaka LATRA 

kukaa na Jeshi la Polisi ili ku-
fanya ukaguzi wa kushtukiza 
na kupanga mikakati inay-
otekelezeka itakayopunguza 
ajali nchini kwa sababu ajali 
zimeendelea kuongezeka na 
kupoteza nguvu kazi ya taifa 
katika maeneo mbalimbali 
nchini.

Naye Ofisa Mfawidhi wa LA-
TRA Mkoa wa Mwanza, Hal-
ima Lutavi, alisema  mfumo 
unapokuwa na shida katika 
utoaji vibali, LATRA huwasi-
liana na Jeshi la Polisi ili ku-
waruhusu wasafirishaji kuen-

delea na safari.
Lutavi alisema kwa sasa 

mamlaka       inaweka mi-
kakati ya    kuboresha usa-
firi wa pikipiki na bajaji kwa 
kutengeneza njia maalum ili 
kuhakikisha kunakuwa na ut-
aratibu mzuri wa usafiri huo 
katika miji.

Naibu Waziri Mwakibete 
yuko mkoani Mwanza kwa 
ziara ya siku mbili kukagua 
miradi ya maendeleo na 
kuangalia utendaji kazi wa 
taasisi zilizo chini ya sekta ya 
uchukuzi.

Mkuu wa Mkoa 
wa Dar es 
Salaam, Amos 
Makala (kulia), 
akizindua Ho-
teli ya Ubungo 
Executive 
Lodge katika 
stendi ya ma-
basi ya Magu-
fuli, Mbezi 
Louis mkoani 
Dar es Salaam 
juzi. Wengine 
ni Meya wa Jiji 
la Dar, Japhari 
Nyaigesha 
(wa pili kulia), 
Mkuu wa 
Wilaya ya 
Ubungo, Kheri 
James (wa pili 
kushoto) na 
Mwenyekiti wa 
CCM Wilaya 
ya Ubungo, 
Logati Mbowe. 
PICHA: IMANI 
NATHANIEL

HALI ya ukosefu wa mvua na baadhi ya maeneo kukumb-
wa na ukame ni moja ya sababu za uharibifu wa mazingira 
hasa ukataji wa miti ovyo.

Ukiwa unasafiri kwa njia ya barabara unaweza kush-
uhudia jinsi baadhi ya maeneo yalivyoathirika kwa kukosa 
mvua baada ya mazao kukauka na wanyama kuhangaika 
kutafuta malisho na maji ya kunywa.

Hii inatokana na uharibifu mkubwa wa mazingira wa 
kukata miti ambayo inasaidia kuleta mvua.

Miti inakatwa kwa wingi kwasababu ya biashara ya 
mkaa na imeshamiri kwa kiasi kikubwa kutokana na mal-
ori na pikipiki zilizosheheni magunia hayo yanavyotoka 
msituni kuyabeba.

Katika kudhibiti hali hiyo, serikali imechukua juhudi 
mbalimbali kwa kufanya kampeni ya kupanda miti ili ku-
weza kurudisha uoto wa asili na kuhifadhi mazingira. 

Kupitia Ofisi ya Makamu wa Rais imeandaa Mpango 
Kabambe wa Kitaifa wa Hifadhi na Usimamizi wa Mazin-
gira (2022–2032) kwa lengo la kutoa mwongozo wa hatua 
za kuchukua ili kutatua changamoto za mazingira nchini 
kwa kuzingatia upekee wa changamoto katika sehemu 
husika na hatua mahsusi zinazopaswa kuchukuliwa.

Naibu Waziri Ofisi ya Makamu wa Rais (Muungano na 
Mazingira), Khamis Hamza Khamis wakati wa mjadala 
ulioandaliwa na Benki ya Dunia kuhusu jitihada za Tan-
zania katika kukabiliana na mabadiliko ya tabianchi ikiwa 
ni sehemu ya mijadala katika Mkutano wa 27 wa Nchi 
Wanachama wa Umoja wa Mataifa kuhusu Mabadiliko ya 
Tabianchi unaoendelea Sharm El-Sheikh, Misri, anaeleza 
mpango kabambe huo unaonesha changamoto za mazin-
gira zinazoikabili Tanzania ikiwa ni pamoja na uharibifu 
wa ardhi; uharibifu wa vyanzo vya maji; athari za mabadi-
liko ya tabianchi; uchafuzi wa mazingira; ukataji ovyo wa 
miti na uharibifu wa misitu; upotevu wa makazi ya wany-
amapori na bioanuai.

“Uharibifu wa mfumo-ikolojia ya pwani na baharini; 
uharibifu wa ardhi oevu; usimamizi hafifu wa taka; kue-
nea kwa viumbe vamizi; na changamoto za mazingira 
katika miji zimeainishwa katika Mpango huo,” alisisitiza 
Naibu Waziri Khamis.

Mpango huo kabambe unatoa hatua za kimkakati na 
mahsusi kwa kuzingatia jiografia na mifumo ikolojia ya 
maeneo husika. Hatua hizo zinazingatia utofauti wa mta-
wanyiko wa changamoto za mazingira na hatua muafaka 
zinazopaswa kuchukuliwa na kutoa mwongozo kuhusu 
usimamizi wa mazingira. 

Kupitia ufadhili wa Shirika la Umoja wa Mataifa la 
Mfuko wa Uendelezaji Mitaji (LoCAL), serikali imeanza 
kutekeleza miradi ya kukabiliana na mabadiliko ya tabi-
anchi katika halmashauri tatu za Kondoa, Chamwino 
na Mpwapwa pamoja na kujenga uwezo wa kitaasisi wa 
kuhuisha masuala ya mabadiliko ya tabianchi.

Wito unatolewa kwa jamii kuhakikisha zinaendelea 
kutunza na kuhifadhi mazingira kwa kuwa Mabadiliko 
ya Tabianchi ni halisi na kusisitiza utekelezaji wa Sera na 
Mikakati kwa pamoja kwa kesho iliyo bora kwa kizazi cha 
sasa na kijacho. 

Serikali inaishukuru Benki ya Dunia (WB) kwa kuunga 
mkono jitihada zake katika kupambana na athari za mab-
adiliko ya tabianchi nchini.

Itakumbukwa Mpango Kabambe wa Hifadhi ya Maz-
ingira ulizinduliwa Juni 5, 2022 na Waziri Mkuu, Kassim 
Majaliwa kwa niaba ya Makamu wa Rais wa Jamhuri ya 
Muungano wa Tanzania, Dk. Philip Mpango.

Na Anaeli 
Mbise

SERIKALI  imeridhia wanafun-
zi 28,000 waliokidhi vigezo 
vya kupata mikopo ya elimu 
ya juu kwa mwaka 2022/23, 
waende vyuoni kuendelea na 
usajili, chini ya utaratibu wa 
Wizara ya Elimu na Mafunzo 
ya Ufundi, wakati taratibu 
muhimu zikikamilishwa na 
Bodi ya Mikopo ya Elimu ya 
Juu (HESLB).

Hatua hiyo, ni habari njema 
kwa wanafunzi waliokuwa 
tayari wamekata tamaa ya 
kuanza masomo. Pia ni ya ku-
ungwa mkono kutokana na 
serikali kuona umuhimu wa 
kufadhili wanafunzi hao.

Kilio hicho cha wanafunzi 
kimesikika, baada ya wiki iliyo-
pita Waziri Mkuu Kassim Ma-
jaliwa, alipoahirisha Mkutano 
wa Tisa wa Bunge la 12, hadi 
Januari 31, 2023 akitoa kauli 
ya kuwapatia wanafunzi hao 
mikopo.

Sakata hilo la wanafunzi 
hao, liliibuliwa na wabunge 
akiongozwa na Mbunge wa 
Biharamulo (CCM), Ezra Chil-
ewesa, alipoomba bunge kua-
hirisha shughuli zilizopangwa 
kwa muda, ili kujadili tatizo la 
wanafunzi kukosa mikopo ya 
elimu ya juu.

Hoja hiyo iliungwa mkono 
na wabunge na Spika, Dk. Tu-
lia Ackson, akitoa nafasi ijadili-
we na hatimaye bunge liliazim-
ia wanafunzi hao wawezeshwe 
fedha za kujikimu ili kuende-
lea na masomo.

Wabunge hapa wametimiza 
vyema majukumu ya kuisima-
mia serikali, kama ambavyo 
katiba inawataka kufanya 
hivyo.

Wabunge walijadili hoja 

hiyo, iliyotokana na maazimio 
ya bunge ya taarifa ya Kamati 
ya Kudumu ya Hesabu za Seri-
kali iliyowasilishwa tarehe 5, 
mwezi huu kuhusu kuifanyia 
ukaguzi wa kina Bodi ya 
Mikopo ya Elimu ya Juu katika 
mchakato mzima wa ughara-
miaji, upangaji, utoaji na ureje-
shaji mikopo ya wanafunzi wa 
elimu ya juu nchini.

Tayari bodi hiyo imek-
wishatoa tangazo la kuridhia 
kauli ya serikali ya kuwapatia 
mikopo wanafunzi 28,000 
wenye sifa za kupata mikopo, 
lakini hawakupokewa vyuoni 
na kusajiliwa ili kuendelea na 
masomo.

Kupitia Mkurugenzi Mtend-
aji wa bodi hiyo, Abdul-Razaq 
Badru, bodi pia imefungua 
dirisha la rufani ili kutoa 
fursa kwa wanafunzi ambao 
hawakuridhika na viwango 
vya mikopo walivyopangiwa, 
kuwasilisha taarifa za uthibiti-
sho ili kuongezewa viwango 
vya mikopo ikilinganishwa na 
uhitaji wao.

Kwa sasa, kuna jumla ya 
wanafunzi watakaotakiwa 
kuzingatia taratibu za uwasil-
ishaji wa rufani hizo, kwa njia 
ya mtandao, ambazo ziko 
katika tovuti ya bodi. Lengo 
la bodi ni kuwapatia mikopo 
wanafunzi wapya 71,000 ka-
tika mwaka wa masomo ul-
iokwishaanza. 

Ni jambo la kuipongeza seri-
kali kwa hatua hiyo ya kuwa-
patia wanafunzi wenye sifa za 
kupata mikopo, kwa sababu 
ni fedha ambazo wataanza 
kuzirejesha baada ya kuhitimu 
masomo yao ya elimu ya juu.

Faida ambayo wanafunzi 

watapata kutokana na mikopo 
hiyo, ni pamoja na fedha za 
kujikumu, gharama za chakula 
na malazi, ada ya mafunzo, 
vitabu na nyenzo za kuandiki, 
mahitaji maalum ya vitivo na 
idara, utafiti pamoja na mafun-
zo kwa vitendo.

Mikopo hiyo, pia inasaidia 
kuondoa mzigo kwa wazazi 
ama walezi wa wanafunzi 
hao, kwa sababu kwa kiwango 
kikubwa wanatoka katika fa-
milia duni na wanaotegemea 
kilimo na ufugaji kama njia ya 
kupata fedha za kuendesha 
maisha.

Suala hilo la kuwapa 
mikopo wanafunzi, naamini  
litaondoa kabisa msongo wa 
mawazo wawapo vyuoni na 
kuwa na umakini zaidi, kwa 
kile wanachofundishwa dar-
asani, maana tayari watakuwa 
na uhakika wa fedha. Ni hat-
ua moja ya kisafari kumpata 
mtaalamu sahihi na mwenye 
weledi.

Vilevile, kwa wanafunzi 
itakuwa ni vigumu kwao kuji-
ingiza katika vitendo visivyo-
faa kama ukahaba, rushwa ya 
ngono na hata matumizi ya 
vilevi ambavyo mara nyingi 
wanapata kwa walio nacho 
na hawajali kuwa mwanafunzi 
anatakiwa kusoma na maisha 
ya kujichunga.

Changamoto kubwa am-
bayo wanafunzi watakabiliana 
nayo hasa wanaoishi mkoa wa 
Dar es Salaam, ni tatizo kubwa 
la uhaba wa maji, ambao una-
tokana na mabadiliko ya tabi-
anchi. Hata hivyo ni habari 
njema sasa serikali inajitahidi 
kulitatua, kama tunavyotaari-
fiwa kwa namna mbalimbali.

Habari njema, shinikizo la bungeni
limejibiwa wanavyuo kupata mikopo  

 Muungwana Lazima Nilonge

Tuyalinde, tuyatunze 
mazingira kukabiliana 
mabadiliko tabianchi

UVCCM yapewa neno uchaguzi viongozi
Na Augusta Njoji, DODOMA

VIJANA wa Umoja wa Vijana wa 
Chama Cha Mapinduzi (UVCCM), 
wametakiwa kuchagua viongozi 
bora ambao hawatawagharimu 
kwa kipindi cha miaka.

Akizungumza jana kwenye 
mkutano mkuu wa uchaguzi wa 
viongozi mkoani hapa, Katibu wa 
UVCCM Taifa, Kenani Kihongosi, 
aliwataka kuchagua viongozi am-
bao hawafanyi kazi kwa maslahi 
yao.

“Tunaochagua kiongozi tujue 

tunachagua mtu wa kutuongoza 
kwa miaka mitano, tukichagua 
vizuri tutakwenda vizuri mkicha-
gua vibaya, maamuzi mnayo nyie, 
uhuru wa kuchagua wa kwenu, 
lakini mtuletee viongozi bora, 
imara, madhubuti, wenye hofu ya 
Mungu, watakaokwenda kusaidia 
kusimamia utekelezaji wa Ilani 
ya CCM, msituletee viongozi wa-
takaokwenda kufanya kazi kwa 
maslahi yao.”

“Viongozi watakaokwenda 
kufanya mambo kinyume na ka-
nuni yetu ya Umoja wa vijana, 

msichaguane kwa urafiki, un-
dugu, nendeni mkachague kion-
gozi bora, ambaye mwaka 2024 
tutavuka uchaguzi wa serikali za 
mitaa, mwaka 2025 tutavuka uch-
aguzi mkuu kwa kushinda kata na 
majimbo yote ya Dodoma, msich-
ague kiongozi mbea, mtoa rush-
wa, mfitini, anayejali vitu visivyo 
vya msingi, leo ukichagua kesho 
usinung’unike tusipoyasema haya 
tutakuwa wanafiki,” alionya.

Alisema uchaguzi ukiisha wan-
apaswa kuvunja makundi ili kuki-
jenga chama na jumuiya.

“Twendeni tukachague watu 
watakaokuwa wanyenyekevu na 
si wanyenyekevu ndani ya watu 
ndani ya CCM, mkifanya hivyo 
mtakwenda kukitendea haki cha-
ma kumtendea haki rais wetu na 
vijana wa nchi hii,”alisema.

Katibu wa CCM Mkoa wa Do-
doma, Pili Augustino, aliwataka 
wanaochaguliwa kutambua wa-
jibu wao kwenye nafasi wanazozi-
tumikia na si kwa ajili ya kupiga 
kura pekee.

“Leo wanapatikana viongozi 
wapya, mmepewa majukumu 

mkafanye kazi ya kuimarisha 
umoja wenu, kwenye maeneo 
yenu na sio nafasi hizo mmepewa 
kuwa wajumbe tu wa kuja kupiga 
kura, bado mna kazi kubwa ya 
kuimarisha umoja wa vijana usi-
mame vizuri,” alisema.

Kwa upande wake, Mwenyekiti 
wa UVCCM mkoa huo anayem-
aliza muda wake, Billy Chidabwa, 
aliwahimiza viongozi watakaoch-
aguliwa kuwa na mshikamano 
na ushirikiano na vijana wenzao 
huku akiwashukuru kwa kumwa-
mini kuongoza kwa miaka mitano.

Na Hamisi Nasri, MTWARA

MKUU wa Wilaya ya Mtwara, Dustan 
Kyoba, amezitaka shule za msingi na 
sekondari kuanzisha klabu kwa ajili ya 
kujenga uelewa wa matumizi ya nishati 
ya gesi asilia kwa jamii.

Akizindua mbio za marathoni za Shirika 
la Petroli Tanzania (TPDC), zijulikanazo 
kama ‘Min Marathon’ zilizoshirikisha 
watu mbalimbali wakiwamo wanafunzi 
wa shule za msingi na sekondari, alisema 
endapo wanafunzi hao wataelimishwa 
ipasavyo watakwenda kwenye jamii ku-
toa elimu hiyo ili waelewe mambo mengi 
yaliyomo kwenye nishati hiyo.

Alisema kumeonekana faida kubwa ya 
matumizi ya gesi asilia kama inavyotu-
mika katika Hospitali ya Kanda Mtwara, 
viwanja vya ndege na maeneo mengine 
muhimu na elimu ikitolewa itasaidia 
kuongeza uelewa wa matumizi ya nishati 
hiyo.

Kyoaba alisema iwapo shule za msingi, 
vyuo na sekondari zitaanzisha klabu 
kama ilivyo kwa klabu za kupinga vi-
tendo vya rushwa, itakuwa njia pekee ya 
kuongeza uelewa wa matumizi ya gesi 
asilia kwa jamii.

Alisema wito wake kwa sasa ni kuona 
ushauri wake unafanyiwa kazi haraka ili 
baada ya muda mfupi Mkoa wa Mtwara 
katika shule zake za msingi na sekondari 
ziwe zimeshaunda klabu hizo na kuwa na 
uelewa ili wafikishe kwa jamii.

Naye Mkuu wa Kitendo cha 
Mawasiliano wa TPDC, Maria Mselem, 
alisema shirika lipo katika mchakato wa 
kujenga kituo cha kujaza gesi kwenye 
magari mkoani Mtwara, lengo likiwa ni 
kuendelea kutoa hamasa ya matumizi ya 
gesi asilia.

DC Mtwara aagiza 
uundaji klabu gesi 
msingi, sekondari

KABWELA

Mkurugenzi wa Taasisi ya Tanzania Fasihi Fund (TAFF), Hussein Wamaywa, akizungumza katika kikao cha 
wadau wa fasihi Dar es Salaam juzi, kuhusu maandalizi ya Tamasha la Fasihi ya Kiswahili, linalotarajiwa 
kufanyika Jumamosi Kisarawe, mkoani Pwani. PICHA: SABATO KASIKA

Na Sabato Kasika

TAMASHA la fasihi ya 
Kiswahili litakalowakutani-
sha wadau kutoka ndani 
na nje ya nchi, linatarajiwa 
kufanyika kesho Kisarawe, 
mkoani Pwani.

Mratibu wa Tamasha 
hilo, Goima Mwamwingila, 
aliliambia gazeti hili jana 
kuwa litakuwa na wageni 
kutoka katika nchi za Gha-
na, Nigeria na Kenya na lita-
fanyika kwa siku mbili.

"Tamasha hili litafanyika 
kuanzia Novemba 19 hadi 
20 katika uwanja wa wazi 
wa Chanzige Sekondari 

ndani ya Halmashauri ya 
Wilaya ya Kisarawe likiwa 
na kaulimbiu ya ‘Kitabu 
kila mahali -kusoma siachi 
ng'o," alisema Goima.

Aliwataja wadau wen-
gine walioalikwa kuwa ni 
Waziri wa Utamaduni, San-
aa na Michezo, Mohamed 
Mchengerwa, Baraza la 
Sanaa la Taifa (BASATA) na 
Chama cha Hakimiliki (CO-
SOTA).

"Wengine ni Idara ya 
Kiswahili na Sanaa Chuo 
Kikuu cha Dar es Salaam, 
Baraza la Kiswahili la Zan-
zibar (BAKIZA) na Baraza 
la Kiswahili la Taifa (BAKI-

TA), wanafunzi wa shule za 
msingi na sekondari, ofisi 
ya Mbunge wa Kisarawe, 
Mkuu wa wilaya na wadau 
wengine wa fasihi," alisema.

Alisema tamasha hilo lin-
alofanyika mara moja kwa 
mwaka, linalenga kureje-
sha ari ya jamii kupenda 
kusoma vitabu ikiwa ni 
pamoja na kujenga uw-
ezo kwa watunzi wa kazi za 
kubuni, fasihi zenye tija na 
maslahi kwa jamii zao.

"Malengo mengine ni 
kutoa tuzo za umahiri kwa 
kazi za fasihi ya Kiswahili 
zilizofanya vizuri mwaka 
huu kwa wanafunzi wa 

shule za msingi na sekond-
ari, kufanya uzinduzi wa 
vitabu viwili vya hadithi 
za wanafunzi walioshinda 
mwaka 2021 na kufanya 
maonyesho na mauzo ya 
vitabu," alisema.

Alifafanua kuwa, tama-
sha hilo pia litatumika ku-
changia vitabu, kwa ajili ya 
maktaba ya shule ya msingi 
na sekondari, kuzindua ri-
waya za aina mbalimbali, 
kufanya utalii wa kifasihi 
katika eneo la ushoroba na 
kuwakumbuka wanafasihi 
waliofanya kazi iliyotukuka 
ambao kwa sasa wametan-
gulia mbele ya haki.

Tamasha fasihi Kiswahili kurindima Kisarawe

Ufaransa yasema ziara ya Samia
imeibua fursa za sayansi, teknolojia Mamilioni 

yawakomboa
wananchi 
kero ya afya
Na Mwandishi Wetu, MAKAMBAKO

WAZIRI wa Nchi, Ofisi ya Rais, 
Menejimenti ya Utumishi wa 
Umma na Utawala Bora, Jenista 
Mhagama, amesema Sh. milioni 
264.3 zilizotolewa na serikali 
kupitia Mfuko wa Maendeleo 
ya Jamii (TASAF) zimetumika 
kujenga zahanati ya Kijiji cha 
Ikelu katika Halmashauri ya 
Mji Makambako na nyumba ya 
watumishi wa zahanati hiyo.

Mhagama alisema hayo juzi 
baada ya kukagua ujenzi wa 
zahanati ya Kijiji cha Ikelu na 
nyumba ya watumishi, akiwa 
kwenye ziara ya kikazi ya 
kukagua utekelezaji wa Mpango 
wa Kunusuru Kaya Maskini un-
aoratibiwa na TASAF katika Hal-
mashauri ya Mji Makambako.

Alisema kutokana na maombi 
ya wananchi wa Kijiji cha Ikelu, 
serikali iliridhia kutoa Sh. mil-
ioni 264.3 kutatua ukosefu wa 
huduma za afya kwa wananchi 
wa kijiji hicho.

“Rais kupitia fedha za TASAF 
alielekeza ijengwe zahanati 
na nyumba ya watumishi wa 
zahanati ili kuhakikisha wa-
nanchi wanakuwa na afya bora 
itakayowawezesha kushiriki 
shughuli mbalimbali za maende-
leo,” alisema.

Mhagama alisema amekagua 
maendeleo ya ujenzi wa 
mradi huo na kubaini kuwa 
umejengwa kwa ubora na 
viwango vinavyotakiwa kwa 
kuzingatia thamani ya fedha 
iliyotumika.

Waziri Mhagama pia alisema 
serikali haitaishia katika ujenzi 
wa zahanati na nyumba ya 
watumishi pekee kwa kuwa 
Rais samia ameiagiza TASAF 
kuleta vifaa tiba ili kuhakikisha 
huduma za afya ya mama na 
mtoto pamoja na wananchi kwa 
ujumla, zinapewa kipaumbe 
kama ambavyo serikali imeku-
sudia.

Mkuu wa Wilaya ya Njombe, 
Kissa Kasongwa, alisema wa-
nanchi wa Ikelu wanaishukuru 
serikali kwa kuwajengea zahan-
ati na nyumba ya watumishi 
kwa kuwa  awali kijiji hicho 
hakikuwa na zahanati wala 
kituo cha afya kilicho karibu. 

Na Joseph Mwendapole

KINARA wa Tuzo za Rais kwa 
Mzalishaji Bora wa Mwaka (PMA-
YA), anatarajiwa kupatikana ke-
sho katika hafla ammbayo mgeni 
Rasmi atakuwa Makamu wa Rais, 
Dk,. Philip Mpango.

Makamu Mwenyekiti wa 
Kwanza wa Shirikisho la Wenye 
Viwanda Tanzania (CTI), Hussein 
Sufian,  alisema jana jijini Dar es 
Salaam kuwa Dk. Mpango atam-
wakilisha Rais Samia Suluhu 
Hasssan katika hafla hiyo itakay-
ohudhuriwa na viongozi mbalim-
bali wa kitaifa na kimataifa.

Alisema Rais ndiye mlezi wa 
tuzo hizo na ndiye amekuwa 
akitoa kila mwaka kwa mzalishaji 

bora tangu kuanzishwa kwake 
mwaka 2005. Nia ya kutoa truzo 
hizo ni  kutambua mchango wa 
wenye viwanda katika ukuaji wa 
uchumi.

Sufiani aliwataja mfadhili 
mkuu wa tuzo hizo kuwa ni 
Benki ya Taifa ya Biashara (NBC) 
akifuatiwa na  Tanga Cement 
Ltd,  ALAF Ltd,  Kilimanjaro Ca-
bles, Coca Cola Kwanza, Kam-
puni ya Sigara Tanzania (TCC) 
na Mamlaka ya Mapato Tanzania 
(TRA).

Makamu Mwenyekiti huyo 
aliwataka wenye viwanda nchini 
na wanachama wote wa CTI 
kumuunga mkono Rais Samia 
katika maono yake ya kuigeuza 
Tanzania kuwa nchi ya uchumi 

wa viwanda ifikapo mwaka 2025.
  “PMAYA inatoa changamoto 

kwa kampuni kubwa na ndogo 
kuongeza na kuboresha uzal-
ishaji wa bidhaa zao na huduma 
wanazotoa. Tunashukuru  sana 
kwa msaada tuliopata kutoka 
kwa wadhamini wa tuzo hizi. 
Nawahamasisha wenye viwanda 
waendelee kuzalisha bidhaa 
bora zitakazoweza kushindana 
kwenye soko la dunia,”  alisema.

Alisema lengo la PMAYA ni 
kutoa zawadi kwa kampuni zi-
lizoonyesha ubunifu kwenye 
matumizi ya teknolijia na am-
bazo zimeongeza uuzaji wa bid-
haa nje ya nchi na kuisaidia nchi 
kuwa na fedha nyingi za kigeni.

“Kama mnavyofahamu ili 

uchumi ukue lazima pia nchi iwe 
na akiba ya kutosha ya fedha za 
kigeni. Kwa hiyo serikali inaweka 
mazingira mazuri ili viwanda vya 
ndani viuze zaidi nje ya nchi ili 
kupate fedha za kigeni,” alisema.

Alisema kazi ya kuwatafuta 
washindi wa tuzo hiyo imepewa 
kampuni ya Data Works ambayo 
imewatembelea wazalishaji na 
kutumia vigezo vilivyowekwa na 
katika hafla hiyo, itaweka bayana 
majina ya kampuni zilizokidhi vi-
gezo na kutajwa kuwa washindi 
kwenye mashindano ya mwaka 
huu.

Umoja wa Ulaya (EU), alisema 
uimedhamini mjadala wa wa-
tumiaji wa bandari ya Dar es Sa-
laam hasa wenye viwanda kuhu-

su namna utoaji wa huduma 
kwenye bandari hiyo inavyoweza 
kuboreshwa na kwamba mjadala 
huo utafanyika kesho asubuhi. 

Naye Mkurugenzi wa Kampu-
ni Kubwa na Uwekezaji kutoka 
NBC, James Meitaron, alishukuru 
CTI kwa kuwaamini kuwa wad-
hamini wakuu wa tuzo za mwaka 
huu.

“Tunajivunia kuwa sehemu 
ya ukuzaji wa viwanda nchini. 
Tunamshukuru  Rais Samia kwa 
kuweka mazingira mazuri ya bi-
ashara na kustawisha biashara. 
Benki  yetu ni ya tatu kwa ukub-
wa wa mali na mtandao wa mata-
wi, hivyo  tunaahidi kuendelea 
kuwa karibu na wafanyabiashara 
na wenye viwanda,” alisema.

Kitendawili kinara tuzo mzalishaji bora viwandani kuteguliwa 

Makamu Mwenyekiti wa Kwanza wa Shirikisho la Wenye Viwanda nchini (CTI), Hussein Sufian (wa pili kushoto), akizun-
gumza na waandishi wa habari, jijini Dar es Salaam jana, kuhusu Tuzo za Rais kwa Mzalishaji Bora wa Mwaka (PMAYA) 
zinazotarajiwa kutolewa na Makamu wa Rais, Dk. Phillip Mpango kesho. Wengine ni James Meitaron kutoka NBC (ku-
shoto), David Tarimo kutoka Kilimanjaro Cables (kulia) na Hawa Bayumi wa ALAF Ltd. PICHA: JOSEPH MWENDAPOLE

Na Mwandishi Wetu

BALOZI wa Ufaransa nchini, 
Nabil Hajlaoui, amesema ziara 
ya Rais Samia Suluhu Hassan 
nchini humo kukutana na Rais 
Emmanuel Marcon, imezaa 
matunda kwa elimu ya juu 
na sasa fursa za Watanzania 
kwenda kusoma zimeongeze-
ka.

Akizungumza juzi kwenye 
uzinduzi wa maonyesho ya 
elimu ya juu mwaka 2022 
yaliyoandaliwa na Ubalozi wa 
Ufaransa kwa ajili ya wanafun-
zi wa kitanzania kuona na 
kusikia maelekezo ya namna 
ya kujiunga pamoja na kupata 
ufadhili, alisema nchi hiyo ina 
vyuo bora vinavyopokea wa-
nafunzi wengi duniani.

Alisema Rais Samia alipok-
wenda  nchini humo Februari, 
mwaka huu na kukutana na 
Rais Marcon, walikubaliana 
kuongeza ushirikiano zaidi 
kwenye sayansi na teknolojia.

“Rais Samia alitembelea 

kituo cha sayansi na teknolojia 
ambacho ni bora duniani na 
kuahidi kushirikiana kuchota 
ujuzi na maarifa, ndiyo maana 
leo ( juzi) tuna maonyesho 
haya na kuendelea kuimarisha 
uhusiano kwenye sayansi na 
teknolojia.

“Tuna malengo ya kuvu-
tia wanafunzi nusu milioni 
ya vyuo vikuu hadi mwaka 
2027. Kwa mwaka huu, tuna 
maombi ya wanafunzi 37,000 
wanakuja kutoka nchi mbal-
imbali na wengi ni Afrika, la-
kini si kutoka Tanzania ndiyo 
maana tumeleta maonyesho 
haya,” alisema.

Balozi Hajlaoui alisema 
maonyesho na mjadala huo 
umeandaliwa ili kuangalia 
namna ya kuimarisha uhusi-
ano wa kisayansi na ujuzi am-
bao Watanzania watanufaika 
nao na kwamba mshindi wa 
Tuzo za Nobel ni Mfaransa am-
baye ni mwanasayansi, yuko 
tayari kushirikiana nao.

“Unaweza kuja kama 

Mtanzania unayezungumza 
Kiswahili, Kiingereza ukaji-
funza Kifaransa, ukakutana 
na kampuni na kwenda mae-
neo mbalimbali duniani kama 
Italia, Ujerumani na Canada. 
Uzoefu unaonyesha wanafun-
zi wengi waliomaliza masomo 
yao na kurudi kwenye nchi 
zao, wamekuwa chachu kub-
wa ya maendeleo,” alisema.

Pia alisema kubadilishana 
uzoefu wa kisayansi unaaman-
isha pia timu za vyuo vikuu 
vya Ufaransa ambavyo ni bora 
duniani, vitaeleza kazi zao na 
kutafuta ushirikiano baina 
yao.

Mwakilishi wa Wizara ya 
Elimu ya Ufaransa,     Mat-
thieu Bragato, alisema vyuo 
vya Tanzania vilivyoshiriki ni 
kutoka Dar es Salaam, Aru-
sha, Dodoma, Morogoro, Ir-
inga, Zanzibar na Mwanza na 
kwamba lengo ni kuwasilisha 
fursa za masomo kusoma pro-
gramu zinazofundishwa kwa 
Kiingereza nchini humo.

Alisema kuna vyuo saba vya 
Ufaransa vilivyoambatana na 
kituo cha Kampasi ya Ufar-
ansa, kiongozi wa Kifaransa 
wa Wizara ya Mambo ya Nje 
ya Ufaransa anayehusika na 
kuwezesha masomo nchini 
humo kwa wanafunzi wa ki-
geni.

“Vyuo vikuu vya Ufaransa 
vitakuwa na kibanda cha 
kuwasilisha programu zao 
mbalimbali zenye ubora zina-
zofundishwa kwa Kiingereza 
na Kifaransa na kukutana na 
wanafunzi.   Hizi ni Taasisi 
saba bora za Elimu ya Juu za 
Ufaransa, chuo kikuu cha mas-
omo ya kimataifa na kisiasa,” 
alisema.

Alitaja vyuo vya nchi hiyo 
vitakavyokuwapo kwenye 
maonyesho hayo kuwa ni Say-
ansi Po, shule tatu za uhandisi 
vya IMT Atlantique, IMT Alès, 
ISEA-SUPAERO, shule mbili za 
biashara Excelia na SKEMA na 
shule moja ya kilimo, Institut 
Agro.

Kairuki awacharukia Shirika la Masoko kuhusu nyaraka muhimu

Na Renatha Msungu  

MAMLAKA ya Udhibiti wa 
Mbolea Tanzania (TFRA), im-
ewajengea uwezo wa kukabili 
majanga ya moto mahali pa kazi 
na nyumbani, ili wawe na mbinu 
mpya janga linapotokea. 

Akifungua mafunzo hayo yali-
yofanyika jana Temeke jijini Dar 
es Salaam, Mkurugenzi Mtendaji 
wa TFRA, Dk. Stephan Ngailo, 
aliwataka watumishi hao kusiki-
liza na kufuatilia kwa makini 
hatua zote zinazotakiwa kuzin-
gatiwa wakati wa kuzima moto 
ili kupunguza madhara ya ku-
poteza mali na wakati mwingine 
uhai kwa kushindwa kutumia 
ipasavyo vifaa na mbinu za ku-

zima moto pindi majanga yana-
potokea.

  Akizungumza katika mafun-
zo hayo, Koplo Patrick Mwaki-
nunu, alisema moto ni muun-
ganiko wa kemikali ya oksijeni, 
joto na kitu kinachoweza ku-
waka hapo ndipo tutapata kitu 
kinachoitwa moto.

Alisema kuwa vifaa vinavy-
obebeka kwa ajili ya kuzima 
moto kwanza ni mtungi wa kuzi-
mia moto aina ya kabondioxide.

  Pia alibainisha hatua zina-
zotakiwa kuzingatiwa wakati 
wa kuandaa mtungi kwa ajili ya 
tukio la kuzima moto.  

Alibainisha aina ya madaraja 
ya moto kuwa ni daraja A unao-
husisha vitu vya kawaida vinavy-

oweza kuungua ikiwa ni pamoja 
na masofa, mbao,  majengo, 
daraja la pili ni daraja B linalo-
husisha vimiminika vinavyowa-
ka kama vile petroli, dizeli na 
aina nyingine za mafuta, daraja 
C ni moto wa gesi na aina ya nne 
na ya mwisho ni daraja D unao-
husisha moto wa vitu vyenye 
asili ya kemikali.

  Alisema moto wa daraja 
la A mara nyingi huzimwa 
kwa maji au mchanga mkavu, 
daraja B, C na D inazimwa kwa 
kutumia  unga, povu, dawa 
ya unga, na vifaa vingine na 
kubainisha poda kavu huzima 
aina zote za moto. 

Naye Sajini Abdulkadir Mcha-
chura alisema jukumu la Jeshi la 

Zimamoto na Uokoaji ni kuzima 
moto na kuokoa mali na hiyo in-
awafanya kila wakati kuendelea 
kuusoma na kuulewa  moto na 
mbinu bora za kuuzima pindi 
kunapotokea majanga.

 Mchachura alibainisha kuwa 
maji si njia pekee inayotumika 
kuzima moto na kueleza, ili ku-
zima moto na kuokoa mali ni 
lazima kuwa na uelewa wa mali 
unazokwenda kuokoa huku aki-
toa mfano kuwa ukiwa unazima 
moto kwenye vifaa vya chuma 
huwezi kutumia maji kwani 
utapoteza muundo wa chuma 
husika na kubainisha kuwa ili 
kuzima na kuokoa mali ni sharti 
kuwa na uelewa wa aina ya mali 
unayopaswa kuiokoa.  

TFRA yafundishwa kukabili majanga ya moto

Na Mary Geofrey

W
AZIRI wa Nchi, Ofi-
si ya Rais, Tawala 
za Mikoa na Seri-
kali za Mitaa (TAM-

ISEMI), ameushukia uongozi 
wa Shirika la Masoko ya Kari-
akoo, kwa kile walichodai kuwa 
nyaraka zote muhimu ziliungua 
katika ajali ya moto iliyotokea 
Julai 10, mwaka huu.

Aliwataka waliofanya udan-
ganyifu wa aina yoyote kuhusu 
nyaraka hizo, kujisalimisha 
mara moja kwa sababu serikali 
ina mkono mrefu wa kuzipata 
nyaraka hizo wakati wowote.

Kairuki alitoa tahadhari hiyo 
jana jijini Dar es Salaam, wakati 
akizindua Bodi ya Wakurugenzi 
ya Shirika la Masoko ya Kari-
akoo iliyoteuliwa na Rais Samia 
Suluhu Hassan, Septemba 15, 
mwaka huu.

“Mnasema vielelezo vyote 
vimeungua! Taarifa zote zi-
liteketea, uzuri wa ukaguzi 
alama huwa hazifutiki. Utakuja  
kushangazwa kaka (Kaimu Me-
neja wa Shirika la Masoko ya 
Kariakoo, Sigsibert Valentine). 
Mtakuja kushangazwa, nyie 
mnaamini zimeungua, mtakuja 

kushangazwa,” alisema.
“Kama kuna mtu ambaye 

hayupo sawa aje ajisalimishe, 
mtakuja kushangazwa, mwe-
nyekiti wa bodi, nakutamkia 
hapa mbele yao, mtakuja kush-
angazwa. Serikali si mjinga, nyie  
mnaamini mmechomoka, wala 
hamjachomoka hata kidogo 
ndugu zangu. Hoja zilizobainika 
hamjazijibu, serikali ina macho, 
hakuna atakayesalimika,” al-
iongeza. 

Alihoji kutokuwapo kwa 
mfumo wa kurudisha taarifa 
muhimu zilizopotea ‘backup 
system’ kwa wahasibu na wak-
aguzi wa ndani wa soko hilo 
ambao wanatakiwa kuwa nayo.

“Hiki  ninachowaambia na 
kuwapa angalizo serikali ina 
macho, ninyi mlidhani mmech-
omoka kwa kusema hamna 
taarifa, nyaraka haiwekwi se-
hemu moja, mtakuja kushanga-
zwa, ndio maana nawaambia 
kama kuna mtu anajua kuna 
kitu ameficha ajisalimishe hara-
ka sana,” alisema Kairuki.

Aidha, aliahidi kusimamia 
jambo hilo kwa umuhimu 
mkubwa na kwamba hakuna 
atakayepona.

“Ndiyo maana nawasisitiza 

kama kuna jambo unalijua 
ujisalimishe mapema, maana 
ukinyamaza nalo ni kosa kishe-
ria. Kuna taarifa unaijua ukakaa 
kimya, hujasaidia vyombo vya 
uchunguzi nalo ni kosa kishe-
ria,” alisisitiza Kairuki.

Alisema jambo hilo wameli-
achia vyombo vya uchunguzi 
kufanya kazi yake na ndio saba-
bu anahimiza watendaji hao ku-
jisalimisha mapema.

“Bado mna nafasi, mkifikiri 
majibu mliyotoa wakati ule 
kuwa ndio tumemalizana, bado 
hatujamalizana ni bora tujis-
alimishe haraka kuliko kukaa 
kimya, hela ya serikali haiwezi 
kupotea hivi hivi tu, pia kama 
kulikuwa na hujuma itajulika-
na, kama ni moto wa ‘Nature 
Desaster’ itajulikana,” alisema 
Kairuki.

Aliitaka bodi hiyo ya waku-
rugenzi kufanyia kazi hoja zote 
za ukaguzi na kufanyia kazi yale 
yote yaliyobainika.

Sambamba na hilo, aliiagiza 
bodi hiyo kufanya mapitio ya 
umiliki wa asilimia 51 ya hisa za 
soko hilo zinazomilikiwa na Jiji 
la Dar es Salaam, ambayo awali 
ilijumuisha halmashauri zote za 
mkoa huo lakini sasa zinamiliki-

wa na Ilala pekee.
Pia aliwataka pia kukagua 

muundo wa kiutendaji wa shiri-
ka hilo ili kuongeza ufanisi wa 
kiutendaji wa soko hilo.

Aliagiza pia kuangalia mifu-
mo ya TEHAMA kama inasaidi-
aje kutunza na kuhifadhi nyara-
ka, usimamizi wa makusanyo 
na matumizi ya fedha.

Kairuki alisema wanatakiwa 
kufanya ukaguzi wa ujenzi 
kama thamani ya fedha na kazi 
inayofanyika kwa asilimia 49 
ulipofikia ujenzi na maendeleo 
yake.

Awali, Kaimu Meneja Mkuu 
wa Masoko ya Kariakoo, Sigsib-
ert Valentine, akiwasilisha taar-
ifa kwa Waziri Kairuki, alisema 
ujenzi wa soko hilo unaojumui-
sha ukarabati wa jengo la zama-
ni na ujenzi wa jengo hilo jipya 
umefika asilimia 49.

Alisema utakamilika Oktoba 
23, 2023 na linatakuwa na uwe-
zo wa kuajiri watu 4,000 tofauti 
na awali liliajiri watu 1,600.

Naye Mwenyekiti wa Bodi 
hiyo, Hawa Ghasia, alimhakik-
ishia waziri huyo kuwa wata-
fanyia kazi maagizo yake aliyoy-
atoa na kuchukua hatua stahiki 
kwa makosa yatakayobainika.

Mkurugenzi 
Mtendaji wa 
Mamlaka ya 
Udhibiti wa 
Mbolea Tan-
zania (TFRA), 
Dk. Stephan 
Ngailo, aki-
fanya jaribio 
la kuzima 
moto, wakati 
wa mafunzo 
ya kukabili-
ana na majan-
ga ya moto, 
yaliyotolewa 
na wataalamu 
kutoka Jeshi 
la Zimamoto 
na Uokoaji, 
kwa wa-
tumishi wa 
mamlaka 
hiyo, mkoani 
Dar es Salaam 
jana. PICHA: 
RENATHA 
MSUNGU

Kituo chawa 
mfano EAC 
Na Joseph Mwendapole

KITUO cha Wakala wa 
Vipimo (WMA), Misugusugu 
Mkoa wa Pwani kimekuwa 
cha mfano na nchi za Afrika 
Mashariki zimekuwa zikija 
kujifunza ubora wa kazi 
zinazofanywa kwenye kituo 
hicho.

Kituo hicho kimekuwa 
kikitumika kuhakiki ujazo 
wa mafuta kwenye mal-
ori, kuhakiki mita za maji 
na umeme kilijengwa kwa 
gharama ya Sh. bilioni saba.

Hayo yalisemwa jana na 
Naibu Waziri wa Viwanda 
na Biashara, Exaud Kigahe, 
wakati wa ziara ya Kamati 
ya Kudumu ya Bunge ya 
Viwanda, Biashara na Maz-
ingira, iliyotembelea kituo 
hicho.

Naibu Waziri alisema kituo 
hicho ni kipya na kimekuwa 
mfano bora kutokana na 
kazi zinazofanywa kiasi cha 
kuwavutia watu wa nchi 
jirani kuja mara kwa mara 
kujifunza kuhusu vipimo.

“Kituo hiki kinafanya kazi 
nzuri na kitaendelea kuwa 
mfano hivyo tunaamini 
mheshimiwa Rais ataende-
lea kutupa fedha tujenge 
vituo kama hivi kwa kanda 
kama ambavyo kamati ya 
Bunge imeshauri,” alisema 
Kigahe.

Kaimu Ofisa Mtendaji 
Mkuu wa (WMA), Stella 
Kahwa, alisema wabunge 
wameona hatua kubwa ili-
yofikiwa lakini wameshauri 
kuwe na maabara inayotem-
bea ili kwenda kukagua mita 
za maji na umeme kwenye 
maeneo mbalimbali nchini.

Mwenyekiti wa Kamati Ku-
dumu ya Bunge ya Viwanda, 
Biashara na Mazingira, 
David Kihenzile, alisema 
wameona namna mita za 
maji zinavyohakikiwa na 
zile za umeme kuhakikisha 
mwananchi anapewa mita 
ya maji au umeme yenye 
ubora ili alipe kile tu ana-
chotumia.

Alipongeza utaratibu huo 
ambao alisema unamwez-
esha mwananchi kulipia 
kile ambacho anatumia na 
alishauri WMA iendelee ku-
kagua mita hizo kuhakikisha 
zinakuwa na ubora wa hali 
ya juu ili kulinda maslahi ya 
mwananchi.

“Changamoto ambayo 
tumeiona ni kwamba hivi 
mtu anayetengeneza mita 
za maji Katavi au Shin-
yanga atazisomba zote aje 
zipimwe hapa Kibaha. Kwa 
hiyo tumewashauri wakala 
watazame haya mbeleni 
ikiwezekana vituo kama hivi 
vijengwe kwenye kanda 
lakini kwa kweli wanafan-
yakazi nzuri sana,” alisema.

Ulega alia uhaba madaktari mifugo 

Na Mwandishi Wetu

WIZARA ya Ujenzi, Mawasi-
liano na Uchukuzi ya Zanzibar 
imeipongeza Benki ya NMB kwa 
kuleta masuluhisho maalum 
rafiki kwa ajili ya makandarasi 
huku ikiamini ndiyo njia rahisi ya 
kusaidia kuwakuza makandarasi 
wazawa kiuchumi.

Hayo yalisemwa na Waziri wa 
Ujenzi, Mawasiliano na Uchukuzi 
wa Zanzibar, Dk. Khalid Salum 
Mohammed, alipokuwa anazin-
dua rasmi warsha ya NMB na ma-
kandarasi wa Zanzibar.

“Tuna kila sababu ya ku-

upongeza uongozi mzima wa 
NMB kwa kuamua kuja na su-
luhisho ambalo linawalenga ma-
kandarasi. Hili ni jambo jema na 
naamini litawaongezea ari ya ku-
fanya kazi kwa weledi na ubora 
na kuinua makandarasi wazawa,” 
alisema Dk. Khalid.

Aliwataka makandarasi ku-
changamkia fursa hizo zina-
zoletwa na NMB, na kuwasihi  
kutumia fedha za mikopo wana-
zopata kutoka benki kwa ajili ya 
kazi walizokopea na si kwa shu-
guli zingine ambazo zinaweza ku-
sababisha ugumu katika kureje-
sha.

Tusiwe na tabia ya kubadili 
matumizi ya mikopo tunayope-
wa kwani kwa kufanya hivyo, 
italeta ugumu katika kurejesha 
na baadaye badala ya kunyay-
uka kama ilivyo azma ya NMB, 
tutaishia kushuka chini zaidi. 
Matumizi mazuri ya fedha ni 
jambo la      muhimu na la kuwa 
nalo makini katika kutekeleza 
kazi zetu         hasa kwa fedha za 
mikopo tunazochukua kutoka 
kwenye benki kama NMB,” alise-
ma.

Mwakilishi wa NMB ambaye 
ni Mkuu wa Idara ya Miamala 
wa Benki hiyo, Linda Teggisa, 

alisema benki hiyo imesima-
ma katika nafasi ya kuendelea 
kuongeza fursa ya upatikanaji wa 
huduma za kifedha ili kuende-
lea kuwawezesha makandarasi 
kutekeleza miradi mbalimbali.

“Benki ya NMB   ni mdau 
mkubwa wa sekta ya ujenzi 
nchini, hivyo imeona umuhimu 
wa kuandaa warsha hii na kuwa-
kutanisha wadau wote  wa sekta 
hiyo kwa lengo la kubadilishana 
uzoefu, kuwaelezea fursa nyingi 
kutoka NMB. Tunaamini baada 
ya hapo, zitakwenda kuongeza 
tija katika ufanyaji kazi wa ma-
kandarasi hawa,” alisema.

Akizungumza kwa niaba ya 
Mkuu wa Mkoa wa Mjini Ma-
gharibi, Mkuu wa Wilaya ya Mjini, 
Rashid Simai Msaraka, alisema 
sekta ya ujenzi ni ya muhimu 
kwa Zanzibar kwa sasa kwa kuwa 
ni miongoni mwa sekta ambazo 
zinaongeza ajira rasmi na zisizo 
rasmi   kwa wananchi wa Zanzi-
bar.

“Sekta za utalii na ujenzi ndizo 
sekta zilizoongeza ajira nyingi 
sana kwa Zanzibar kwa kip-
indi cha karibuni. Zaidi ya ajira 
50,000 zimetokana na sekta 
hizi huku  ujenzi ikichangia ajira 
mpya 26,371,” alisema.

NMB yapewa tano kusaidia makandarasi 

Na Beatrice Shayo

N
AIBU Waziri wa Mifugo 
na Uvuvi, Abdallah Ul-
ega amesema idadi ya 
madaktari na wataal-

amu wa mifugo waliopo nchini 
hawatoshi      kuenea maeneo 
yote ya nchi kuwasaidia wafugaji 
mifugo yao isife kwa magonjwa.

Ulega aliyasema hayo juzi ji-
jini Arusha wakati wa ufunguzi 
wa kongamano lililoandaliwa na 
Shirika la Afya ya Wanyama Du-

niani (WOAH) kwa wataalamu wa 
mifugo kutoka nchi za Jumuiya 
ya Maendeleo Kusini mwa Af-
rika (SADC), Jumuiya ya Afrika 
Mashariki (EAC) na baadhi ku-
toka nchi zingine duniani.

Alisema sekta ya mifugo ni 
kubwa na lazima kuwapo mbinu 
mbadala za kuwasaidia wafugaji 
kuhakikisha mifugo yao haipati 
maradhi wala kufa kwa ma-
gonjwa.

“Wafugaji wengi wapo viji-
jini kwa idadi ya madaktari au 
wataalamu wa mifugo tulionao 

haitoshelezi kusema wataenea 
kote, tunao kama 5,600 kote 
nchini ukilinganisha na ukub-
wa wa     sekta ni wakati wa ku-
weka mikakati namna ambavyo 
tunaweza kuwasaidia kufika hadi 
vijijini.”

Alisema umefika wakati wataal-
amu wa mifugo wajengewe uwe-
zo ili kutoa huduma zaidi maeneo 
ya vijijini na kulinda usalama wa 
mifugo na mlaji wa mazao yato-
kanayo na mifugo. 

Ulega alisema lengo la kuwa-
kutanisha wataalamu hao ni ku-

wajengea uelewa wa pamoja na 
kupanga mikakati wanavyoweza 
kusaidiana na wasaidizi kukuza 
sekta      ya mifugo katika nchi zi-
lizopo        kwenye jumuiya hizo.

Kwa upande wake Msajili wa 
Baraza la Veterinari Tanzania 
(VCT) Dk. Amani Kilemile, alise-
ma majukumu waliyonayo ni ku-
hakikisha huduma za matibabu 
ya mifugo zinakuwa bora kwa 
kufuata        sheria zilizoanzisha 
baraza hilo kwa kusimamia pia 
ubora wa elimu kwa wataalamu 
wa mifugo kuanzia ngazi ya cheti.

Alisema baraza linahakikisha 
kuwatambua wataalamu wa 
mifugo ambao wamesajiliwa 
kupitia baraza hilo pamoja na ku-
fuatilia mienendo yao ukiwamo 
utendaji wao wa kazi katika kuhu-
dumia mifugo kwa njia sahihi in-
ayokubalika kitaalamu.

Alisisitiza kuwa ni muhimu 
kwa wataalamu wa mifugo ku-
fanya kazi kwa kufuata maadili ya 
kazi ikiwa na lengo la kuhakikisha 
inakuwa salama na inatibiwa kwa 
kufuata taratibu zote zinazokuba-
lika kitaalamu.

Meneja wa Mauzo wa Benki ya NMB Kanda ya Kusini, Roman Degelewa (wa pili kushoto), akikabidhi pikipiki 
kwa Bakari Juma (kulia), kama mkopo kutoka benki hiyo, wakati wa kuchezesha droo ya kwanza ya Bonge la 
Mpango – Mchongo wa Kusini maalum kwa wateja wa mikoa ya kusini hususan kipindi hiki cha mavuno ya 
korosho, katika tawi la NMB Mtwara jana. PICHA: MPIGAPICHA WETU

Na Stevie Chindiye, TUNDURU

SERIKALI wilayani Tunduru mkoani 
Ruvuma, imesema itapeleka wataalamu 
wa fedha kukagua hesabu za Chama cha 
Akiba na Mikopo (KIUMA SACCOS), kuto-
kana na malalamiko yaliyoko, kuimarisha 
na kuboresha utendaji wake.

Hayo yamesemwa jana na Ofisa Ushirika 
wa Wilaya ya Tunduru, George Bisani 
wakati wa Mkutano Mkuu cha KIUMA 
SACCOS.

Aidha, aliiagiza SACCOS hiyo kuunda 
tume ya kufuatilia mikopo iliyotolewa 
nyuma ili kujua ukomo wake, dhamana 
zilizowekwa, mikataba na marejesho ya 
kila mwezi ili kuondoa malalamiko.

Bisani alisema kuna malalamiko ya 
wanachama kuwa bodi inatoa mikopo 
zaidi ya mara moja kwa mwanachama 
mmoja bila kujali ana mkopo mwingine au 
la jambo linaloonyesha kuna upendeleo na 
rushwa.

Meneja wa SACCOS hiyo, Bonus Ndun-
guru na Mwenyekiti, Varentino Masudi 
walithibitisha kuwapo kwa malalamiko na 
kuahidi kuyafanyia kazi kwa mujibu wa 
sheria za ushirika. 

Serikali 
yaagiza 
ukaguzi 
SACCOS

Wadau wajenga nyumba ya mtumishi afya
Na Allan lsack, ARUMERU

W
ADAU wa maen-
deleo kutoka Uje-
rumani kupitia 
Shirika la Help 

for Maasai Children, wametoa 
msaada wa kujenga nyumba 
ya watumishi wa afya kwenye 
Zahanati ya Nameloki, katika 
Kijiji cha Losinoni Juu, Kata 
ya Oldonyowas, wilayani Aru-
meru mkoani humo.

Ujenzi wa nyumba hiyo 
umegharimu Sh. milioni 30 
na lengo la kujenga miun-
dombinu hiyo ni kuunga 
mkono juhudi za serikali ya 
Tanzania katika kuboresha 
na kurahisisha upatikanaji 
wa huduma za afya kwa wa-

nanchi hususani wa vijijini.
Akizungumza jana wakati 

wa akikabidhi nyumba hiyo, 
mwakilishi wa wadau hao 
kutoka Ujerumani, Andreas 
Reinke, alisema wamefikia 
hatua hiyo baada ya kutam-
bua kuwa kuna adha ya upa-
tikanaji wa matibabu kwa wa-
nanchi wa eneo hilo.

Alisema kutokana na adha 
hiyo, aliamua kujenga zahan-
ati na nyumba ya mtumishi ili 
wananchi wapate   huduma 
za dharura hasa nyakati za 
usiku.

“Tulijenga zahanati, tu-
kaona tujenge na nyumba 
ya mtumishi kwa ajili ya 
kuongeza wigo wa upatikanaji 
huduma za afya kwa wepesi 

kwa wananchi wa Losinoni. 
Kupitia  jambo hili   tunaun-
gana na serikali ya Tanzania 
kuhakikisha upatikanaji wa 
huduma za afya unaimarika 
kwa wananchi wote,” alisema 
Reinke. 

Mkurugenzi Mtendaji Hal-
mashauri ya Arusha, Selema-
ni Msumi, licha ya kuwashuk-
uru wadau hao, alikiri kuwa 
msaada huo una  mchango 
mkubwa kwa wananchi.

Alisema msaada huo 
utatekeleza vipaumbele vya 
serikali ikiwamo kusogeza 
huduma kwa wananchi kwa 
lengo la kupunguza vifo vya 
wanawake na watoto nchini.

Mkurugenzi huyo aliwataka 
wananchi hao kuutunza mra-

di  pamoja na wahudumu wa 
afya waliopangiwa kufanya 
kazi hapo ili udumu kwa sasa 
na vizazi vijavyo.

“Wananchi mmepata za-
hanati na serikali imeleta 
madaktari hapa. Hakikisheni  
mnatunza miundombinu na 
mali zote pamoja na kush-
irikiana na watumishi hawa 
kwa kuwa ni ndugu zenu, ni 
Watanzania wenzetu,” alise-
ma.

Wananchi wa Losinoni 
Juu walikiri na kufurahishwa 
uwapo wa zahanati na ny-
umba ya daktari kwa kuwa 
imewarahisishia upatikanaji 
wa huduma wanapokuwa 
wagonjwa hasa wajawazito na 
watoto.

Kamanda wa Polisi Mkoa wa Tanga, Henry Mwaibambe, akionyesha kwa waandishi wa habari juzi, gari linalomilikiwa na raia 
wa Kenya, lililotumika kusafirisha wahamiaji haramu hivi karibuni. PICHA: BONIFACE GIDEON

Na Cynthia Mwilolezi, ARUSHA 

CHAMA Cha Mapinduzi (CCM) Mkoa 
kimewataka wagombea wote waliouteuli-
wa kugombea nafasi mbalimbali, ndani ya 
chama hicho kuheshimu kanuni za uch-
aguzi na kanuni za uongozi na maadili.

Pia kimetoa onyo kali kwa wagombea 
hao kutofanya kampeni za kupakana 
matope, pamoja na kutoa rushwa kwa 
sababu ni kinyume na maadili ya chama 
hicho.

Katibu wa CCM Mkoa wa Arusha, Musa 
Matoroka, ametoa onyo hilo jana ofisini 
kwake, wakati akizungumza na mwandi-
shi wa gazeti hili juu ya ratiba za uchaguzi 
ngazi ya Jumuiya Mkoa wa Arusha pamoja 
na chama.

“Wagombea wote ambao wameteuliwa 
kugombea nafasi mbalimbali ndani ya 
CCM katika mkoa wa Arusha na jumuiya 
zake, wazingatie kanuni za uchaguzi na 
kanuni za uongozi na maadili. Wataka-
okiuka kanuni hizo watachukuliwa hatua 
kali za kinidhamu ili iwe fundisho kwa 
makada wengine wenye tabia kama hizo,” 
alisisitiza. Kwa mujibu wa Matoroka,  CCM 
ina intelijensia yake ni kubwa na iko kazini 
kufuatilia mienendo ya wagombea wote 
ili kuhakikisha uchaguzi huo unafanyika 
kwa amani na utulivu.

Pia alisema watendaji wa CCM na ju-
muiya zake watatenda haki kwa wagom-
bea wote, kwa sababu wagombea wote 
ni sawa na hakuna mwana CCM ambaye 
ni muhimu au bora kuliko mgombea 
mwingine. “Wagombea wote ambao ma-
jina yao yamerudi ni dhahiri kuwa wana 
sifa za kuwa viongozi, lakini mwisho wa 
siku kila mgombea atambue kuwa nafasi 
moja hivyo atakayeshinda aungwe mko-
no na mimi kama mkurugenzi wa uch-
aguzi nitahakikisha haki inatendeka kwa 
wote,”alisema.

Kuhusu baadhi ya wagombea kutuhu-
miwa kutoa rushwa na kufanya kampeni 
za kupakana matope, alisema mpaka sasa 
hajapokea malalamiko yoyote na iwapo 
kuna mgombea atabainika kukiuka miiko 
na maadili ya CCM katika uchaguzi atashu-
ghulikiwa kikamilifu.

“Ni marufuku kwa mgombea yeyote 
kufanya kampeni za kupakana matope au 
kutoa rushwa kwa wajumbe, ili wamch-
ague kuwa kiongozi kwa sababu uongozi 
kwenye CCM haununuliwi kwa fedha,” 
alisema. 

Kuhusu orodha ya majina ya wagombea 
wa nafasi za uenyekiti wa CCM Mkoa wa 
Arusha pamoja na jumuiya zake ngazi ya 
mkoa na ujumbe wa Halmashauri Kuu ya 
CCM Taifa, Matoroka alisema ni mapema 
kutoa majina hayo na hivi sasa anaende-
lea na utaratibu wa kuwaandikia barua 
makada walioteuliwa kugombea nafasi 
mbalimbali.

“Kwa sasa ni vigumu kutoa majina ya 
wanaogombea nafasi mbalimbali katika 
mkoa wetu wa Arusha kwa sababu nina 
jukumu la kuandaa barua za wagombea 
walioteuliwa, lakini sijapata maelekezo ya 
kutoa majina hayo kwenye vyombo vya 
habari,” alisema.

Awali katika uchaguzi huo makada wal-
iojitokeza kugombea nafasi ya uenyekiti 
wa CCM Mkoa wa Arusha walikuwa 22, 
huku makada walioteuliwa wakiwa wa-
tatu pekee.

Na Cynthia Mwilolezi,       
ARUSHA 

TAASISI ya Watakwimu 
Tanzania (TASTA) imehimi-
zwa kuweka ajenda mahsusi 
ya kutoa elimu ya matumizi 
ya takwimu, kwa taasisi mbal-
imbali zikiwamo za elimu ya 
juu na umma kwa lengo la 
kuchagiza maendeleo katika 
jamii.

Akizungumza jana jijini 
hapo katika mkutano wa tano 
wa mwaka wa chama hicho, 
Mkuu wa Mkoa wa Arusha, 
John Mongela, alisema ili watu 

wengi waepuke   kutaja tak-
wimu bila kuwa na uhakika 
nazo ni muhimu chama hicho 
kuweka ajenda ya kutoa elimu 
ya matumizi ya takwimu sa-
hihi.

“Watakwimu wamekuwa 
na nafasi za kipekee kuharaki-
sha maendeleo ya nchi kwa 
sababu takwimu ni muhimu, 
hivyo ni muhimu kuendana 
na mabadiliko ya kiteknolo-
jia, hatua itakayorahisisha 
uchakataji wa data.

“Tumeshirikiana kwenye 
sensa na tumeona teknolojia 
mwaka huu jinsi tumekusan-

ya taarifa kwa kutumia vishi-
kwambi. Madososo  yalikuwa 
marefu ila umemudu, hivyo 
mwendelee kuimarisha mbi-
nu za uzalishaji wa takwimu 
kwa kutumia teknolojia ili 
kusaidia upatikanaji na uku-
sanyaji wa takwimu zitaka-
zosaidia mipango ya maen-
deleo,” alisema. Mwenyekiti 
wa TASTA, Titus Mwisomba, 
alisema lengo la mkutano huo 
ni kujadili masuala mbalimba-
li ya ustawi wa chama hicho 
ikiwamo kuendelea kushiriki-
ana na serikali.

Alisema kwa mfano, wal-

ishiriki sensa ya watu na 
makazi hasa katika ufundis-
haji wa wadadisi walioku-
sanya taarifa kutoka ngazi za 
kaya. “Ni jukumu kubwa la 
watakwimu kuhakikisha tak-
wimu zinazozalishwa zinazin-
gatia taratibu, vigezo na taalu-
ma ambayo tunayo,” alisema.

Naye Mwenyekiti wa Bodi 
ya Ofisi ya Taifa ya Takwimu 
(NBS), Dk. Amina Msengwa, 
alisema watakwimu nchini 
wanapaswa kufuata utaratibu 
na vigezo hatua itakayowez-
esha upatikanaji wa takwimu 
sahihi.

RC ahimiza matumizi takwimu kwa maendeleo

CCM yasisitiza 
kanuni uchaguzi

Babati yajivunia mafanikio lishe shuleni 
Na Jaliwason Jasson,          
BABATI

H
ALMASHAURI ya Mji 
wa Babati mkoani Man-
yara, imefanikiwa katika 
masuala ya lishe shuleni 

baada ya kutoa huduma hiyo kwa 
shule za msingi za serikali 34 kati 
ya 36. 

Taarifa hiyo ilitolewa jana na 
Ofisa Elimu Msingi wa Halmashau-
ri hiyo, Simon Mumbee, wakati 
akizungumza na mwandishi wa 
habari hii juu ya utoaji wa chakula 
shuleni.

Alisema shule ambazo hazi-
toi chakula shuleni katika hal-
mashauri hiyo ni shule ya msingi 
Himiti na Bonga.

Mumbee alisema mpango wa 
kutoa chakula shuleni unarati-
biwa na wazazi kwa kujiwekea 
utaratibu wa kuchangia chakula 
shuleni.

“Wazazi wao wenyewe ndio 
wanakaa kwenye vikao vyao na 
kukubaliana namna ya kuwa wa-
nachangia chakula cha watoto 
wao,” alisema Mumbee.

Naye Ofisa Lishe wa Hal-
mashauri ya Mji wa Babati, Lau-
rencia Peter, akizungumzia chaku-

la shuleni, alisema kuna uhusiano 
mkubwa kati ya chakula shuleni   
na kuelewa darasani.

Peter alisema ni vizuri wazazi 
wakawa tayari kuchangia chakula 
shuleni ili kuwahakikishia lishe 
bora wanafunzi na kuwasaidia ku-
jifunza bila tatizo.

Kwa mujibu wa ripoti ya Shirika 
la Kuhudumia Watoto la Umoja 
wa Mataifa (UNICEF) ya mwaka 
2019, zaidi ya watoto milioni 200 
duniani hawapati lishe toshelezi.

Pia Programu Jumuishi ya Taifa 
ya malezi makuzi na maendeleo 
ya awali ya mtoto ( PJT-MMMAM) 
iliyozinduliwa Desemba 13, mwa-

ka jana, inaeleza kuwa idadi ya 
watu na afya wa Tanzania na utafi-
ti wa kitaifa wa lishe na miongozo 
mbalimbali ya lishe, haizungumzii 
namna bora ya lishe kwa watoto 
kati ya miaka mitatu mpaka mi-
nane.

PJT-MMMAM inasema msisitizo 
upo zaidi kwenye afua za lishe ya 
mama mjamzito, mtoto mchanga 
na kijana.

Mkazi wa Gendi, Johanitha 
Bernard, akizungumzia utoaji wa 
chakula shuleni, alisema hakuna 
tatizo isipokuwa wanaozembea 
kuchangia chakula ndio wanaku-
wa watu wa kulalamika.

Nabii Mkuu wa Kanisa la Ngurumo ya Upako la Arusha, Dk. GeorDavie Kasambale (kushoto), akisalimiana kabla ya 
mazungumzo na Meya wa Jiji la Bujumbura, Jimmy Hatungimana, alipofanya ziara ya siku saba nchini Burundi juzi, pia 
alipokea tuzo ya amani kutoka katika Taasisi ya Mandela Peace Center. PICHA: WOINDE SHIZZA 

Na Woinde Shizza, ARUSHA 

WANANCHI wa Kijiji cha 
Elkaria katika kata ya Sepe-
ko wilayani Monduli wamei-
omba serikali kuwasaidia  
kutatua tatizo la njaa inay-
oikabili  kata hiyo, linaloto-
kana  na ukame  ulioko. 
Wakizungumza na waandi-

shi wa habari, wananchi 
hao walisema kuwa wame-
kumbwa na tatizo la njaa 
kwa kipindi cha muda mre-
fu sasa ambapo walibaini-
sha kuwa awali walikuwa 
wakitegemea maji kutoka 
katika Mto Nanja kwa ajili 
ya kilimo pamoja na mvua 
lakini kwa sasa kwa kipindi 
cha muda mrefu hawaja 
vipata hivyo wameshindwa 
kulima.
Nariba Siberi, mkazi wa 

kijiji cha Elkaria, alisema 
kutokana na ukame uli-
opo katika kijiji hicho wa-
nakabiliwa na ukosefu 
wa chakula kutokana na 
kutolima kwa kipindi kirefu 
kwa sababu ya ukosefu wa 
mvua. 
“Tumekuwa tunakabiliwa 

sana na tatizo la ukame hali 
inayotusababishia mifugo 
yetu kukosa chakula, sisi 
wenyewe, japo kuwa seri-
kali ilitusaidia kutuletea 
chakula cha bei nafuu lakini 
kutokana na hali ya uchumi 
tumeshindwa hata kwenda 
katika makao makuu ya 
halmashauri kuchukuwa 
chakula hicho,” alisema 
mkazi mwingine, Lembris 
Simon. Diwani wa Sepeko, 
Diwani Kimai, alisema 
kuwa katika kata yao hali 
ni mbaya sana ya chakula 
kwani wamekuwa wana-
lima kwa msimu mmoja 
lakini katika kipindi hiki 
wameshindwa kulima ku-
tokana na kutokuwapo na 
mvua.  Alisema kuwa kata 
hiyo inawananchi zaidi ya 
16,000 ambao wote wa-
nauhitaji wa chakula, lakini 
hadi  sasa hawajapata mvua 
na wamekuwa wakitegemea 
maji katika bwawa la Nanja  
kwa ajili ya kilimo lakini 
kutokana na kukauka Kwa 
bwawa hilo wameshidwa 
ata  kulima mahindi Kwa 
ajili ya chakula.
“Suala la chakula  ni tatizo 

sana katika kata yetu kwani 
katika kipindi hiki hakuna 
chakula kutokana na ukame 
uliopo katika kata hii tuli-
kuwa tunategemea mvua ili 
tuoteshe lakini kwa kipindi 
hiki hamna mvua yoyote 
iliyonyesha,” alisema.
Akizungumzia suala hilo, 

Mkuu wa Wilaya ya Mon-
duli, Frank Mwaisumbe, 
alisema  wamesikia tatizo 
hilo na wameshaanza kuli-
fanyia kazi .

Na Cynthia Mwilolezi,      
ARUSHA 

MKUU wa Mkoa wa Arusha, 
John Mongela, amewataka wa-
nanchi waliopo pembezoni mwa 
barabara ya Mianzini   jijini Aru-
sha hadi Ngaramtoni wilayani 
Arumeru, kupisha eneo hilo ili 
Desemba 26,  mwaka huu, kazi ya 
kubomoa nyumba ianze kwa ajili 
ya upanuzi.

Mongela alitoa  agizo hilo jana 
baada ya kukagua na kutembelea 
eneo la ujenzi wa barabara hiyo, 
kufuatia baadhi watu kulalamikia 
ujenzi huo wa barabara.

“Naagiza wananchi wote mnao-

fahamu mpaka ndani ya mita 
20 za barabara nawapa mwezi 
mmoja mpishe ujenzi uanze kwa 
sababu mkandarasi hawezi shin-
da kuanza kazi yake kwa sababu 
yenu,”alisema.

Pia alisema tayari serikali ilisha-
toa fedha kwa ajili ya kuanza ujen-
zi, lakini wapo watu wachache 
wanaokwamisha, hivyo vizuri kila 
mmoja wakati sheria bila shuruti.

Kwa mujibu wa Mongela, ujenzi 
wa barabara ya Mianzini hadi 
Ngaramtoni awali wananchi wali-
paswa kupisha mita 40, lakini sasa  
wanatakiwa kupisha mita 20.

“Serikali imeona kupisha mita 
40 wananchi wengi wataumia na 

kuleta maumivu kwa wananchi 
wake, hivyo   ikapunguza hadi 
mita 20, hivyo hakuna haja ya 
watu kuanza kulalamika,”alisema.

Pia alisema kutokana na hatua 
hiyo hakuna fomu za tathmini 
wala fidia sababu mita 20 zimeon-
dolewa na lazima barabara ijeng-
we kiwango cha lami ili kuleta 
maendeleo kwa wakazi wa mae-
neo ambayo barabara nitapita.

“Maendeleo yoyote ninavyo-
jua mimi yanapokuja lazima yaje 
na maumivu, kinachotakiwa 
kuyapokea na kusonga mbele bila 
kuyakwamisha kwa manufaa ya 
wengi na wapo wenzenu wakati 
analalamika, wapo wanaotarajia 

mambo    mazuri mara tu barabara 
hii itakapokamilika,” alisema.

Awali akizungumza kwa niaba 
ya wenzake, Anastazia Mollel, 
aliomba miezi mitatu ya kuhama 
eneo hilo na ulipaji wa fidia wa 
sehemu za nyumba zao zitakazo-
vunjwa.

Meneja wa Wakala wa Barabara 
(TANROADS) Mkoa wa Arusha, 
Mhandisi Reginald  Massawe, 
alisema   hatua ya mradi huo 
kuanza itasaidia kufungua fursa 
katika maeneo hayo.

Hata hivyo aliwaomba wa-
nanchi walioko maeneo ya bara-
bara itakapopita  kufuata maagizo 
ya serikali, ili kuleta maendeleo.

RC awataka wananchi kuhama kupisha upanuzi wa barabara 

Waomba 
msaada 
kukabiliana 
njaa



Na Mwandishi Wetu

K
ATIKA kinachoitwa 
‘Remote Experiences: 
Extraordinary Travels 
from North to South’ 

Mpiga picha David De Vleeschau-
wer na mwandishi wa habari za 
usafiri Debbie Pappyn walisafiri 
kuyafikia maeneo 12 yaliyofichi-
ka zaidi, yasiyotambulika na ya 
mbali zaidi ambayo hayajaguswa 
na utalii.

Wakaenda hapo ambako 
hapafikiwi, wawili hao wakitu-
mia kuwahimiza wengine kusafiri 
kuyafikia na kwa malengo zaidi 
na kutunza vyema sayari.

Hakuna mtu anayemiliki eneo 
hilo la ncha ya kaskazini ni kama 
karatasi ya barafu inayobadilika 
kila wakati inayoelea katikati ya 
Bahari ya Aktiki.

Meli kubwa zaidi duniani na 
yenye nguvu zaidi ya kuvunja 
barafu inayotumia nyuklia, husa-
firi kila msimu wa joto linalofikia 
hadi nyuzi joto 90° Kaskazini 
ikiwa na abiria 100, wote wana 
shauku kubwa ya kukanyaga eneo 
hili muhimu kijiografia.

Kwa wengi wao, wakati huo ni 
zaidi ya kuongeza orodha tu ya 
kufika katika maeneo fulani. Meli 
inayopasua barafu yenye unene 
wa mita tatu, huelekea huko, im-
eundwa jina na Russia ikibeba 
ujumbe “Miaka 50 ya Ushindi” 
kama kumbukumbu ya miaka 50 
ya ushindi wa Umoja wa Kisovieti 
(USSR) katika Vita Kuu ya Pili.

Kwenye  kuadhimisha uzinduzi 
wake, meli hiyo ilibeba mwenge 
wa Olimpiki hadi mahali hapo 

mnamo mwaka 2013 wakati wa 
maandalizi ya michezo ya Olimpi-
ki ya majira ya baridi.

Hapo kukaendeshwa na vinu 
vya nyuklia vya megawati 171 
na jenereta mbili za megawati 
27.6, meli hiyo inayovunja barafu 
yenye urefu wa karibu mita 160 
inaweza kukimbia mwendokasi 
kilomita 40 kwa saa na kusafiri 
bila kusimama kwa karibu miaka 
sita bila kurejea nchi kavu kwa 

ajili ya kujaza mafuta.
Kukiwa na vinu vya nyuklia, 

vituo vya kusimama kwa ajili ya 
kuweka mafuta vinakaribia kuwa 
historia.

Meli hiyo inaweza kutembea 
baharini bila kusimama kwa mia-
ka sita 6 mfululizo bila ya kujaza 
mafuta. Ni safari ya kawaida baha-
rini ndani ya meli ya kifahari.

Njia ya kuelekea eneo hilo la 
Kaskazini kabisa ya sayari am-

bako mhimili wa mzunguko wa 
dunia hukutana na uso wake, ina-
chukua siku 11 kwa mwendo wa 
kawaida usiozidi kilomita 20 kwa, 
wakati wa kupasua barafu iote.

Duniani, wasafiri huichukua sa-
fari hiyo ni mahsusi ya kukanyaga 
ardhi ya pembe ya dunia, kupata 
uzoefu na ushuhuda wa kuvutiwa 
na Aktiki, wakitazama sehemu 
kubwa ya barafu ya bahari. Jua 
halitui kamwe katika majira ya ki-

angazi ya Aktiki na bado mwanga 
hubadilika kila mara, ukiakisi 
barafu nyeupe na angavu. 

Kuna wakati hali ya hewa ni ya 
baridi na hali mbaya na isiyo na 
utulivu, yenye ukungu mnene. 
Hilo halijalishi kama uko nje au 
mtu anatazama kupitia matundu 
ya meli.

Baada ya siku kadhaa kusafiri, 
mtu anapofika kwenye eneo hili la 
ncha ya Kaskazini, abiria huwa na 
bashasha na baadhi wanaielezea 
kama hisia ya mwanzo mpya.

North Pole imejificha na ni eneo 
dogo. Katika Kisiwa cha Hooker, 
ndani ya ukanda huo, boti za Zo-
diac hubeba abiria kwenye barafu 
karibu na Rubini Rock ili kush-
uhudia miamba inayouvutia.

Abiria wanaalikwa kujiunga ka-
tika eneo hilo, kujifunza ukubwa 
halisi wa jangwa hili lililoganda. 
Wakati helikopta inapopaa ku-
toka kwenye meli, meli kubwa 
ya chuma inabaki kuelea hu-
badilika na kuwa chembe ndogo 
nyekundu katika bahari yenye 
rangi nyeupe inayometa na njia 
zake kwenye barafu zikiwa bado 
zinaonekana kama mshipa katika 
bahari ya Aktiki yenye giza na ba-
ridi.

Helikopta huzunguka meli na 
kuruhusu abiria kufahamu - maz-
ingira hayo. Kabla ya safari hiyo, 
hakuna mtu ambaye angeweza 
kutambua kwamba mandhari 
hiyo ikoje na inaweza kufikiwa, 
kwenye ncha ya Kaskazini ya du-
nia.

Sasa, baada ya kukanyaga eneo 
hili, wasafiri hatimaye wanaelewa 
ukubwa na barafu nyeupe lin-
alotandaza sehemu ya juu kabisa 
ya dunia yetu.

• Kwa mujibu wa maka-
la ya BBC iliyotokana na sim-
ulizi kutoka kitabu ‘Remote 
Experiences: Extraordinary 
Travels from North to South.’

KONGAMANO LA MAGONJWA YASIYOAMBUKIZA
AFYA

Tanzania inashika namba tano  
wingi wagonjwa sikoseli duniani

Na Anthony Gervas, Mwanza

K
ONGAMANO la nne ki-
taifa la magonjwa yasi-
yoambukiza ‘sikoseli’ 
(selimundu) lililofanyika 

jijini Mwanza, limewaibua wa-
nafunzi wa shule za sekondari 
jijini humo kushiriki na kupata 
uelewa kuhusu elimu iliyotolewa 
na wataalamu, kupitia Wizara ya 
Afya nchini.

Ni mkutano uliojumuisha wa-
shiriki zaidi ya 400 kutoka katika 
taasisi na sekta za kidini, elimu, 
afya, taasisi za umma na wadau 
mbalimbali kama Chuo Kikuu cha 
Afya na Sayansi ya Tiba Muhim-
bili (MUHAS) kwa ushirikiano na 
Chuo kikuu cha Kikatoliki cha 
Sayansi za Afya Bugando (CUHAS) 
kupitia waandaaji kongamano, 
Wizara ya Afya.

Kulikuwapo wanafunzi 48 wa 
shule  za sekondari jijini Mwanza, 
ambazo ni Pamba, Buhongwa  na 
Nsumba Mwanza. Pia, walimu 
walishirikishwa kupata uelewa 
na elimu ya magonjwa yasiyoam-
bukiza na watoto sikoseli, moyo, 
kansa (saratani), presha na kisu-
kari.

Ajenda kuu ya kongamano hilo 
iliyojadiliwa na wataalam wa afya 
kutoka taasisi mbalimbali, kuhusu 
magonjwa hayo yanavyopatikana, 
pia namna ya kukabiliana nayo 
kuyadhibiti jicho la kipekee kika-
oni likigusa maradhi ‘sikoseli’ kwa 
watoto wanaozaliwa nao.

MTAALAMU WA WIZARA
Dk. Asteria Mpoto kutoka 

Wizara ya Afya, Idara ya Tiba, 
kitengo cha Magonjwa Yasiyoam-
bukiza akiwa ni msimamizi wa 
huduma za sikoseli, anabainisha 
kuwa ugonjwa huo ni wa kurithi 
ambao unaathiri chembechem-
be  nyekundu za damu, pia una-
sababisha upungufu wa damu, 
maumivu makali katika mifupa na 
maambukizi kwenye damu.

‘’Duniani watu milioni 20 wana 
ugonjwa wa ‘sikoseli’ (selimundu)’ 
ikiwa kila mwaka watoto 300,000 
huzaliwa na ugonjwa huo. Tanza-
nia ni nchi ya tano kuwa na wag-
onjwa hao, ikishika nafasi ya tatu 
Afrika,’ anasema Dk. Asteria.

Mtaalamu huyo na msimamizi 
wa kiserikali kuhusu maradhi 
hayo, anazitaja dalili za sikoseli 
kwa watoto chini ya miaka sita, 
kuwa ni kwamba huvimba miguu, 
kusikia maumivu makali  kila 
mara, anapungukiwa damu na ku-
dumaa mwili. 

Anasema kutokana na hali hiyo, 

Tanzania kila mwaka wanazaliwa 
watoto 11,000 wenye maradhi 
sikoseli, hivyo serikali inahimiza 
kuchukuliwa tahadhari mapema 
kuzuia kutolewa elimu, kwani 
huenda idadi ikaongezeka kila 
mwaka ikafika mara mbili ya sasa, 
ifikapo mwaka 2050.

“Mikoa iliyoathirika zaidi na 
ugonjwa huo Tanzania ni Kanda 
ya Mashariki, Morogoro, Dar-es 
Salaam, Pwani, Kanda ya Maghar-
ibi, mikoa ya Kigoma na Tabora 
pamoja na Kanda ya Ziwa, mkoa 
wa Mara,” anafafanua Dk. Asteria.

Anasema tafiti zilizofanyika zi-
naonyesha asilimia 20 ya Watan-
zania wana vinasaba vya sikoseli 
na kwa miaka miwili, takribani 
wagonjwa 283,836 walipata hu-
duma ya matibabu hayo na taarifa 
zao zilikusanywa na kuingizwa 
kwenye mfumo wao kitaifa.

Mwaka jana anasema, nchini 
kulifanyika upimaji wa awali wa 
watoto wachanga katika Siku ya 
Maadhimisho ya Sikoseli Duniani, 
yaliyofanyika jijini Mwanza katika 
Hospitali ya Kanda Bugando.

Serikali inasema imeimarisha 
huduma zake na kuanzisha klini-
ki 28 katika hospitali za rufani 
za mikoa na wilaya nchini, huku 
matibabu yake yakiingizwa katika 
Kitabu cha Mwongozo wa Kitaifa.

Vilevile anaeleza upatikanaji 
dawa, nao sasa upo kupitia mfu-
mo kwa wagonjwa wenye bima za 
afya, wizara ikiendelea kusaidia 
kutekeleza mikakati ya kuboresha 
huduma nchini.

Pia anasema, Wizara ya Afya 
imeanzisha uratibu wa magonjwa 
yasiyoambukiza na Bohari Kuu ya 
Dawa (MSD) inaendelea kuimari-
sha mfumo wa ununuzi na usam-
bazaji dawa kwa ajili ya matibabu 
ya wagonjwa hao.

Anarejea mwaka 2017, zilian-
zishwa kadi za wagonjwa hao ili 
watambuliwe kirahisi, wakitarajia 
mwaka huu watazindua na kuz-
isambaza katika hospitali za ru-
fani za mikoa nchini, ugonjwa  
ukiwa umepewa kipaumbele  na 
serikali.

Kwa mujibu wa Daktari Asteria, 
Wizara ya Afya ina mpango wa 
kuanzisha vituo 10 vya mfano bora  
vya upimaji na kutoa huduma 
nchini, katika Hospitali ya Taifa 

Muhimbili, Dar es Salaam; KCMC, 
Kilimajaro; Bugando Mwanza; 
Hospitali ya Kanda Mbeya’ na Ben-
jamin Mkapa jijini Dodoma.

BINGWA WA BUGANDO
Emmanuel Ambrose, ni daktari 

bingwa wa magonjwa ya watoto, 
Hospitali ya Kanda Bugando, ana-
fafanua upande wa Kanda ya Ziwa 
Tanzania kuna kiwango kikubwa 
cha ugonjwa huo, ila wanaougua 
hawajitambui.

Anaeleza watu wengi wana 
chembechembe za sikoseli na ka-
tika kliniki yao Bugando takribani 
wagonjwa 1,000 wanaenda ku-
pata matibabu, akilalamika tatizo 
kubwa wanachelewa kupata hu-
duma ya vipimo kwa wakati, waki-

jikuta wameshambuliwa, pia na 
magonjwa mengine kama figo.

“Mwingiliano wa watu katika 
jamii moja yenye ugonjwa ule, 
kuoana bila ya kupima afya, pia 
ni chanzo cha kuzaliwa watoto wa 
aina hiyo. Ni vyema kupima kabla 
hawajawa wanandoa,” anasema 
Dk. Ambrose.

Anaeleza Hospitali ya Kanda 
Bugando, inaendelea kupima vi-
nasaba vya ugonjwa huo bure, pia 
inatoa elimu, ikishirikiana na Wiz-
ara ya Afya, inayoendela kusamba-
za mpango wa elimu kuhakikisha 
unawafikia hadi vijijini, kuhusu 
magonjwa yasiyoambukiza.

WANAFUNZI  WAELEZA
Mussa Mzunya, mwanafunzi 

wa kidato cha tatu katika Shule 
ya Sekondari Pamba jijini hapa, 
anaiambia Nipashe kuwa mjadala 
kwenye kongamano umempa ufa-
hamu na uelewa wa ugonjwa huo 
kwa watoto na chanzo chake.

Pia, anaorodhesha darasa la ma-
gonjwa mengine anayoyataja kuwa 
ni moyo, saratani, figo,kisukari na 
presha, akihiadi kuwa balozi bora 
kwa wenzake.

“Kikubwa ni kuzingatia kaulim-
biu ya wataalam Wizara ya Afya in-
ayosema ’badili mtindo wa maisha 
boresha afya’ kuepuka matumizi 
ya chumvi nyingi, sukari, vyakula 
vya mafuta, vinywaji vyenye suka-
ri nyingi wanavyotumia binadamu 
kila siku,’ anasema Mzunya.

Pia, anataja manufaa ya darasa 
la kufanya  mazoezi, kula vyakula 
vitokanavyo na mimea asili na 
mafuta kama vile alizeti, karanga 
na matunda ya asili.

Anasema msongo wa mawazo 
nao ni somo alilolipata hata anuia 
kuwa mwelimishaji wa magonjwa 
hayo na kufikisha ujumbe kwa 
wenzake kuhusu ‘sikoseli’na ma-
gonjwa mengine yasiyoambukiza.

Mwanafunzi kidato cha kwanza, 
kutoka Shule ya Mwanza Sekond-
ari, Aisha Abdillah, anasema kon-
gamano  limemjengea uwezo ku-
fahamu magonjwa hayo, ikiwamo 
sikoseli kwa watoto wanaozaliwa.

Abdillah, anasema ameweza ku-
tambua magonjwa mengine kama 
ya ajali na afya ya akili, ambayo 
hakuyafahamu awali, akiahidi 
atakaporudi kuwa mwalimu kwa 
wanafunzi wenzake, akiwashauri 
kuanzisha vikundi shuleni vya 
utoaji elimu.

“Elimu niliyoipata hapa nitai-
tumia shuleni,ikiwa ni pamoja na 
kuepuka kutumia vinywaji vyenye 
sukari nyingi kama vile soda,kula 
biskuti,chokleti, kashata na vitu 
vyenye mafuta mengi na chumvi.

Mwalimu wa Shule ya Sekondari 
Mwanza, Awe Minjo, anayefundi-
sha masomo ya biashara kidato 
cha pili na tatu, anasema atatumia 
vipeperushi vya magonjwa yasi-
yoambukiza kwa ajili ya wanafun-
zi kujisomea shuleni.

Minjo anaeleza, atatengeneza 
kipindi maalum shuleni kwa ajili 
ya wanafunzi kupata elimu hiyo 
na uelewa ili waweze na wao ku-
wafikishia wazazi ujumbe huo ny-
umbani.

Dk. Asteria Mpoto; Mratibu wa Ugonjwa wa Selimindu,  kutoka Wizara ya Afya. 

• Wataalamu wachambua, waanika maradhi

MAZINGIRA

Ujue mti matambiko ulioshindikana
kung’oka kwa greda, unapoteza watu 

Na Ashton Balaigwa, MORO-

GORO

H
IFADHI ya Taifa ya Ny-
erere kwa sasa, ndio 
kubwa kuliko zote 
ukanda wa Afrika, 

baada ya kuanzishwa mwaka 
2019, ikimegwa kutoka iliyokuwa 
Pori Tengefu la Akiba la Selous.

Aliyekuwa Rais, Dk, John Magu-
fuli, akaipandisha hadhi na kuipa 
jina la mwasisi wa taifa, Mwal-
imu Julius Nyerere. Ilianza rasmi 
Novemba 19, mwaka 2019 na 
ina ukubwa kilomita za mraba 
30,893. 

Jina la Selous linatoka kwa 
Mwingereza mwindaji maaru-
fu aliyeitwa, Frederick Selous, 
wakati wa kuanzishwa koloni la 
Afrika ya Kusini na Mashariki. Ali-
uawa katika Vita Kuu ya Kwanza 
ya Dunia.

BAIOANUAI NYETI
Ofisa Uhifadhi Mwandamizi 

wa Hifadhi ya Taifa ya Nyerere 
(TANAPA) Seth Mihayo, anasema 
hifadhi hiyo ni ya kwanza kwa 
ukubwa na imesheheni baioanuai 
za kipekee, ikilinganishwa na ny-
inginezo nchini.

Anataja baioanuwai hizo za 
muunganiko wa vitu mbalimba-
li, ikiwamo uoto pekee wa asili, 
mito, mabwawa, maziwa, miinu-
ko na mabonde yanayofanya vi-
umbe hai, wakiwemo wanyama, 
ndege, wadadu na anaowaita ki-
taalamu, reptiliani na amfibiani.”

Mihayo anasema, hivyo 
vinaifanya hifadhi iwe na man-
dhari ya kuvutia, ikitoa hisia za 
kipekee kwa wanaozuru hapo 
hata ukaipa hadhi katika kundi 
la ‘urithi wa dunia’ tangu mwaka 
1982.

Mihayo anataja vivutio vingi-
nevyo ni wanyama kama Simba, 
Chui, Mbwa Mwitu, Tembo,Twiga, 
Nyumbu,Punda milia, Tandala 
wakubwa, Viboko, Ngiri, Nyani, 
Swala, Pala na Kongoni.

Anataja kuwapo aina 450 za 
ndege zimerekodiwa kuwemo, 
hapo akiorodhesha Tumbusi, 
Mwewe, Batamaji na Korongo, 
huku Reptilia waliopo ni Mamba, 
Kenge, Kobe, Vinyonga na aina 
mbalimbali za Nyoka.

Ofisa huyo anasema kuna zaidi 
ya aina 2000 za mimea anay-
otumia mfano miti ya mibuyu, 
migude, mpinga, mninga, mkon-

go, miombo, tagalala, migunga, 
mikoche ikiwa katika mandhari 
uwanda wa nyasi, misitu ya mi-
ombo na uoto mbalimbali kwe-
nye milima na mabonde.

Vivutio vingine kwa mujibu 
wa Mihayo, ni kuwapo maziwa 
makubwa matano akitaja kwa 
majina; Tagalala, Manze, Siwan-
du, Mzizimia na Nzelekela, yaki-
wa na upekee unaoleta mvuto wa 
utalii maji na michezo ya kuvua 
samaki.

Pia, ndani ya Hifadhi ya Ny-
erere, Mihayo anasema ipo mito 
mikubwa akitaja Rufiji, Ruaha 
Mkuu, Kilombero, Luwega, 
Mbalang’andu na Njenje, inay-
owafanya wanyama na viumbe 
hai kuonekana kwa urahisi kuto-
kana na mandhari yaliyopo.

MAENEO KIHISTORIA
Mhifadhi Mihayo anasema, Hi-

fadhi Nyerere, ina kumbukumbu 
ya Vita vya Majimaji vilivyoan-
za  mwaka 1905 mpaka 1907, 
kukiwa kumeundiwa makum-
busho yake.

Anasema Vita vya Majimaji, 
Mtemi Kinjekitile Ngwale, kiongo-
zi wa vita aliwashawishi wenzake 
kuwaaminisha amechukua maji 
kwenye moja ya mito iliyopo Hi-

fadhi ya Nyerere, yakiwa na uw-
ezo wa kuibadilisha risasi kuwa 
maji, akiwajengea imani wamudu 
kuwapinga wakoloni.

“Mababu zetu wakiongozwa 
na  Mtemi Kinjekitile, walikuwa 
wanaelekea kushinda, ilibidi wa-
koloni watumie mbinu ya kucho-
ma maghala ya chakula ili kuwe 
na njaa. Kwa hiyo, wazee wetu 
wamepigana vita hiyo katika eneo 
la kihistoria lipo Songea, ambalo 
kwa sasa ndio Hifadhi ya Nyerere 
“ anasema Mihayo.

VITA VYA DUNIA  
Mihayo anataja historia ny-

ingine ya eneo hilo, kuna ka-
buri la Afande Kapteni Fredrick 
Courtney Selous wa Jeshi la Wain-
gereza, aliyekuwa mwindaji na 
aliuawa na Wajerumani  katika 
vita hivyo vya dunia.

Anasema, kamanda huyo ali-
pendwa sana na wanavijiji wali-
ozunguka eneo hilo na alipofariki 
waliomba azikwe katika eneo 
hilo.

Pia, Mihayo anataja kumbu-
kumbu nyingine ni historia ya 
utumwa wa biashara ya pembe za 
ndovu, wauzaji walitokea Kusini 
mwa Afrika wakapita ndani ya 
Hifadhi ya Nyerere wakielekea 

Rufiji, Kilwa  na Bagamoyo.
Ofisa Mihayo anasema, kuna 

historia ya utamaduni wa maka-
bila mbalimbali mahali hapo, 
ikiwemo kuhama kwa Wangindo 
waliotokea  Msumbiji kupitia hi-
fadhini hapo, wakielekea Ifakara 
wilayani Kilombero, mkoa wa 
Morogoro.

SIMULIZI YA IKOLOJIA
Hifadhi ya Nyerere inatajwa 

ndiko penye Ikolojia kubwa bara-
ni Afrika, yenye Tembo na Simba 
wengi, Mbwamwitu waliotapakaa 
na kuonekana kirahisi na sasa 
ndio wanyama waliopo hatarini  
kutoweka.

Mhifadhi Mwandamizi anase-
ma, katika miaka ya hivi karibuni 
iligunduliwa mifupa ya mijusi 
wakubwa sana walioishi hifa-
dhini humo, sasa inakuwa vivutio 
vya kitalii.

Kwa mujibu wa Mihayo, mifupa 
hiyo imepelekwa Berlin, Uje-
rumani kwa ajili ya kuhifadhiwa 
na kwamba historia inaonyesha 
makazi yake halisi yalikuwa nda-
ni ya Hifadhi ya Nyerere.

Mhifadhi huyo kuna anayoitaja 
‘mti wa ajabu wa asili’ ambao uli-
tumiwa kufanya matambiko na 
jamii kutatua shida mbalimbali, 

sasa umekuwa kivutio kikubwa 
unashindikana kukatwa wakati 
wa upanuzi wa barabara kwa kile 
kinachoelezwa ‘kuwa na mazin-
gara.’

Mti huo unafahamika kwa jina 
‘Marula’ umekuwa kivutio kwa 
kuwa katikati  ya njia, hata kula-
zimika eneo hilo kuwekwa bara-
bara pacha, baada ya kushindwa 
kuondolewa wakati wa upanuzi 
wa barabara ndani  ya Hifadhi 
ya Nyerere, inayotokea Kijiji cha 
Mloka wilayani Rufiji, mkoa wa 
Pwani.

Mihayo anaeleza wakati wa 
upanuzi huo wa barabara, licha 
ya kutumika vifaa vya kisasa 
kama ma-greda  ya kukata miti 
mikubwa, ilishindikana kukatika 
na vifaa hivyo viliishia kuharibi-
ka, mti ukibaki.

“Wakati wa utengenezaji bara-
bara, walipokuwa wakijaribu 
kuukata ili kupitisha barabara, il-
ishindikana kutokana na vifaa vy-
ote vikiwemo magreda vilivyotu-
mika kukata yakaharibika, ikiwa 
ni pamoja na wahusika kupotea 
kimazingara. Hivyo, umepewa 
jina la mti wa ajabu,” anaeleza 
Mihayo.

Anasimulia hata walipoleta mi-
tambo mingine ngazi ya juu zaidi 
waondoe mti huo, ilishindikana 
navyo vikaishia kuharibika, hata 
makandarasi wakalazimika kua-
cha eneo penye mti kuwa kati-
kati, barabara hiyo ikitengenezwa 
pacha kuukwepa mti.

Mihayo anasema baada ya ku-
fanyika utafiti wa kihistoria, ku-
kabainika kulikuwapo vijiji kip-
indi cha nyuma hifadhi, ikiwamo 
kijiji cha Mloka na mahali hapo 
kukafanyika mambo ya ‘mizimu’ 
na matambiko na ili kuuenzi, 
wakaamua kuuacha mti huo uwe 
sehemu ya kivutio cha utalii.

MWENYEJI ASIMULIA
Mohamed Haule, ni mkazi wa 

kijijini Mloka, Rufiji  kilichoko ji-
rani na hifadhi hiyo, anasimulia 
kuwa mti huo wa ajabu umekuwa 
ukisababisha baadhi ya watu wa-
naofika katika maeneo hayo  ku-
fanya shughuli tofauti na matam-
biko, ikiwamo kuchoma mkaa, 
wakapotea katika mazingira ya 
kutatanisha.

“Katika kipindi cha nyuma, 
yupo mtu mmoja alienda katika 
maeneo ya mti huo kwa ajili ya 
kukata miti na kuchoma mkaa, 
lakini alipotea kwa muda wa siku 
kadhaa akiwa anazunguka tu 
maeneo hayo hayo, mpaka wana 
kijiji walipopata taarifa ndio wa-
kaenda kumtafuta na kumpata, 
lakini alikuwa haelewi anakok-
wenda,” anasema Haule.

Pia, kuhusu kushindwa kutole-
wa mti huo wakati wa upanuzi 
wa barabara, Haule anasema 
kwamba yeye binafsi alishuhudia 
magreda hayo yalivyoshindwa 
kung’oa mti huo  na kuishia ku-
haribika katika namna tata, hivyo 
ikalazimika mti huo kuachwa ka-
tikati ya barabara.

 
•	 Soma	 makala	 zaidi	 ya	

Hifadhi	Nyerere	kesho.	

Mti wa ajabu unaoshindikana kung’oka kwa nyenzo zote. 

IKOLOJIA HIFADHI YA NYERERE… 

• Utitiri mimea adimu na viumbe ajabu 
• Historia shule, inaposhuhudiwa ‘live’

MAZINGIRA

Na Pankras Luoga

HADI sasa umefika wakati takrib-
an asilimia kubwa ya watu wana 
taarifa kubwa na ama kufahamu au 
kushuhudia uwepo wa ongezeko 
kubwa la matukio, yanayotokana 
na mabadiliko ya tabianchi duni-
ani.

Pamoja na kuibuka kimbunga na 
mafuriko katika nchi za Marekani, 
China, Pakistani, Sudan, Uganda 
na ukame mbaya kuwahi kutokea 
nchini Kenya na Ethiopia  taarifa 
za vyanzo vya matukio hayo, zinao-
nyesha kuna uwezekano mkubwa, 
zinasababishwa na mabadiliko ya 
tabianchi duniani. 

 Umoja wa Mataifa umekusanya 
nchi mbalimbali duniani nchini 
Misri, ukiwamo ujumbe wa Tan-
zania kujadili hali ya mazingira na 
joto duniani inayoongezeka kila 
kukicha, athari zake na hatua za 
kuchukuliwa.

Rais Samia Suluhu Hassan, akiwa 
mdau mwandamizi amehudhuria 
na kuwasilisha mada yake nini ki-
fanyike, wiki iliyopita akiwa mdau 
mwandamizi katika siku za awali za 
mkutano huo uliokoma wiki hii.

Mabadiliko hayo yanatokana 
na shughuli za kibinadamu, ikiwa 
ni pamoja na ukataji ovyo miti, 
kuongezeka idadi ya viwanda na 
vyombo vya usafirishaji vyenye 
kutoa na kuongeza hewa ya ukaa, 
uchomaji moto ovyo, uendeshaji 
kilimo kisichozingatia uoto wa 
asili endelevu, matumizi ya baruti, 
sumu na mabomu katika kuende-
sha shughuli za uvuvi duniani.  

Hivyo vyote vinatajwa kuleta 
uharibifu mkubwa wa mazingira 
duniani na kuchangia kutokea 
madhara makubwa kwenye mai-
sha ya binadamu, yanayoonyesha 
uwezekano wa kutokea majanga 
mengine, ikiwa ni pamoja na mli-
puko wa magonjwa ambayo haya-
jawahi kutokea duniani kama vile 
corona. 

Itakumbukwa taarifa za kimbun-
ga katika jimbo la Florida nchini 
Marekani na ukame nchini Kenya, 
zinasema hayo ni matukio mabaya 
kuwahi kutokea katika kipindi cha 
takribani miaka 40 iliyopita.

HALI ILIVYO NCHINI
Nchini Tanzania, tayari wataala-

mu wameshatoa taarifa za uwepo 
wa mvua za wastani na chini ya 
wastani, kwa maana maeneo men-
gi nchini yatakuwa na upungufu 
wa mvua mwaka huu. 

Wananchi wengi wameipokea 
taarifa hiyo kwa mshtuko na hofu 
kubwa, hasa ikizingatiwa nchi im-
ekuwa katika jitihada kuhakikisha 
inajitosheleza na kujinasua dhidi 
ya athari za janga la Uviko 19, lin-

alotikisa dunia nzima kwa zaidi ya 
miaka mitatu sasa. 

Hayo yanaendana na gharama 
ya ki - maisha ya watu zaidi ya mil-
ioni 14, na zaidi ya watu 800 nchini 
kwetu wakiguswa na hata imeathiri 
kwa kurudisha nyuma maendeleo 
katika nyanja zote za maisha, yaani 
kiuchumi, kijamii kuanzia elimu, 
afya hadi mahusiano na kusonga 
kwenye utamaduni na siasa. 

Ikiwa bado alama za madoa 
yake  yapo kwenye maisha ya jamii, 
ikileta ugumu kwa wananachi, 
kunapokewa taarifa mbaya ya ku-
wepo tishio lingine lenye kuathiri 
ustawi wa jamii.

Hilo linaleta dai la nguvu za 
kiserikali kupitia wizara zinazo-
husika kama vile maliasili na zina-
zohusika na maliasili, pia mazingira 
kuweka nguvu zaidi katika kutoa 
elimu, kuchunguza na kufanyika 
tathmini ya kina kufuatilia kwa kar-
ibu na kitaalamu, juu ya mabadiliko 
ya tabianchi kitaifa. 

Ni dhana inayotajwa itasaidia 
kuibua taarifa kamili na ya kitaal-
amu, inayoaminika zaidi kuhusu 
mabadiliko hayo na kujua athari 
zake na namna inavyohatarisha 
maisha ya binadamu na namna 
jamii inavyoweza ikapunguza na 
kujikinga na majanga hayo. 

Mfano tajwa ni katika aina za miti 
ya kupanda maeneo ya vyanzo vya 
maji, miti ya kupandwa kuzuia upe-
po, ile ya kuzuia mmomonyoko wa 
udongo na mafuriko katika mae-
neo ya makazi.

Kuna watu wengi katika jamii ha-
wajashirikishwa saba katika masu-
ala ya mabadiliko ya tabianchi na 
elimu ya madhara yake. 

Kasoro inayojitokeza ni kwamba, 
pale hapatachukuliwa hatua sta-
hiki katika kupambana na mabadi-
liko ya tabianchi kidunia, kutaku-
wapo alama ya kukwama katika 
kujikomboa dhidi ya athari hiyo ya 
kimazingira kwa ujumla.

Hatima ya yote inatajwa ni watu 
katika jamii kila mmoja ana wajibu 
wa kuhakikisha anafanya tathimini 

na ufuatiliaji wa mazingira, pia ku-
chukua hatua mapema, ili kukabili-
ana na mabadiliko ya tabianchi. 

Baadhi ya hatua zinazotakiwa 
kuchukuliwa, ni pamoja na kuanza 
kupanda miti kwa aina wanay-
oshauriwa na wataalamu kwenye 
maeneo yao, kulingana na mazingi-
ra na  mahitajio ya sehemu husika. 

FAIDA GANI?
Inatajwa, pale kila mmoja ka-

tika umma atazingatia angalizo 
la kuwepo tishio la mabadiliko ya 

tabianchi katika kipindi kilichopo, 
kuweza kupambana na mabadiliko 
ya tabianchi yanayogonga hodi  in-
aleta  mageuzi makubwa,

kimantiki, inapofanyika tathi-
mini na ufuatiliaji wa karibu ya 
mazingira yake, basi mategemeo ni 
kupatikana  faida kadhaa, kuanzia 
kwa mtu binafsi, jamii, taifa na ju-
muiya kimataifa. 

Kwanza, inaorodheshwa,  kuona 
hali halisi ya maendeleo ya mazin-
gira yake, kugundua mapema ma-
badiliko yoyote ya tabianchi hata 
kama ni madogo.

Hivyo, inapata muda wa kufanya 
marekebisho ya kasoro zinazoanza 
kujitokeza, ikiwa ni pamoja na ku-
fuata kikamilifu masharti ya kimaz-
ingira kama kutokata miti ovyo na 
kutopanda miti ili kutunza mazin-
gira yanayotuzunguka.

Nafasi ya uwezekano inakuwa 
pale kila mmoja katika jamii anapo-
fuata maelekezo yanayotolewa na 
wataalamu wa mazingira kupam-
bana na mabadiliko ya tabianchi na 
mwisho ahakikishe anafanya tathi-
mini na kufuatilia kwa karibu hali 
mazingira yake yake.

Hapo anakuwa akilinganisha 
na hali yake ya awali, ili kutam-
bua mapema mabadiliko yaliyoko 
kimazingira na tabianchi katika 
eneo lake, ili achukue hatua mape-
ma za maboresho. 

Mambo kama vile kuchoma 
moto ovyo, ukataji miti kiholela, 
matumizi ya sumu na mabomu ka-
tika uvuvi na shughuli nyinginezo 
za kuharibu mazingira, hazipaswi 
kupewa nafasi. 

 Makala hii ni tathmini binafsi 
ya kitaalamu ya mwandishi, am-
baye ni Mhadhiri Msaidizi kati-
ka fani ya Usimamizi, Ufuatiliaji 
na Tathimini ya miradi ya Afya, 
katika Chuo Kikuu cha Sayansi 
na Tiba Muhimbili anapatikana 
kwa simu: + 255 757 645746.

 

Hali ya foleni ya maji mkoani Dodoma. 

Misukosuko ya mabadiliko tabianchi
duniani, nini somo kwa Watanzania?

Wakazi wa Mkata, wilayani Handeni, mkoani Tanga wakihangaikia kupata maji.
	 •	

Vituo afya vilivyo sehemu hatari 
kwa mgonjwa, anayeuguza, mtoto
Na Pancras Luoga 

“Muuguzaji wa mgonjwa ali-
yekuwa mzima anakufa, halafu 
mgonjwa aliyekuwa anaumwa 
anapona na kurudi nyumbani,” 
ni usemi wenye ukweli na unatia 
simanzi.

Ufafanuzi wa hoja hiyo ya elimu 
ya umma kwa upande wa afya, 
unamaanisha kwenye kituo cha 
afya, zahanati au hospitali kunapa-
tikana magonjwa hatari na baadhi 
yake magumu kuyatibu, sambam-
ba na gharama kubwa.

Ni kawaida sana kusikia 
mtaalamu wa afya au mlinzi ka-
tika kituo fulani cha afya, akita-
mka “hairuhusiwi ndugu zaidi ya 
mmoja wa mgonjwa kuingia ndani 
kwenda kumwona mgonjwa husi-
ka!”

Katika kupokea hoja hiyo, 
hushangaza kuona wana – ndugu 
wanakuwa wabishi, wakihisi ‘wa-
nabaniwa’ na watu wenye ‘roho 
mbaya’ kumwona ndugu yao am-
baye ni mgonjwa. 

Kigumu zaidi ni pale pa-
nashuhudiwa ndugu hao huwa 
na watoto wadogo, baadhi wako 
mkononi na mgongoni. Hapo, 
baadhi wana - ndugu wanakuwa 
wakali na kutumia njia mbadala 
kuweza kuingia ndani penye wag-
onjwa wao.

Wengine huwa tayari hata ku-
laghai kwa namna mbalimbali za 
hadaa, ili mradi waruhusiwe ku-
ingia ndani ya hospitali kumwona 
mgonjwa wao. 

Japo ndugu hufanya hivyo kwa 
nia njema wakiamini ni namna  ya 
kuonyesha kujali, ushirikiano na 
upendo wao kwa ndugu ndani ya 
kipindi anachopitia changamoto 
za kiafya, lakini wataalamu wa afya 
nao wana nia njema zaidi ya ulinzi 
wao kiafya.

KILICHOKO NDANI
Msingi mkuu hapo ni kwamba, 

sura kuu ya hatari imejificha katika 
kitendawili, penye kutoa huduma 
za afya kuna hatari kubwa zaidi, 
kwani ndiko penye kila aina 

ya vijidudu, vikiwemo vya ma-
gonjwa yanayoitwa  ‘nosokomia’. 
Kwa kifupi, ni yanayopatikana 
maeneo ya huduma za matibabu. 

Pia ni magonjwa yanayombuki-
zwa kwa mtu au mgonjwa na hu-
muingia mhusika kwa kugusana 
na vijidudu hivyo na inalaezwa, 
matibabu yake ni magumu.

Ni aina ya madhara yanayoji-
tokeza katika mazingira, pale ndu-

gu wa mgonjwa huingia kwenye 
kituo cha afya kwa lengo la kum-
wona anayeumwa  wodini

SURA YA MADHARA
Nini madhara ya ndugu wa 

wagonjwa kutosikiliza na kuto-
fuata ushauri huu? Hapo kunata-
jwa mengi, kwa wanaosikiliza au 
kushindwa kufuata ushauri wa 
wataalamu wa afya. 

Baadhi ya athari hizo, zinatajwa 
kwa baadhi ya ndugu hao kuingia 
na wadudu wapya toka nyumbani 
na kumwambukiza mgonjwa.

Pili, ina sura kinyume chake, 
ndugu hao kupata maambukizi 
ya magonjwa ya nosokomia na 
kurudi nayo nyumbani, ambako 
huenda na hatari ya kuwaambuki-
za wengine. 

Hapo wanaambukizwa, kuna 
kundi la wazee na watoto, ambao 
mifumo yao ya kinga iko chini. 
Wakati huohuo, ni kwamba, nam-
na ya kumtibu mgonjwa huyo ni 
ngumu na kunahitajika gharama 
kubwa sana.

Hiyo inajenga maana, pale mwa-
najamii atakapoambukizwa, basi 
ina sura ya kuathiri mustakabali 
wa uchumi wa familia na jamii nzi-
ma na kuna wakati,

inasababisha kutokea vifo kifa-
milia.

Hapo ndipo kuna mazingira ya-
nayozua kitendawili cha anayeu-

guza mgonjwa anakufa na kumua-
cha mgonjwa akirudi nyumbani 
mwenye afya bora.

NINI CHA KUFUATWA?
Wajibu wa kwanza  kiafya, una-

tajwa ni kwa ndugu wa wagonnjwa 
ni lazima waanze kujitathimini na 
kuelewa kuwa, utaratibu huo wa 
kuingia mtu mmoja tu kwenda 
kumwona mgonjwa, ikijumuisha 
kumpelekea chakula umewekwa 
kwa nia njema. 

Mtazamo mkuu ni kuwezesha 
kulinda afya zao na jamii nzima, 
akiwamo ndugu yao anayeumwa. 
Mfano, hapo unatolewa pale ndu-

gu wa mgonjwa mwenye mtoto 
mdogo ni vizuri asing’ang’anie 
kuingia maeneo ya hospitali ku-
muangalia mgonjwa, isipokuwa 
kama hakuna mbadala wa kufanya 
hivyo. 

Pia, kuna ushauri kwamba, wag-
onjwa nao wanaaswa wajitahidi 
kufuata taratibu zilizoko, kwani 
zina msaada unaowalinda wao pia 
ndugu zao kiafya.

Katika mantiki ya kijamii, inata-
jwa hakuna anayependa kuwazuia 
wanandugu kumwona mwanao 
mwenye matatizo ya kiafya na 
kumpa faraja, ila wanafanya hivyo 
kwa nia njema ya kutetea usawa 

wa afya kwa jamii nzima.
Sura kuu ya majumuisho hapo 

ni kwamba, wahusika wakuu wa-
napaswa  kupewa ushirikiano 
na jamii ikubali ushauri wao na 
kuacha kulalamika katika sura 
wananyimwa fursa ya kuwaona 
ndugu zao wagonjwa.

FAIDA INAVYOPATIKA
Inanusuru ndugu kuambuki-

zana maradhi, na kuwapa fursa 
wataalamu husika kudhibiti hali ya 
maradhi tajwa kusambaa kati ya 
wana ndugu.

Pili, kunatajwa kupunguza 
uwezekano wa mtu kupatwa ma-
gonjwa aina ya nosokomia, am-
bayo zaidi hupatikana katika mae-
neo ya kutoa huduma. 

Ndani ya mafanikio hayo ku-
dhibiti maambukizi, kwa jamii 
nayo inajikuta imeokoa gharama  
kubwa ambazo ingetumia, endapo 
ingekabiliwa na kusambaa, mara-
dhi hayo miongo mwao.

Hilo linabebesha somo kuu la 
wagonjwa na jamii ianze kujitafa-
kari na kufuata taratibu za kuwao-
na wagonjwa kama zilivyowekwa 
na wataalamu wa afya katika vituo 
husika vya kutoa huduma, huku 
ndugu wenye watoto wadogo waji-
tahidi  kutoenda  maeneo ya kutoa 
huduma  hizo na watoto wadogo.

Kiafya, watoto mifumo yao ya 
kinga  haipo imara kukabili ma-
pambano na aina za magonjwa, 
ikiwamo nosokomia. 

 Mwandishi ni Mhadhiri 
Msaidizi katika fani ya Usimam-
izi, Ufuatiliaji na Tathimini ya 
Miradi ya Afya, katika Chuo Ki-
kuu cha Sayansi na Tiba Muhim-
bili (MUHAS) na anapatikana 
kwa simu: + 255 757-645746.

Kinamama wakiwa kliniki.

DARASA LA MTAALAMU WA MUHAS…

Wagonjwa wakiwa katika wodi na baadhi ya waliofika kuwaangalia, katika hospitali ya wilaya 
iliyoko mkoani Songwe. 

Mganga Mkuu Moro: Mkoa tumevalia
njuga chanjo, baada ya rekodi ya kusuasua 
Na Christina Haule, Morogoro

MKOA wa Morogoro hadi sasa 
unatajwa katika lawama kwamba 
upo katika orodha ya chini zaidi 
katika chanjo kitaifa dhidi ya 
ugonjwa Uviko 19.

Pengine, daraja hilo la ku-
suasua, linaanzia kwenye kutojua 
maana ya dhana ‘kuchanja.’ Hapo 
ndipo darasa la Mganga Mkuu 
wa Mkoa wa Morogoro Dk. Ku-
sirye Ukio, kuhusu chanjo  linapo-
chukua nafasi akisema “kinga juu 
ya ugonjwa unaokusudiwa, am-
bao ukimpata mtu unaweza kuwa 
na madhara makubwa.”

Dk. Ukio anaendelea: “Chanjo 
kazi yake inatayarisha mwili kabla 
hujakutana na kiumbe ambacho 
kinasababisha madhara makubwa 
kwake. Unapokuwa tayari unaku-
tana nacho, mwili tayari unakuwa 
na kinga ya kutosha kuweza kuka-
biliana nacho.

“Chanjo inazuia madhara ya-
nayotokana na magonjwa ambayo 
ni hatarishi kwa jamii, kama coro-
na ambayo yana madhara makub-
wa. Kwa hiyo, kuliko kumeza 
dawa ambayo inatibu kirusi, ni vi-
zuri kuutayarisha mwili na kama 
kuna madhara yanayotokana 
nayo, basi hayawi makubwa kama 
asiyepata.”

Kutokana na hali hiyo, anajenga 
hoja yake kutoa rai kwa umma na 
kimkoa kujitokeza kupata chanjo 
mbalimbali zinazopitishwa na 
serikali, ikiwamo ya maradhi Cov-
id -19, ili kutayarisha miili kupata 
kinga za kutosha kukabiliana na 
magonjwa hatarishi.

Anarejesha tathmini ya wag-
onjwa wa Uviko – 16 kwa sasa ni 
wachache, pia madhara yake hay-
ako juu, kama ilivyokuwa awamu 
iliyopita ya mlipuko huo, ambayo 
yameipatia serikali usumbufu na 
gharama kubwa kiserikali. 

Sasa anasema chanjo imeokoa 
maisha ya watu na kupunguza 
gharama za tiba na kuboresha 
afya ya jamii.

HALI YA MORO
Anasema hadi sasa, hospitali 

mkoani hazijapokea ama wag-
onjwa au waliodhurika nao. Vi-
levile anagusia kwamba, mkoa 
haujapata taarifa ya ama vifo au 
waliodhurika na chanjo hizo.

Mtaalamu huyo anasema, wa-
naendelea kupokea majibu ya 
tathmini ya chanjo na madhara 
yake, huku akihamasisha watu 
kujenga tabia ya kutoa taarifa pale 
wanapopata madhara husika. 

Dk. Kusiriye anatumia fursa 
hiyo, kuwataka wanaosambaza 
uvumi hasi dhidi ya ugonjwa huo, 
kuacha upotoshaji na wasimamie 
taarifa sahihi, ikianzia na kupata 
ufahamu wa jambo husika kwa 

kina.
Kwa mujibu wa Dk. Kusirye, 

serikali ina utaratibu wa kuthibiti-
sha usalama wa ama dawa au 
chanjo inayoenda kutumika kwa 
wananchi, na daima haiwezi ku-
jikita katika kile chenye madhara.

Hapo anatoa elimu, akifafanua 
ni kawaida kuwapo uwezekano 
wa kuwa na madhara madogo 
kwa wanaochanja, kama vile ku-
umwa kichwa, homa kupanda 
kwa muda mfupi, lakini hata pe-
nye madhara hayafikii hatua ya 
kifo au madhara makubwa kama, 
baadhi ya watu wanavyoamini.

Kuhusu aina za chanjo, Dk. Ku-
sirye anaainisha kwamba zipo za 
aina nyingi akiorodhesha zina-
zidi 10, katika makundi kama ya 
watoto wadogo; pia wa umri wa 
shule; saratani ya shingo ya kizazi; 
ugonjwa wa manjano; kinamama 
wanaohudhuria kliniki, akinena 
nyingi zina gharama kubwa kwa 
serikali.

MRATIBU  CHAN JO
Mratibu wa Huduma za Chanjo 

Mkoa wa Morogoro, Dk. Masum-
buko Igambye, anasema tangu 
wameanza kutoa huduma chanjo 
mwaka jana, mpaka sasa hawa-
jawahi kupata mkasa unaohusu 
madhara.

Hapo Dk. Igambya anazama 
katika hoja yake, akigusa maeneo 
ya kitaalamu kama mabadiliko ya 
kijenetiki au kibaiolojia kama vile 
mtu kuzubaa.

 “Nathibitisha kwamba hakuna 
kisa au visa vilivyoripotiwa kwa 
mtu kubadilika tabia za kimaum-
bile au za kijenetiki, kwa sababu 

tu alipata chanjo ya Uviko-19 na 
mimi mwenyewe ni mmoja wa nil-
iyepata chanjo na sasa nina mtoto 
wa miezi sita” anasema.

Dk. Igembya anasema, uzinduzi 
wa chanjo za Uviko-19 mkoani 
Morogoro ulifanyika mnamo Ago-
sti 3, mwaka jana katika vituo 26 

vya awali na baadaye idadi yake 
kufika vituo 367.

Anasema walengwa wenye sifa 
za kupata chanjo hiyo mkoani 
Morogoro wapo 1,544,177 watu 
wazima umri unaoanzia miaka 18, 
akioanisha na sensa ya awali ya 
mwaka 2012. 

Dk. Igembya anasema hadi 
kufikia Oktoba 31, mwaka huu, 
mkoa umefanikiwa kuchanja 
watu 1,021,581 ambao ni sawa 
na asilimia 66 ya malengo ya 
mkoa, hivyo kuna watu 520,000 
wasiofikiwa na huduma hiyo ya 
chanjo.

Anasema, dira iliyoko kimkoa 
ni kuhakikisha kila mlengwa 
mwenye umri kuanzia miaka 18 
na kuendelea anapatiwa mahali 
aliko, pasipo kuathiri utendaji 
wake wa kazi wa kawaida, uk-
ienda sambamba na elimu ya 
afya, pia kuhamasisha tahadhari 
ya mikusanyiko ya umma, mfano 
sokoni na kwenye nyumba za  
ibada.

Dk. Igembya anatoa wito kwa 
wakazi mkoa wa Morogoro kuji-
tokeza kupata huduma za chanjo 
katika vituo vyote vya kutolea 
huduma za chanjo za kawaida 
vilivyopo mkoani hapo, huku 
wasioweza kufika wakiendelea 
kufuatwa mahali walipo.

KUTOKA NGO
Mkurugenzi wa asasi isiyo 

ya kiserikali inayoshughulika 
na elimu kwa jamii (DIRA Or-
ganization -DIRA) Erasmo Tul-
lo, anaishauri serikali kuona 
umuhimu wa kuzishirikisha asa-
si za kiraia kutoa elimu hiyo kwa 
jamii, ambayo ni muhimu kwa 
afya ya umma.

Tullo anasema suala la chanjo 
ya Uviko-19 ni mtambuka kwa 
jamii ambalo linapaswa kupewa 
kipaumbele ili kuona umuhimu 
wa kujikinga na kuwa salama 
wakati wote.  

Kwa mujibu wa taarifa ya 
Wizara ya Afya, hadi Agosti 14 
mwaka huu, nusu ya Watanzania 
walengwa walijitokeza kupata 
chanjo na huku lengo ni kuona 
angalau asilimia 70 inafikiwa ifi-
kapo mwezi ujao kwa kila mkoa.

Taarifa hiyo inasema, Moro-
goro ni kati ya mikoa 12 ambayo 
kiwango cha uchanjaji uko chini 
hadi mwezi huo Agosti, 2022, 
ikiwa ni kiashiria cha kuwapo 
kundi la Watanzania ambao ha-
wakupata chanjo na wanahitaji 
kuelimishwa na kuhamasishwa 
kupata chanjo, ili kujikinga na 
ugonjwa huo hatari.

Taarifa ya Shirika la Afya Duni-
ani (WHO), inaonyesha kuwapo 
kasi ya maambukizi zaidi katika 
Bara Asia Mashariki na Asia ya 
Kusini Mashariki, huku nchi 
kama China ambako ndio chim-
buko la janga hilo, kukitajwa 
mlipuko mwingine hivi karibuni, 
wakati Afrika, kasi ya maambuki-
zim ikiwa chini.

Watumishi wa Idara ya Afya, akiwemo Mratibu wa Chanjo  Dk. Masumbuko Igembya (kushoto) 
wakifuatilia kikao kuhusu Uviko-19 inayotolewa na Mganga Mkuu wa Mkoa wa Morogoro, Dk. 
Urio Kusirye (hayupo pichani).

•	 •	

Mganga Mkuu wa Mkoa wa Morogoro, Dk. Urio Kisirye, akizun-
gumza na watumishi wa Idara ya Afya, kuhusu utekelezaji wa 
chanjo  mkoani hapa. PICHA ZOTE: CHRISTINA HAULE.

Vyoo vipya vilivyowaengua wanafunzi wa 
Kahama kutoka zama magonjwa mlipuko

Na Shaban Njia, KAHAMA.

KUKOSEKANA matundu hayo 
ya vyoo ya uhakika kwa wanafunzi 
wa shule za msingi na sekondari, 
zilizoko pembezoni mwa Hal-
mashauri ya Manispaa ya Kahama, 
kunatajwa kumechangia  sana 
wanafunzi wengi kukosa masomo 
yao kwa wakati, huku kukiwepo 
magonjwa ya mlipuko yanayoto-
kana na uchafu wa mazingira. 

Ni hadithi inayoendana na 
yasiyoridhisha, wanafunzi wa-
nalazimika kujisaidia vichakani, 
kutokana na vyoo kujaa au idadi 
kubwa ya wanafunzi kuingia 
chooni wakati wa mapumziko na 
kusababisha kukosa sehemu ya 
kujisitiri wakati huo.

  Zao lake sasa inatajwa ma-
gonjwa ya milipuko kama vile 
kipindupindu, magonjwa yanay-
oathiri mfumo wa mkojo (UTI) 
na kuumwa matumbo, wanafunzi 
wakitumia muda mrefu kujitibu 
kuliko kuwa darasani.

  Pia, inatajwa ndani ya hal-
mashauri hiyo, shule nyingi za 
msingi zina idadi kubwa ya wa-
nafunzi kuanzia 500 na zaidi, 
huku baadhi yake zikiwa na ma-
tundu nane ya vyoo, kati ya hayo 
manne ya wanafunzi wa kiume na 
manne ya kike. Walimu nao wa-
nalazimika kutumia vyoo katika 
makazi yaliyopo jirani na shule. 

Mikasa ya namna hiyo, ndipo 
shirika lisilo la kiserikali la World 

Vision Tanzania, liliamua kuin-
gilia kati katika shule tisa za kata 
ya Iyenze na Kilago Manispaa ya 
Kahama, vilevile ikajenga  chumba 
cha kubadilisha taulo za kike ka-
tika shule tisa

  Ni ujenzi unaoendana na ku-
jengwa visima vya muda mrefu 
vya maji safi na salama na kuya-
sogeza katika shule hizo za msingi, 
kuhakikisha vyoo vinakuwa na 
maji ya uhakika,kwa ajili ya usafi 
na kujikinga na maradhi ya kuam-
bukiza yatokanayo na uchafu wa 
mazingira. 

Dominick Mbamba, Mratibu 
Mradi wa World Vision Tanzania, 
WaIyenze- Kilago, anasema wame-
kuwa wakijenga matundu ya vyoo 
kwa shule za msingi zenye wingi 
wa wanafunzi na zinapungukiwa 
na matundu ya vyoo, lengo ni ku-
wanusuru na magonjwa ya mlipu-
ko, ili wasome na kutimiza ndoto 
zao.

  Anasema shirika limefanikiwa 
kujenga matundu nane ya vyoo 
katika shule Nyanhembe yenye 
jumla ya wanafunzi 570, kwa ajili 
ya wanafunzi wa kike na kiume, 
yakiwa na chumba maalumu cha 
kubadilishia taulo za kike na se-
hemu ya kuchoma taulo za kike 
zilizotumika, ikiwagharimu Sh. 
milioni 39.3.

  Mbamba anasema, matundu 
ya vyoo ya namna hiyo pia ya-
mejengwa katika shule nane za 
msingi katika kata ya Iyenze na 

Kilango. Anazitaja shule hizo ni 
Kawe, Wame, Ilungu, Gilime, Iye-
nye, Tulole na Isalenge, zikiwa na 
mifumo ya huduma ya maji.

 “Shule zetu za msingi za pem-
bezoni, vyoo vimechakaa sana na 
baadhi havifai kabisa kwa matumi-
zi ya wanafunzi wetu na ndio 
maana sisi World Vision tumekuja 

na miradi ya kujenga matundu ya 
vyoo katika shule za msingi kata za 
Kilago na Iyenze,” anasema Mbam-
ba.

 
BIMA YA AFYA 
  Mbamba anasema, pia wana-

tarajia kutoa bima za afya ya NHIF 

kwa watoto 69 wanaotoka katika 
mazingira magumu na wenye 
magonjwa sugu, ikiwa na thama-
ni ya Sh. milioni 7.452 ili ziwasai-
die kupata matibabu kwa kipindi 
cha miaka miwili.

Mbamba anasema katika ku-
wabaini watoto hao, kwa sasa wa-
nashirikiana na serikali za vijiji, 
watendaji kata na ofisi ya ustawi 
wa jamii, kupitia mikutano ya 
hadhara inayofanyika katika vijiji 
na wanaopendekeza watoto hao 
ni wananchi wenyewe, hali inayo-
saidia kusiibuke malalamiko ya 
upendeleo.

Pia, anaahidi watatoa bima za 
CHF iliyoboreshwa kwa kaya 300 
zenye mazingira magumu sawa 
na wanufaika 1,800 katika kata 
za Iyenzena Kilago Manispaa ya 
Kahama yenye thamani ya Sh. 
milioni 12 kwa kipindi cha mwaka 
mmoja.

  Anasema, watatoa vifaa tiba 
katika kituo cha afya Iyenye na 
zahanati ya Kilango vya Sh. mil-
ioni 20 ili kuboresha upatikanaji 
wa vifaa tiba na matibabu kwa 
wananchi na sasa wanamsubiri 
Mfamasia wa Manispaa kuwapa-
tia mahitaji na kununua kupitia 
Bohari Kuu ya Dawa (MSD).

 
MWALIMU MKUU
  Mwalimu Mkuu wa Shule ya 

Msingi Nyanhembe, Clement Nel-
son, analipokea hilo kwa basha-
sha akisema baada ya kujengewa 
vyoo vya kisasa, wameondokana 
na hali ya wanafunzi kuugua 
magonjwa ya mlipuko, ikiwemo 
kipindupindu, kuhara damu na 
matumbo wawapo shuleni. 

  Anasema, shule imejengewa 
matundu ya vyoo yakiwa na 
miundombinu rafiki kwa wa-
nafunzi wenye ulemavu, aki-
fafanua:  “Siku zote tunafahamu 
inapofikia muda wa mapumziko, 
iwe ya asubuhi au mchana, kitu 
cha kwanza wanafunzi hukim-
bilia chooni kukidhi haja zao. Ili-
kuwa tabu na wengi walijisaidia 
vichakani. Sasa hali hiyo ime-
toweka baada ya kupata msaada 
wa vyoo vya kisasa.”

 
WAKUU SERIKALI
  Kaimu Mkurugenzi wa Man-

ispaa ya Kahama Robert Kwe-
la,  anaahidi katika bajeti ijayo 
ya mwaka wa fedha, halmshauri 
yao itahakikisha inatenga fedha 
za kuweka mifumo ya maji katika 
baadhi ya vyoo visivyokuwa na 
maji vilivyojengwa na shirika hilo, 
ili kukamilisha namna ya kujiha-
mi dhidi ya magonjwa ya mlipuko 
kwa wanafunzi.

  Katibu Tawala wa Kahama, 
Timothy Ndanya, anawataka wa-
nanchi kuitunza miradi hiyo, ili 
kuhakikisha inawanufaisha wa-
nafunzi ipasavyo na kuondokana 
na maradhi ya mlipuko ya ku-
umwa tumbo, pia kupoteza muda 
wakati wa matibabu, badala ya 
kuwa darasani.

 

Vyoo vya wanafunzi vilivyojengwa katika Shule ya Msingi Nyanhembe, Manispaa ya Kahama. PICHA ZOTE: SHABAN NJIA.

• Mahudhurio duni, kuhara damu, matumbo…. 

 
2. 

Mwalimu Mkuu wa Shule ya Msingi Nyanhembe Clement Nelson (wa 
kwanza kulia), akionyesha choo kilichokuwa kikitumiwa na wanafunzi wa 
kiume awali shuleni hapo.

Dondoo: Kulia
1.  kiungo cha kutembelea 
5.  nasaba      8.  kitu cha duara 
kinachofanya gari itembee  
10.tayarisha  11.gari kubwa ya 
abiria  13.ghasia  14.vunja kanuni 
za nchi  15.Rome ni mji mkuu 
16.safisha mwili   18.minyoo 
ya kuvulia samaki 20.dakika 60   
22.shimo la kuzikia wafu 23.njiwa  
24.Bamako ni mji mkuu 25.heshima 
Chini: 
1.  askari wa akiba 
2.  toa sauti ya kuonyesha kukataa
3.  lugha ya Pakistani 
4.  utoaji  uhai kiumbe  5.  masafa 
6.  kukataa kutii sheria za nchi 
7.  jicho   9.  tia hatarini 
12.itikadi ya kuendesha uchumi 
na utamaduni wa nchi 
17.taifa lililoasisiwa na Kwameh 
Nkrumah  18.sayari tunayoishi 
19.dhihirishia kitu kilivyo
20.mdudu mdogo jamii ya chungu
21.mwanzo 

Jifunze mambo matano tangu 
kuzuka janga la Uviko duniani

Capshen:

Na Mwandishi Wetu 

SASA ni miaka miwili tangu nchi 
kukumbwa na janga jipya la Uviko 
19 , pale Shirika la Afya Duniani 
(WHO) lilipotangaza rasmi kwam-
ba mlipuko wake kuwa janga la 
kimataifa.

Ilikuwa Machi 11, 2020 dunia 
ilipobadilika, kwa kiwango kikub-
wa cha maradhi hayo. Kitaalamu 
kunaelezwa kuwepo mambo ma-
tano ya kujifunza, ikiendana na 
maajabu kutoka simulizi ya uten-
genezaji chanjo, chanjo ya kwanza 
ya Uviko 19, ilichukua miezi 11 
kutengenezwa:

Mosi, chanjo za mRNA: Ni mara 
baada ya janga kuanza, watafiti 
walianza mbio kutengeneza chan-
jo kukimu watu dhidi ya Uviko-19.

Baadhi ya kampuni za dawa zil-
iamua kutumia aina ya teknolojia 
ambayo matokeo yake hayajawahi 
kutumika kutengenezea chanjo, 
iliyoidhinishwa kwa matumizi ya 
binadamu – mRNA, hatua hiyo ili-
saidia. 

Ni mchakato uliofanya kazi 
kwa kuchukua kipande kidogo 
cha hisia za kimwili unaoitwa 
mRNA na kuipaka kwenye mafuta. 
Hapo mfumo wa kinga ya mwili, 
ukaweza kujifunza kutambua uwe 
tayari kushambulia virusi halisi 
vya Covid-19, iwapo utaambuki-
zwa

Pili, Uviko -19 ukasambaa kupi-
tia hewa kuliko ilivyofikiriwa awa-
li: Nchi nyingi zikabadili ushauri 
wa kuvaa barakoa na kuagiza 
zivaliwe katika baadhi ya mazin-
gira.

Miezi minne baada ya mlipuko 

wa Uviko-19 ikatangazwa na WHO 
kupitia ujumbe kwenye mtandao 
wake wa Twitter ukisema “Covid 
19 haiambukizwi kupitia hewa.”

Wakati huo wataalamu wa WHO 
hawakuwa wakiwashauri watu ku-
vaa barakoa, Mkurugenzi Mtend-
aji wa Mpango wa Dharura wa 
Afya wa WHO, Dk Michael Ryan, 
akisema: “Hakuna ushahidi mahu-
susi unaoashiria kuwa uvaaji wa 
barakoa una faida yoyote.” 

“Hatushauri utumiaji wa bara-
koa, pengine ujiskie mgonjwa,” 
akaongeza Maria Van Kerkhove, 

kiongozi wa kiufundi wa maaradhi 
hayo wa WHO na baada ya shirika 
hilo kujifunza hilo,anasema watu 
wanapaswa kuvaa barakoa sehe-
mu ya kawaida karibu wanapoku-
wa karibu na wengine.

Hapo ni baada ya kuwapo usha-
hidi haiambukizwi pekee kupitia 
matone ya mate au kamasi, pia 
hewani baada ya mtu kukohoa au 
kupiga chafya, au kugusa sehemu 
yenye virusi.

WHO inafafanua kwamba in-
aweza pia kuenea kupitia chembe 
ndogo zaidi zinazoweza kubaki 

hewani kwa muda mrefu zaidi. Ik-
abadilisha ushauri wake kwamba 
Uviko 19 unaambukizwa kupitia 
kuvuta hewa yenye virusi.

Kunawa mikono na kuosha 
maeneo yanayoguswa na watu 
wengi bado ni jambo linalotiliwa 
mkazo, lakini cha msingi ni kuvaa 
barakoa katika chumba kilicho na 
nafasi ya kuingiza hewa safi.

Tatu, kazi zahamia nyumbani:  
Dhana iliyopo sasa ya mlipuko 
wa Uviko 19, jamii inaweza ku-
tumia muda wake kwenye simu 
za video. Umma wa watu kote 
duniani wamelazimika kufanya 
kazi nyumbani wakati wa janga la 
ugonjwa huo.

Ni kitu ambacho hakingeweze-
kana kiufundi miaka michache 
iliyopita, lakini Uviko 19 umeonye-
sha kwamba inawezekana, hali 
inayoweza kubadilisha namna 
mamilioni ya watu wanavyofanya 
kazi.

Kampuni kubwa za mitandao 
ya kijamii ziligonga vichwa vya 
habari kote duniani Mei 2020 ili-
posema: “Wafanyakazi wa Twitter 
sasa wanaweza kufanya kazi wak-
iwa nyumbani milele miezi mich-
ache iliyopita imethibitisha kuwa 
tunaweza kuifanya kazi hiyo.”

Kura za maoni 1,200 iliyofany-
wa na kampuni ya utafiti ya kite-
knolojia, ilionyesha kuwa asilimia 
ya wafanyakazi wanaofanya kazi 
ya kudumu nyumbani kote duni-
ani, iliongezeka mara mbili mna-
mo 2021.

Nne, janga Uviko 19 liliwaathiri  
walio hatarini zaidi katika jamii; 
Watu kutoka jamii zisizo na uwezo 
waliathiriwa sana na Uviko 19.

Huko Uingereza, utafiti katika 
Benki ya Biobank ya Uingereza 
uligundua sehemu iliyoathiriwa 
zaidi ya nchi ni asilimia 11.4 ya 
watu walikuwa walioambukizwa, 
na kutoka maeneo duni walikuwa 
asilimia 7.8%.

Katika nchi nyingi, taarifa na 
takwimu sahihi kuhusu madhara 
ya Uviko 19 hazipo, lakini kote 
duniani moja ya tofauti kubwa 
zaidi iliyojitokeza ni viwango vya 
chanjo.

Tano, hadi sasa tuna uhakika 
wa jinsi, au kama, janga la Covid-19 
litaisha: Wazo sasa ni ikiwa watu 
watapata usugu dhidi ya ugonjwa 
huo, virusi vitakuwa tishio kidogo.

Pia, imebainika mifumo ya jamii 
ya kinga inapungua kadri muda 
unavyosonga na ndio maana kuna 
chanjo za nyongeza ni muhimu.

Kulingana na Profesa Shabir A 
Madhi, Mkuu wa Kitivo cha Say-
ansi ya Afya, akiwa  mtaalamu 
wa Chanjo katika Chuo Kikuu 
cha Witwatersrand, Afrika Kusini, 
mwitikio wa kinga baada ya kuam-
bukizwa au chanjo huchukua 
takriban miezi sita hadi tisa.

Ingawa chanjo ni kinga dhidi ya 
ugonjwa mbaya, zilizo bora hazi-
onekani kuwazuia watu walioam-
bukizwa Uviko 19 kuwaambukiza 
wengine.

Hiyo ni kwa sababu virusi 
vimebadilika kwa haraka na aina 
nyingine ya Uviko 19, inayoweza 
kuambukizwa kuibuka na huenda 
ikawa vigumu kudhibitiwa kwa 
chanjo.

 Kwa mujibu wa habari za ki-
mataifa. 

Mtaalamu akiandaa sindano ya chanjo ya Uviko 19. PICHA: 
MTANDAO.

Aliyekuwa Kaimu Mkurugenzi  Mbeya aachiwa huru
Na Grace Mwakalinga,  
MBEYA

M
AHAKAMA ya 
Hakimu Mkazi 
Mkoa wa Mbeya, 
imemwachia huru 

aliyekuwa Kaimu Mkurugenzi wa 
Halmashauri ya Jiji la Mbeya, Dk. 
Samwel Lazaro, baada ya ushahidi 
wa Jamhuri kushindwa kuthibiti-
sha ipasavyo tuhuma alizokuwa 
akikabiliwa nazo tangu mwaka 
2017 za kughushi, kuwasilisha 
nyaraka za uongo na kutumia ma-
daraka yake vibaya katika ujenzi 
wa uzio wa soko la Mwanjelwa ji-
jini hapo.

Hukumu ya kesi hiyo ya uhu-
jumu uchumi ilitolewa baada ya 
kusikiliza maelezo ya ushahidi wa 
pande zote mbili za shauri hilo 
ikiwa ni pamoja na kufungwa kwa 
ushahidi wa Jamhuri Septemba, 
mwaka huu na baadaye ushahidi 

wa utetezi.
Hakimu Mkazi wa Mahakama 

Kuu ya Mbeya, Andrew Scout, 
alitoa uamuzi wa kumwachia La-
zaro baada ya ushahidi wa upande 
wa mashtaka kudaiwa kuwa na 
kasoro na kutia shaka mshtakiwa 
kutenda kosa la kughushi nyaraka 
na kutumia madaraka yake vibaya 
kama Jamhuri ilivyodai licha ya 
mshtakiwa kukana kuhusika na 
shauri.

Ushahidi dhidi ya kiongozi huyo 
wa zamani wa Jiji la Mbeya kuhusi-
ka na makosa hayo uliongozwa na 
Mwendesha Mashtaka wa Taasisi 
ya Kuzuia na Kupambana na Rush-
wa (TAKUKURU), Wakili Sospeter 
Tyeah, ulielezwa na Hakimu Scout 
kwamba umetia mashaka kwa 
kuwa hakuna shahidi aliyeiambia 
mahakama kwamba mkurugenzi 
huyo aliruhusu ujenzi kabla ya 
bodi ya zabuni.

Akirejea ushahidi huo, Hakimu 

Mkazi Scout, alisema shahidi 
namba tano wa upande wa mash-
taka alionesha wazi kwamba ka-
tika ujenzi huo wa uzio wa Soko la 
Mwanjelwa,    ulizingatia kanuni na 
taratibu za kitaaluma na mkandar-
asi hawezi kuanza ujenzi kabla ya 
kupewa mchoro wa ramani am-
bao uliwasilishwa kwa mkandar-
asi wa kutoka kwa Halmashauri 
ya Jiji tofauti na madai ya Jamhuri 
kwamba ujenzi ulianza kabla bodi 
haijaruhusu.

Kuhusu madai ya Dk. Lazaro ku-
ghushi nyaraka, mahakama hiyo 
ilisema ilipata mashaka na ku-
tendeka kwa kosa hilo kwa kuwa 
mshtakiwa   alikiri sahihi zote 
kuwa za kwake na zilifuata utara-
tibu na         hakukuwa na sahihi 
yoyote iliyoelezwa         na Jamhuri 
kwamba ilifojiwa, kufananishwa 
wala kubishaniwa mahakamani 
hapo.

Hata hivyo, katika utetezi wake, 

Dk. Lazaro ambaye kwa sasa ni 
mtumishi jijini Dodoma, alikana 
kutenda makosa yote matatu ya 
kughushi nyaraka, kutumia ma-
daraka yake vibaya na kutoa mael-
ezo ya uongo akisema kila kitu kili-
fanyika kama inavyotakiwa kwa 
kuzingatia kanuni na taratibu za 
ujenzi na ununuzi.

Scout alirejea kuwa kama ma-
hakama ilivyosema baada ya 
uchunguzi kufanywa na Mkaguzi 
Mkuu wa Serikali (CAG), hakuna 
mahali walipokosoa ujenzi huo 
kwenda kinyume au kutoendana 
na thamani ya fedha zilizotumika 
kujenga uzio huo wa soko.

Baada ya maelezo hayo, Hakimu 
Mkazi wa Mahakama Kuu ya Mkoa 
wa Mbeya, Andrew Scout, alisema 
amemuachia huru Dk. Lazaro 
pamoja na hukumu hiyo mahaka-
ma          imeweka wazi haki ya 
kukata rufani kwa upande usiori-
dhika.

Wakazi wa Mtaa wa Itezi Mashariki, Kata ya Nsalaga jijini Mbeya, wakiendelea kuokoa mali zilizokuwa kwenye nyumba ya Mchungaji wa 

Kanisa la Baptist Itezi, Daniel Mwandenga, ambaye nyumba yake iliteketea kwa moto juzi. Hakuna mtu aliyejeruhiwa katika tukio hilo. 
PICHA: GRACE MWAKALINGA

Na Grace Mwakalinga, 
MBEYA

ZAIDI ya Sh. milioni 100 
zimetumika kukamilisha 
ujenzi wa Zahanati ya 
Itezi jijini hapo, fedha 
zilizotolewa na serikali, 
michango ya wananchi 
pamoja na Taasisi ya 
Tulia Trust.
Spika wa Bunge la Tan-

zania ambaye ni Mbunge 
wa Jimbo la Mbeya Mjini, 
Dk. Tulia Ackson jana al-
izindua zahanati hiyo na 
kudai kuwa itapunguza 
mzigo kwa Hospitali ya 
Igawilo ambayo inahu-
dumia wagonjwa kutoka 
maeneo mbalimbali iki-
wamo kata ya Itezi.
Alisema pia serikali 

imewezesha ujenzi wa 
vituo vya afya katika 
maeneo mengine kiki-
wamo cha Iyela, Iduda na 
Ndanyela.
“Serikali ilitoa fedha 

zaidi ya Sh. bilioni 11 kwa 
ajili ya ujenzi wa Hospi-
tali ya Wazazi Meta ku-
saidia huduma za mama 
na mtoto, tulipokea 
Shilingi bilioni mbili kwa 
ajili ya ujenzi wa Hospi-
tali ya Wilaya ya Igawilo 
ambayo imepandishwa 
hadhi,” alisema Dk. Tulia.
Aliwahamasisha wa-

nanchi kuendelea kush-
iriki kwenye shughuli za 
maendeleo kwa kuan-
zisha na kubuni miradi 
mbalimbali ya pamoja 
ambayo      itawawez-
esha kujikwamua kiu-
chumi.
Alisema aliianzisha 

Taasisi ya Tulia Trust 
kwa lengo la kuwasaidia 
wakazi wa Jiji la Mbeya 
kupata mikopo yenye 
riba nafuu ili kutimizi 
malengo yao kama vile 
mikopo ya bodaboda, ba-
jaji na mitaji ya shughuli 
za ujasiriamali.
Meya wa Jiji la Mbeya, 

Issa Mohammed, alisema 
kupitia mapato ya ndani 
wanaendelea kukamili-
sha miradi mbalimbali 
ya maendeleo ikiwamo 
ujenzi wa vituo vya afya 
na zanahati.
Alisema miongoni mwa 

zahanati ni pamoja na 
Itezi ambazo kimejengwa 
kwa mapato ya ndani 
kwa kushirikiana na wa-
dau wengine.
Kuhusu mikopo ya 

asilimia 10 ya mapato 
ya ndani alisema wa-
naendelea kukusanya na 
kuvikopesha vikundi vya 
wajasiriamali wanawake, 
vijana na watu wenye 
ulemavu.

Na Grace Mwakalinga, 
MBEYA

SERIKALI kupitia Taasisi ya 
Utafiti wa Kilimo nchini (TARI), 
ikishirikiana na wadau wa kilimo 
Nyanda za Juu Kusini, imeanza 
kusambaza mbegu bora ya al-
izeti kwa wakulima ili kuongeza 
uzalishaji wa zao hilo kufaniki-
sha azma ya serikali ya taifa kuji-
tosheleza kwa mafuta ya kupikia.

Akizungumza na Nipashe, Me-
neja wa Mradi wa uzalishaji na 
upatikanaji wa mbegu bora za al-
izeti nchini, ambaye ni mratibu wa 
zao hilo, Frank Reuben, alisema 

usambazaji unaanza ili kuwahi 
msimu wa kilimo ambao una-
tarajiwa kuanza mwezi huu katika 
maeneo mengi nchini.

Alisema kwa sasa alizeti inal-
imwa katika mikoa yote nchini, 
kiwango kikubwa cha mbegu ki-
nahitajika ili kukidhi mahitaji ya 
wakulima wa zao hilo nchini.

“Tunahitaji zaidi ya tani 50 
za mbegu ya alizeti kwa ajili ya 
wakulima wote wa zao hilo nchini, 
hivyo ni lazima tuwe na mkakati 
madhubuti ya kufikisha mbegu 
hizo ili wakulima waweze kulima 
zao hili kwa wakati,” alisema Reu-
ben.

Alisema ili kuwafikia wakulima 
wengi zaidi na kwa wakati ni la-
zima serikali ishirikiane na wadau 
wengine wa kilimo.

Alisema kwa mikoa ya Nyanda 
za Juu Kusini, kazi ya uzalishaji wa 
mbegu bora ya alizeti inafanywa 
na Kampuni ya Highland Seeds 
Growers ambayo imepewa ju-
kumu la kuzalisha zaidi ya tani 21 
kwa ajili ya wakulima wa mikoa ya 
Nyanda za Juu Kusini.

Pia mbegu zinazosambazwa 
kwa wakulima zimefanyiwa utafiti 
na kuthibitika kuwa ni bora na 
zina uwezo wa kuleta tija kubwa ya 
upatikanaji wa mafuta ya kupikia 

nchini. Alisema endapo kasi ya 
kilimo cha alizeti itaendelea kama 
ilivyo sasa upo uwezekano mkub-
wa wa Tanzania kuongoza duniani 
kwa uzalishaji wa zao hilo.

Kwa upande wake, Kaimu Me-
neja wa Kampuni ya Highland 
Seeds Glowers, Elizabeth Mallya, 
alisema kampuni hiyo imejiandaa 
vyema kutimiza wajibu wake wa 
kuzalisha mbegu za kutosha kwa 
ajili ya wakulima.

Alisema mbegu za alizeti zina-
zozalishwa na kampuni hiyo zita-
wafikia wakulima kwa gharama 
nafuu zaidi ikilinganishwa na zina-
zoagizwa kutoka nje ya nchi.

TARI yaanza kusambazia wakulima mbegu bora alizeti

Mil. 100/- 
zakamilisha 
ujenzi zahanati 
ya Itezi

Waziri akiri matumizi hafifu ya utafiti 
Na Augusta Njoji, DODOMA 

W
AZIRI wa Elimu 
na Mafunzo ya 
Amali Zanzibar, 
Lela Mohammed 

Mussa, amesema bado kuna 
msukumo mdogo wa kufanya 
utafiti, kusambaza matokeo na 
kuyatumia. 

Akizungumza juzi jijini hapo 
kwa niaba ya  Rais wa Zanzi-
bar, Dk. Hussein Ali Mwinyi, 
kwenye kongamano la tatu la 
maendeleo ya biashara lililoan-
daliwa na Chuo cha Elimu ya 
Biashara (CBE), alisema bado 
nchi imejenga utamaduni wa 
kufanya utafiti na ni jukumu 
la wataalamu wanaokaribia 
kustaafu pamoja na wale wa-
naofanya shahada za uzamivu. 

“Lazima tuwe na mikakati ya 
pamoja ya kutayarisha watafiti 
tangu ngazi ya awali. Mataifa 
yanayoyoendelea yamekuwa 
yakitumia asilimia kubwa ya 
pato la taifa kushughulikia 

masuala ya  utafiti. 
“Mathalani mwaka 2019 taifa  

la  Israel lilitumia asilimia 4.9 
ya pato lake huku Jamhuri 
ya Korea yenyewe ikitumia 
asilimia 4.6 kwa ajili ya utafiti 
kwa masuala ya maendeleo ya 
teknolojia,” alisema. 

Waziri huyo alisema hakuna 
hata taifa moja la Afrika am-
balo lilitumia zaidi ya asilimia 
moja ya pato lake la taifa kwa 
ajili ya utafiti na kukuza ubuni-
fu na uvumbuzi katia masuala 
ya maendeleo ya teknolojia. 

Awali, Mkuu wa Chuo cha 
CBE, Prof. Emmanuel Mjema, 
alisema kongamano hilo li-
nazindua matokeo ya utafiti 
mbalimbali uliofanyika ndani 
na nje ya CBE.

“Miongoni mwa tafiti (utafiti) 
zilizofanywa (uliofanywa) ni 
changamoto za kurasimisha 
shughuli za wafanyabiashara 
wadogo, utambuzi wa fursa za 
ujasiriamali Jiji la Dodoma na 
matumizi ya simu janja katika 

kurasimisha biashara za mach-
inga. Tafiti hizi zimesaidia 
wafanyabiashara wadogo ku-
tambuliwa kukuza mitaji yao 
pamoja na kuchangia pato la 
taifa,” alisema.

Naye Makamu Mwenyekiti 
wa Kamati ya Kudumu ya 
Bunge ya Viwanda, Biashara 
na Mazingira, Erick Shigongo, 
alishauri serikali kuanzisha 
mfuko wa taifa wa ubunifu 
ambao utasaidia watu kufanya 
utafiti na kuzalisha bidhaa. 

Alisema taifa lolote ambalo 
haliwekezi katika ubunifu hali-
wezi kukua na kwamba Tanza-
nia ina wabunifu wengi ambao 
wataibadilisha nchi ikawa kit-
uo (hub) cha teknolojia barani 
Afrika.

  Shigongo alisema wako 
vijana wengi wabunifu lakini 
wanashindwa kusogea mbele 
kwasababu mitaji yao ni mi-
dogo hivyo uvumbuzi wao 
wameuweka ndani.

 Akitoa mada kuhusu uchu-

mi wa buluu, Naibu Makamu 
Mkuu wa Chuo Kikuu cha Taifa  
Zanzibar (SUZA), Prof. Moham-
med Makame Haji, alisema 
rasilimali zilizoko nchini hazi-
japewa msukumo mkubwa 
na kwamba kuna maeneo 
mengi ambayo yanaweza ku-
tumika katika kukuza uchumi 
na kuibadilisha Tanzania kiu-
chumi. 

Alisema miongoni mwa ra-
silimali hizo ni uchumi wa bu-
luu na nchi inatoa kipaumbele 
katika uvuvi, kilimo cha majini, 
utalii na usafirishaji na kuten-
geneza ubunifu katika hatua 
mbalimbali zinazotumika ka-
tika maendeleo.

  Prof. Haji alisema katika 
Bara la Afrika, kuna mataifa 54 
na 38 kati ya hayo yapo kwe-
nye maeneo ya Pwani ikiwamo 
Tanzania lakini bado yanaju-
likana kama mataifa yanayoen-
delea na kushauri kipaumbele 
kitolewe kwenye uchumi wa 
buluu kwa kuwa unalipa.

Waziri wa Habari, Mawasiliano na Teknolojia ya Habari, Nape Nnauye (kulia), Mkurugenzi Mtendaji wa Benki ya CRDB, 
Abdulmajid Nsekela (katikati) na Ofisa Mkuu wa Biashara wa benki hiyo, Boma Raballa, wakipiga makofi wakati wa 
uzinduzi rasmi wa mfumo mpya wa kisasa utakaowawezesha mawakala wa benki hiyo kutoa huduma kwa urahisi zaidi 
kupitia simu janja  jijini Dar es Salaam juzi. PICHA: MPIGAPICHA WETU

Na Paul Mabeja, DODOMA

  SERIKALI imetoa Sh. bilioni 
1.5 kwa Wakala wa Maendeleo ya 
Uongozi wa Elimu (ADEM) kwa 
ajili ya ujenzi wa chuo kampasi 
ya Mbeya na kwamba kukamilika 
kwake kutaboresha mazingira ya 
ufundishaji na ujifunzaji.

 Mtendaji Mkuu wa ADEM, Dk. 
Siston Mgullah, aliyasema hayo 
jana jijini hapo alipokuwa akitoa 
taarifa ya utekelezaji wa maju-
kumu ya wakala na vipaumbele 
vyake kwa mwaka huu wa fedha.

“ADEM inatoa shukrani za 

pekee kwa Rais Samia Suluhu 
Hassan kupitia Wizara ya Elimu, 
Sayansi na Teknolojia kwa ku-
tupatia fedha za ujenzi wa kam-
pasi ya Mbeya na   kuendelea 
kututengea fedha za ukamilishaji 
wa ujenzi huo ambao kukamilika 
kwake kutaboresha mazingira ya 
ufundishaji na ujifunzaji,” alise-
ma. 

Akizungumzia mikakati ya 
taasisi hiyo kwa mwaka huu 
wa fedha, Dk. Mgullah alisema 
wamejipanga kudahili walimu 
2,343 katika kozi za CELMA, 
DEMA na DSQA, kuandaa kion-

gozi cha mwalimu mkuu na 
kuandaa mwongozo wa utawala 
bora kwa viongozi wa serikali za 
mitaa.

  Pia alisema wakala umeji-
panga kutoa mafunzo ya uongozi 
na usimamizi      wa shule kwa 
walimu wakuu wapatao 17,000, 
kutoa   mafunzo    ya utawala 
bora kwa     wasimamizi wa elimu 
katika     mamlaka za serikali za 
mitaa.

  “Kutokana na maendeleo 
ya teknolojia kwa sasa tunaji-
panga kuanza kutoa mafunzo 
kwa   kwa njia ya masafa, kwa 

sasa tuna mradi na wenzetu wa 
Chuo Kikuu Mzumbe kwa ajili ya 
kuandaa moduli za kuendeshea 
mafunzo ya masafa, tumeshafika 
mahali pazuri,” alisema. 

Kuhusu mafanikio ya wakala 
katika mwaka wa fedha uliopita, 
Dk. Mgullah alisema walidahili 
walimu 1,839 katika mafunzo ya 
Stashahada ya Uongozi na Usi-
mamizi wa Elimu (DEMA) na 
Stashahada ya Uthibiti Ubora wa 
Shule (DSQA) ili kuwapa ujuzi na 
maarifa walimu katika usimam-
izi, ufuatiliaji na tathmini katika 
elimu. 

Mkurugenzi wa Idara ya Habari 
- MAELEZO na Msemaji Mkuu wa 
Serikali, Gerson Msigwa, alise-
ma serikali inaweka fedha ny-
ingi kwenye sekta ya elimu nchi 
nzima na kwa mwaka wa fedha 
2022/23, sekta ya elimu pekee 
imetengewa Sh. trilioni 5.8. 

Alisema fedha hizo ni nyingi 
ambazo zinahitaji usimamizi wa 
karibu, hivyo viongozi kwenye 
taasisi zinazosimamia elimu la-
zima wawe na ujuzi na mbinu 
nzuri za kusimamia maendeleo 
ya elimu ili kupata thamani ya 
fedha zilizotolewa na serikali.

Bil. 1.5/- kujenga kampasi ADEM Mbeya 

Na Renatha Msungu, DODOMA  

HALMASHAURI ya Jiji la Do-
doma, imeingia mkataba na 
Kampuni ya Hydro Craft Power 
Africa ya Zimbabwe kwa ajili ya 
kuchakata taka ili kubadilishwa 
kuwa mbolea.
Meya wa Jiji hilo, Prof. Davis 

Mwamfupe, aliyasema hayo 
jana alipokuwa akifungua Wiki 
ya Usafi wa Mazingira iliyoanza 
jana na inatarajiwa kufikia kilele 
Novemba 19, mwaka huu, kwa 
kufanya usafi katika soko la Bo-
nanza.  
Prof. Mwamfupe alisema jiji 

limeamua kufanya hivyo ili kuo-
nyesha jamii kwamba taka zina 
thamani isipokuwa zinahitajika 
kuhifadhiwa vizuri.  
Alisema kampuni itaanza kazi 

hivi karibu ili kuanza kuchakata 
taka hizo katika maeneo mbal-
imbali. 
“Serikali inawajali sana wa-

nanchi wake ndiyo maana imein-
gia mkataba huo ili kuhakikisha 
wananchi wananufaika nazo,” 
alisema Prof. Mwamfupe.
 Kutokana na hali hiyo, aliwa-

taka wakazi wa Dodoma kuz-
ingatia suala la usafi ikiwamo 
kuhifadhi taka kwa ajili ya kuja 
kuzichakata hapo baadaye. 
 Akizungumzia kuhusiana na 

wiki ya usafi wa mazingira alise-
ma jamii inapaswa kutambua 
hilo ikiwamo uboreshaji miun-
dombinu kwa ajili ya majitaka ili 
yasisambae mtaani. 
Kaimu Mkurugenzi Idara ya 

Kinga kutoka Wizara ya Afya, Dk. 
Beatrice Ntayobwa, alitoa maele-
kezo kwa watendaji kuhakikisha 
wanasimamia suala la usafi ili 
kuepuka magonjwa ya mlipuko.  
Alisema inapaswa itengwe wiki 

ambayo wananchi watapewa 
elimu ya namna ya kutunza maz-
ingira katika maeneo wanayoishi. 
Diwani wa Chang’ombe, Ju-

manne Ngede, alisema kata hiyo 
kila mwaka inashika nafasi nzuri 
kwenye usafi hivyo serikali isiwe 
na wasiwasi wowote.

Taka kuchakatwa 
kunufaisha wakulima 

Abdullah: Ushirikiano muhimu 
kukuza sekta ya nishati
Na Rahma Suleiman,       
ZANZIBAR

M
AKAMU wa Pili 
wa Rais, Hemedi 
Suleiman Abdul-
lah, amesema ush-

irikiano wa pamoja unahita-
jika kukuza sekta ya nishati 
ya maji kwa nchi za Afrika ili 
kuboresha huduma hizo kwa 
wananchi wa nchi hizo.

Aliyasema hayo jana katika 
mkutano wa 16 wa kujadili 
masuala ya nishati kwa nchi 
za Afrika uliofanyika Mbweni 
mjini hapo.

Alifurahishwa kuona mku-
tano huo unazindua ripoti ya 
ugawaji wa maji barani Afrika 
ambayo itatoa muhtasari wa 

hali ya udhibiti wa utoaji wa 
huduma hizo.

Alisema kuwapo kwa ripoti 
hiyo kutatoa fursa kwa Zan-
zibar na nchi zingine kupata 
uzoefu kwa nchi mbalimbali 
jinsi ya udhibiti wa huduma 
ya maji unavyofanyakazi na 
namna ya kukabiliana na 
changamoto katika udhibiti wa 
huduma hiyo.

Aidha, alisema mkutano huo 
utatoa fursa kwa washirika wa 
ndani na nje ya nchi kuwa na 
mtazamo wa pamoja wenye 
lengo la kubadilishana mawa-
zo      na uzoefu katika mifumo 
ya udhibiti wa majisafi.

Alisema kuwa nchi zote du-
niani          zinapambana na 
kufikia malengo ya dunia ya 

maendeleo hasa upatikanaji 
wa huduma ya majisafi kwa 
wote na ni wajibu kwa taasisi 
za udhibiti huduma hiyo kusi-
mamia ipasavyo sekta husika 
ili kufikia malengo hayo ya du-
nia.

Aliipongeza Mamlaka ya 
Udhibiti wa Huduma za Maji 
na      Nishati Zanzibar (ZURA), 
wanavyosimamia sekta hiyo 
na        kueleza kuwa Serikali 
ya Zanzibar itaendelea ku-
wajengea    uwezo watendaji 
wa mamlaka hiyo pamoja na 
kukuza ushirikiano na taasisi 
nyingine.

Mwenyekiti wa umoja wa 
taasisi zinazodhibiti huduma 
za nishati Afrika, Balthazar 
Nganikiye, alisema lengo la 

kuwapo kwa mkutano huo ni 
kuzijengea uwezo mamlaka 
za udhibiti wa nishati nchi za 
Afrika pamoja na kukuza ush-
irikiano kwa nchi hizo.

Aidha, alisema umoja huo 
una jukumu la kujua changa-
moto zinazozikabili nchi za Af-
rika katika usambazaji wa maji 
na kujadili njia bora ya kutatua 
changamoto hizo.

Kwa upande wake Naibu Wa-
ziri wa Maji, Nishati na Madini, 
Shaaban Ali Othman, alisema 
mkutano huo utatoa fursa ku-
jua njia nzuri zinazotumiwa na 
nchi za Afrika hasa         katika 
suala la usambazaji       wa maji 
jambo ambalo litasaidia serika-
li kuwafikishia wananchi wake 
huduma hiyo.

Na Rahma Suleiman, ZANZIBAR

UCHAGUZI mdogo wa Jimbo la 
Amani, unatarajiwa kufanyika 
Desemba 17, mwaka huu baada 
ya kuwa wazi kutokana na kifo 
cha aliyekuwa mbunge wa jim-
bo hilo, Mussa Hassan Mussa.
Maandalizi ya uchaguzi huo 

yameanza kwa Tume ya Taifa 
ya Uchaguzi (NEC) kuwanoa 
wasimamizi wa uchaguzi huo.
Akifungua mafunzo kwa wasi-

mamizi hao jana, Mjumbe wa 
Tume ya Uchaguzi NEC, Balozi 
Omar Ramadhan Mapuri, aliwa-
taka wasimamizi hao kufuata 
taratibu za uchaguzi ili uwe 
huru na kuondoa malalamiko 
wakati wote wa mchakato huo.
Alisema hali hiyo itasaidia 

kuondoa vurugu na mivutano 
ya kisiasa ambayo inaweza ku-
vuruga amani.
Aidha, alisema ni wajibu wao 

kutambua kuwa wameaminiwa 
na kuteuliwa kwa sababu ya 
imani ya Tume, kuwa wana 
uwezo wa kufanya kazi hiyo na 
muhimu kujiamini na kufanya 
kazi kwa weledi.
“Uchaguzi ni mchakato un-

aojumuisha hatua na taratibu 
mbalimbali za kufuata na kuz-
ingatia na hatua hizo ndio 
msingi wa uchaguzi kuwa mzuri 
wenye ufanisi na hivyo kupun-
guza kama sio kuondoa kabisa 
malalamiko au vurugu wakati 
wote wa mchakato wa uchagu-
zi,” alisema.
Aliwaasa wasimamizi kuv-

ishirikisha vyama vya siasa na 
wadau wingine wa uchaguzi 
katika maeneo yao kwenye 
masuala ya uchaguzi ambayo 
wanastahili kushirikishwa na 
litawarahisishia utekelezaji wa 
majukumu yao.
Balozi Omar, aliwataka wasi-

mamizi hao kufanya utam-
buzi wa vituo vya kupigia kura 
mapema ili kubaini mahitaji 
maalum ya vituo husika na 
kuona mpangilio mzuri utaka-
oruhusu uchaguzi huo kufanyi-
ka kwa amani na utulivu.
Nao washiriki wa mafunzo 

hayo walisema baada ya ku-
maliza mafunzo hayo wata-
hakikisha wanausimamia uch-
aguzi huo kwa haki na uadilifu.
Ali Idarous Suleiman, miongoni 

mwa wasimamizi hao alisema 
uchaguzi huo utakuwa huru na 
haki na kuwaomba wananchi 
na vyama vya siasa kushiriki 
ili kumchagua mgombea ata-
kayeweza kuwaletea maende-
leo katika jimbo lao.

Na Rahma Suleiman,      
ZANZIBAR

KAMISHNA wa kinga, tiba 
na marekebisho ya tabia kwa 
waathirika wa dawa za kulevya 
Zanzibar (waraibu), Juma Zidi 
Kheri, amesema serikali im-
efungua kituo cha tiba kwa 
waraibu wa dawa za kulevya 
ambacho hutoa tiba, mafunzo 
ya ufundi na ujasiriamali ili 
wanapotoka katika chuo hicho 
wawe na ujuzi.

Aliyasema hayo jana wakati 
akizungumza na waandishi wa 
habari waliofika kituoni hapo 
huko Kidimni, Wilaya ya Kati 
Unguja, ziara iliyoandaliwa na 

Wizara ya Makamu wa Kwanza 
wa Rais.

Alisema lengo la kituo hi-
cho ni kuwapatia tiba waraibu 
hao kuachana na matumizi ya 
dawa za kulevya.

Alisema ujuzi wanaoupata 
kituoni hapo utawasaidia kua-
jiriwa, kujiajiri wenyewe na 
kupata kipato kwa ajili ya kue-
ndesha maisha yao.

Alisema kituo hicho kimean-
za Januari mwaka huu na kina 
waraibu 50 wote wanaume, 
matarajio yao ni kupokea 
waraibu 200 kila mwaka ili 
kuwatoa katika dimbwi la 
matumizi ya dawa za kulevya.

“Suala la matibabu ni la rid-

haa na huwezi kumtibu mtu 
kwa kutumia nguvu hivyo vi-
jana waliopo hapa wapo tayari 
kutibiwa na kuachana na dawa 
za kulevya,” alisema.

Alisema kituoni hapo wa-
napatiwa elimu ya ujasiriamali 
kwa vitendo na nadharia na 
watakapomaliza masomo ku-
waunganisha na idara ya uwez-
eshaji kwa ajili ya kupatiwa 
mikopo ili kuendesha miradi.

Aidha, alisema kituo hicho 
kina miradi mbalimbali ki-
naendeshwa kwa kuwashiriki-
sha vijana hao ikiwamo ufugaji 
wa ng’ombe, kuku na kilimo 
cha mboga.

Alisema miradi hiyo inato-

kana na fedha za ahuweni za 
UVIKO-19 na wamepatiwa na 
serikali Sh. milioni 400.

Waraibu waliopo kituoni 
hapo, walisema kuwa wengi 
wao wamejiingiza katika 
matumizi ya dawa za kulevya 
kutokana na ushawishi, la-
kini sasa wameamua kuacha 
matumizi hayo.

“Tunaiomba jamii tunaporu-
di uraiani watupokee na kua-
cha kutunyanyapaa kwa saba-
bu sasa tumeacha matumizi 
ya dawa za kulevya,” alisema 
mmoja wa waraibu hao am-
baye hakutaka kutajwa jina 
lake.

Serikali yafungua kituo tiba waraibu dawa za kulevya

Uchaguzi 
mdogo 
Jimbo la 
Amani, 
Desemba 17

Kamishna wa kinga, tiba na marekebisho ya tabia kwa waathirika wa dawa za kulevya Zanzibar, Juma Zidi Kheri (kushoto), aki-
zungumza na waandishi wa habari, walipotembelea kituo cha kurekebisha tabia cha waraibu Kidimni, Wilaya ya Kati Unguja jana. 
PICHA: RAHMA SULEIMAN

Mganga akutwa amejinyonga chumbani
Na Shaban Njia, KAHAMA  

M
GANGA wa kienyeji, 
Salum Samweli (45), 
mkazi wa mtaa wa 
Mlimani Kata ya 

Muhungula, Kahama mkoani 
Shinyanga, amekutwa akiwa 
amefariki dunia huku akidaiwa 
kujinyonga chumbani kwake 
baada ya kufanya usafi ndani na 
kutoa zana zote za kazi nje. 

Baadhi ya mashuhuda wa 
tukio hilo ambao hawakutaka 

kutajwa majina yao, walisema 
lilitokea Novemba 11, mwaka 
huu, na kwamba walikuta mwili 
wa mtu huyo umening’inia 
huku amepiga magoti chumbani 
kwake. 

Walisema walikuta amejinyon-
ga kwa kutumia shuka la kimasai 
na kwamba wameshanganzwa 
na namna alivyokufa huku ame-
piga magoti.

  Mama anayekuwa akiishi na 
mganga huyo, kabla ya kifo usiku 
wake alipika chakula wakala 

pamoja kisha akamwomba 
afanye usafi chumbani kwake 
aondoe zana zote za uganga. 

Alisema baada ya usafi wali-
ingia kulala kila mtu kwenye 
chumba chake na majira ya saa 
7:00 saba usiku, ilisikia sauti na 
kishindo. Alisema alipoingia 
chumbani kwa mganga huyo, al-
imwambia arudi akalale hakuna 
tatizo lolote.

 Pia alisema aliendelea kusikia 
sauti hizo na kulipokucha ali-
kuta mlango uko wazi na mwili 

ukining’inia chumbani.
 Kamanda wa Polisi Mkoa wa 

Shinyanga, Kamishna Msaidizi, 
(ACP) Janeth Magomi, alithibiti-
sha kutokea kwa tukio hilo na 
kwamba wanaendelea na upele-
lezi ili kujua chanzo cha kifo 
chake.  

Alisema mwili wa marehemu 
umehifadhi katika chumba 
cha kuhifadhia maiti Hospitali 
ya Manispaa ya Kahama kwa 
uchunguzi zaidi na utakapoka-
milika, utakabidhiwa kwa ndugu 

Mbunge wa Same Mashariki, Anne Kilango Malecela, akionyesha kiti kwa viongozi mbalimbali wa Chama Cha Mapinduzi (CCM) 
kutoka kata 14 za jimbo hilo juzi, kabla ya kukabidhi mradi wa viti 100 kwa kila kata ili wafanye biashara ya kuvikodisha na 
kujiinua kiuchumi. PICHA: ASHRACK MIRAJI

Na Marco Maduhu,              
SHINYANGA 

WANANCHI mkoani Shinyanga 
wametakiwa kuwafichua wa-
naofanya ukatili wa kijinsia, ili 
wachukuliwe hatua kukomesha 
vitendo hivyo kwenye jamii na 
kulinda heshima na haki ya kila 
binadamu.

 Rai hiyo ilitolewa juzi na Mwe-
nyekiti wa Kikundi cha Sauti ya 

Mama kutoka Dar es Salaam, 
Samila Rashid, wakati wakitoa 
elimu ya kupinga mimba na ndoa 
za utotoni kwa wanafunzi wa 
shule ya msingi na sekondari ka-
tika Manispaa ya Shinyanga. 

Alisema matukio mengi ya 
ukatili wa kijinsia yanafanywa na 
watu wa karibu wanaofahamika 
na kuaminiwa, huku jamii ikimali-
za kesi kifamilia, hivyo akawataka 
kuacha kufumbia macho na bada-

la yake watoe taarifa. 
“Naomba wananchi wa mkoa 

wa Shinyanga ili matukio haya 
ya ukatili wa kijinsia yapate ku-
pungua ama kuisha kabisa, msi-
wakumbatie wahalifu bali wafi-
chueni sababu wanafahamika,” 
alisema Samila. 

Naye Mkuu wa Wilaya ya 
Shinyanga, Jasinta Mboneko, ali-
wapongeza wanakikundi hao kwa 
kutoa elimu hiyo ya ukatili wa 

kijinsia shuleni, huku akiwaonya 
watu ambao bado wanaende-
keza vitendo hivyo kuwa serikali 
itawashughulikia pamoja na ku-
wafunga jela. 

Mkurugenzi wa Taasisi ya Holy 
Smile mkoani Shinyanga, Arnold 
Bweichum, alisema katika ku-
kabiliana na vitendo vya ukatili 
hasa mimba na ndoa za utotoni 
mkoani Shinyanga, wameamua 
kutoa elimu ya ukatili shuleni, ili 

wanafunzi wawe wanatoa taarifa 
wanapokuwa  wakifanyiwa uka-
tili. 

Alisema elimu hiyo wameitoa 
kwenye shule tano mkoani Shin-
yanga na kwamba itakuwa ende-
levu kwa kushirikiana na kikundi 
hicho cha Sauti ya Mama, amba-
cho kinaundwa na wasanii wa fil-
amu hapa nchini, ili kuhakikisha 
elimu ya ukatili inafika maeneo 
mengi.

Watakiwa kufichua ukatili wa kijinsia 

Na Halima Ikunji, TABORA 

MKUU wa Mkoa wa 
Tabora, Balozi Dk. Batilda 
Buriani, amewaonya wa-
nanchi waliovamia Msitu 
wa Nyahua na kufanya 
shughuli za kibinadamu 
huku akiwataka kuondoka 
haraka ili kuokoa chanzo 
hicho muhimu. 

Akizungumza na wa-
nanchi kwenye mkutano 
wa hadhara uliofanyika 
katika Kijiji cha Makibo, 
Kata ya Nyahua, alisema 
ni lazima kuhifadhi misitu 
ili kukabili mabadiliko ya 
tabianchi, hivyo ni maru-
fuku kuingia kwenye eneo 
hilo kufanya shughuli za 
kibinadamu. 

Pia alisema wananchi 
wanapaswa kutambua 
faida za kuhifadhi misitu 
kuwa ni pamoja na kupata 
mvua, kunyonya hewa 
ukaa inayoharibu anga, 
hivyo kupata fedha kutoka 
kwa wahisani wanaofua-
tilia waliohifadhi misitu 
baada ya kupima kiwango 
cha hewa iliyonyonywa. 

“Utunzaji wa mazin-
gira unatakiwa kutiliwa 
mkazo, eneo la Sikonge 
kwa misitu iliyohifadhiwa 
mnaweza kupata hata 
zaidi ya Sh. bilioni 50 
kupitia hewa ukaa, utalii 
na shughuli mbalimbali 
zinazofanywa na wahisani 
wa mazingira na kuongeza 
pato letu,” alisema. 

Alisema ni muhimu wa-
nanchi hao wakaondoka ili 
msitu huo ufikie sifa zi-
nazotakiwa huku akiahidi 
kuwa serikali itachukua 
hatua kali kwa wote wa-
takaoendelea kuharibu.

RC aonya 
wavamizi
wa hifadhi 
misitu

Wanajeshi 
zaidi kutoka 
Kenya 
wawasili 
mashariki DRC
NAIROBI, Kenya

KUNDI la pili la wanajeshi kutoka 
Kenya walitarajiwa kuwasili Jam-
huri ya Kidemokrasia ya Congo 
jana. 

Wanajeshi hao ni sehemu ya 
kikosi cha kikanda kilichotumwa 
kwa misheni ya kulinda amani 
mashariki mwa nchi hiyo.

Makundi yenye silaha ya-
meongeza mashambulizi katika 
miezi ya hivi karibuni na kuibua 
wasiwasi kuhusu tishio kwa us-
alama wa eneo hilo.

Zaidi ya wanajeshi 900 wa Ken-
ya watakuwa na makao yao karibu 
na mji wa Goma katika eneo hilo 
lenye hali tete.

Wanaungana na wanajeshi wa 
Burundi ambao wamekuwa waki-
fanya kazi katika jimbo la Kivu 
Kusini tangu Agosti.

Watasaidia jeshi la Congo ku-
pambana na waasi ambao wame-
fanya uharibifu tangu mwaka 
uliopita.

Waasi wa kundi la M23, wam-
eteka maeneo katika miezi ya hivi 
karibuni na kuwahamisha maelfu 
ya watu kutoka kwenye makazi 
yao.

Serikali ya Congo inatazamiwa 
kuanza tena mazungumzo na 
wawakilishi wa makundi mbalim-
bali yenye silaha baadaye mwezi 
huu katika mji mkuu wa Kenya 
Nairobi. BBC

Kombora la Russia latua Poland
WARSAW, Poland

POLAND imelalamika kuwa kombora lil-
ilotengenezwa na Russia lilitua katika eneo 
lake na kuua watu wawili katika kijiji cha 
Przewodow.

Msemaji wa Wizara ya Mambo ya Nje, Lu-
kasz Jasina alitangaza jana kuwa balozi wa 
Russia nchini humo,  ameitwa ili kutoa mael-
ezo ya kina kuhusu tukio hilo.

Taarifa hiyo haijasema nani aliyerusha 
kombora hilo na pande zote mbili katika 
mzozo huo zinatumia mabomu yaliyoten-
genezwa na Russia.

Przewodow iko kwenye mpaka wa Poland 
na Ukraine, kaskazini mwa jiji la Lviv.

Makombora yaliripotiwa kushambulia ki-
jiji cha Przewodow, yapata maili nne sawa na 
km 6.4km kaskazini mwa Ukraine, mapema 
jana. Raia wawili wa Poland waliuawa katika 
mlipuko huo, zima moto walisema. 

Marekani na washirika wengine wa Ma-
gharibi wanachunguza lakini hawajathibiti-
sha ripoti kwamba yalikuwa makombora ya 
Russia yaliyopoteza mwelekeo.

Hata hivyo, Russia inakanusha kuhusika 
na shambulio hilo.

“Hakuna kombora tulilorusha karibu na 
mpaka wa jimbo la Ukraine na Poland “ wiz-
ara yake ya ulinzi ilisema katika taarifa, na 
kuongeza kuwa ripoti hizo ni uchochezi wa 
makusudi unaolenga kuzidisha hali ya wasi-

Magari ya maofisa wa polisi yakiwa katika eneo ulikotokea mlipuko wa bomu katika kijiji cha Przewodow, mashari-
ki mwa Poland jana. PICHA: REUTERS

KAMPALA, Uganda

RAIS wa Uganda Yoweri Mu-
seveni, amewahakikishia 
watalii kutoka mataifa ya 
kigeni kwamba mlipuko wa 
Ebola katika taifa hilo uta-
dhibitiwa.

Katika hotuba yake ya jana,  
Rais Museveni alibainisha 
kuwa watalii wa kigeni wa-
likuwa wakighairi kwenda 
nchini humo na mikutano ya 
kimataifa ilikuwa inaghair-
ishwa au kuhamishiwa katika 
nchi nyingine.

Alisema janga hilo lipo 
ndani na kwamba kesi zina-
zoendelea ni katika wilaya 

sita pekee kati ya 146 zilizoko 
nchini humo.

“Uganda iko salama na wa-
geni wa kimataifa wanakari-
bishwa,” aliongeza.

Alisema kuwa orodha ya 
watu walioambukizwa virusi 
hivyo imetolewa kwa mam-
laka ya uhamiaji ili kuwazuia 
kusafiri kimataifa.

Baadhi ya kesi 141 zilizo na 
vifo 55 zimerekodiwa tangu 
kuzuka kwa ugonjwa huo.

Rais Museveni alisema ma-
fanikio yamepatikana katika 
kudhibiti janga hilo. Kwa siku 
18, hakukuwa na kesi zili-
zothibitishwa katika wilaya ya 
Mubende, ambako ni kitovu 

cha mlipuko huo, ingawa kisa 
kimoja kiliripotiwa Jumatatu, 
kwa mujibu wa maofisa wa 
afya.

Museveni alisema kuwa 
juhudi za kudhibiti janga hilo 
zinatatizwa na baadhi ya wa-
nanchi wanaokataa kuzinga-
tia vikwazo vya afya. 

Pia usafiri wa pikipiki, un-
aojulikana kama boda boda, 
ulikuwa ukikaidi sheria za 
kutotoka nje katika maeneo 
yaliyoathiriwa na kusafiri-
sha abiria badala ya mizigo 
pekee.

Katika wilaya ya Kas-
sanda, watu 10 wa familia 
moja walikufa kwa ugonjwa 

wa Ebola baada ya kufukua 
maiti iliyozikwa na timu 
rasmi ya mazishi na kuzika 
tena kulingana na imani zao 
za kidini.

Jijini Kampala, watu wawili 
waliohusishwa na kesi tofauti 
walitoroka kutoka vituoni, 
mmoja alifika hadi mji wa Ma-
saka na mwingine katika jiji 
la Jinja na wote wawili wame-
fariki dunia.

Ingawa janga hili limeenea 
katika wilaya mbali na 
ilikoanzia, maofisa wa Ugan-
da wanaonekana kuwa na 
imani kwamba mlipuko huo 
unaweza kudhibitiwa kabla 
haujasambaa. BBC

Museveni asema ebola inadhibitiwa

Hili ndilo 
jibu la 
Russia kwa 
Indonesia, 
India, China 
na nchi 
nyingine 
zote zilizo-
zungumzia 
haja ya ku-
maliza vita. 
Inauambia 
ulimwengu 
kwamba 
inataka 
kuende-
lea. Sasa 
ni wakati 
wa dunia 
kujibu.

wasi.
Waziri Mkuu wa Poland Mateusz 

Morawiecki, aliwataka watu kuwa 
watulivu baada ya kombora lil-
ilotengenezwa na Russia kuwaua 
watu wawili katika kijiji cha Poland 
karibu na mpaka wa Ukraine.

“Ninatoa wito kwa Wapoland 
wote kuwa watulivu katika kukabili-
ana na janga hili.Ni lazima tujizuie 
na kuwa waangalifu,” Morawiecki 
alisema baada ya mikutano ya 
dharura ya serikali yake.

Pia alisema kuwa majeshi ya Po-
land yataongeza ufuatiliaji wa anga 
yake kufuatia tukio hilo.

“Tuliamua kuongeza utayari wa 
kupambana na vitengo vilivyoch-
aguliwa vya jeshi la Poland, kwa 
msisitizo maalum katika ufuatiliaji 
wa anga,” aliwaambia waandishi wa 
habari.

Wakati huo huo, Viongozi wa 
mataifa tajiri duniani ya G7 wameit-
isha kikao pembeni ya mkutano wa 
G20 huko Bali, Indonesia kujadili 
tukio hilo.

Ikulu ya Marekani ya White 
House iliitisha mkutano wa dharu-
ra ambao hawakuruhusiwa waandi-
shi kuhudhuria.

Mwandishi mmoja aliuliza 

iwapo Rais wa Marekani Joe Biden, 
anaweza kutoa taarifa kuhusu 
shambulizi hilo la kombora.

Hata hivyo, Biden alijibu kwa 
kusema “Hapana.” 

Majibu kutoka kwa nchi za Nato, 
pamoja na Ikulu ya White House, 
yamekuwa ya tahadhari na hakuna 
lawama yoyote ambayo imehusish-
wa na kombora hilo.

Katika ujumbe wake wa Twitter, 
Rais wa Marekani alisema amezun-
gumza na Rais wa Poland Andrzej 
Duda na kutoa uungaji mkono 
kamili kwa uchunguzi kuhusu mli-
puko huo.

RUSSIA YASHAMBULIA
Wakati hayo yakijiri, Rais wa 

Ukraine Volodymyr Zelensky, alise-
ma mashambulizi ya makombora 
yanayoendelea nchini mwake yana 
ujumbe wa Russia kwamba haina 
nia ya kumaliza vita.

Katika hotuba yake ya jana usiku, 
Zelensky alisema jumla ya makom-
bora 90 yalirushwa, na kuharibu 
miundombinu ya nishati, biashara 
na majengo ya makazi.

“Mara tu baada ya siku ya 
kwanza ya mkutano wa kilele 
wa G20 kumalizika nchini 

Indonesia,mashambulizi yalitokea” 
alisema.

Aliongeza “Russia inaambiwa 
kuhusu amani, lakini inarusha ma-
kombora kujibu. Inaambiwa juu ya 
machafuko ya kimataifa ambayo  
ilisababisha, na inazindua droni za 
Irani kujibu,”.

Zelensky alisema mashambulizi 
hayo yamesababisha kukatika kwa 
umeme nchini kote, ikiwemo katika 
mikoa ya Kyiv, Lviv, Kharkiv na Zhy-
tomyr.

“Hili ndilo jibu la Russia kwa 
Indonesia, India, China na nchi 
nyingine zote zilizozungumzia 
haja ya kumaliza vita. Inauambia 
ulimwengu kwamba inataka kuen-
delea. Sasa ni wakati wa dunia ku-
jibu,” alisema.

Zelensky aliongeza kuwa zaidi ya 
makombora 70 na ndege zisizo na 
rubani 10 zimedunguliwa, na ali-
washukuru washirika wote wanao-
saidia kulinda anga ya nchi yake.

Waziri wa Mambo ya Nje wa Uru-
si Sergei Lavrov alikuwa mjini Bali 
kama mwakilishi wa nchi yake ka-
tika G20, lakini aliondoka kwenye 
mkutano huo mapema Jumanne 
jioni kabla ya mashambulizi ya Rus-
sia. BBC

BURUDANI

H. Baba aanza 
kumchokonoa 
Harmonize
Na Mwandishi Wetu

NYOTA wa muziki wa Bongo Fleva, H. 
Baba, amedai kitendo cha Harmonize 
kumchagua Kajala kuwa Meneja wake 
ni matokeo ya kumuiga Wizkid am-
baye mke wake, Jada P ndiye meneja 
wake.

H. Baba amesema meneja na ma-
husiano ni vitu viwili tofauti, huwezi 
kuvichanganya na kupata matokeo 
mazuri na pengine ndio sababu ya 
baadhi ya wasanii kuondoka katika 
lebo yake ya Konde Music.

“Wanataka kuiga kwa Wizkid, ha-
wawezi. Meneja au mke wa Wizkid 
alikuwa anamsimamia Chris Brown, 
kwa hiyo kuja kumsimamia Wizkid ni 
jambo jepesi kwa sababu ana uzoefu, 
sasa huyu dada yetu hana uzoefu wa 
hicho,” alisema H. Baba.

Utakumbuka tangu Kajala kuwa Me-
neja wa Konde Music, wasanii watatu, 
Cheed, Killy na Anjella wameachana 
na lebo hiyo.

LOS ANGELS, Marekani

W
AKATI tangazo la wali-
oteuliwa kuwania tuzo 
za Grammy mwaka 
huu limetolewa juzi Ju-

manne, ushindani mkubwa umei-
buka kati ya waimbaji Adele na Be-
yonce kuwania nafasi ya juu.

Wawili hao wanawania katika 
sehemu mbili tofauti za mashinda-
no hayo kama ilivyokuwa mwaka 
2017.

Beyonce, anaongoza katika 
orodha ya wateule wa tuzo za 
Grammy, akipata teuzi tisa za dha-
habu, akiwa anaongoza, na Kend-
ric Lamar, akipata teuzi nane naye 
muimbaji Adele kutoka Uingereza 
akipata teuzi saba, kadhalika mui-
mbaji Brandi Carlile naye akipata 
teuzi saba.

Tangazo la wateuzi wa mwaka 
huu wa Grammy linaonekana ku-
weka tena steji moja, waimbaji 
Adele na Beyonce kuwania nafasi 
ya juu, katika sehemu mbili tofauti 
za mashindano hayo kama ili-
vyokuwa mwaka 2017.

Baadhi ya wale walioteuliwa ku-
wania tuzo ya albam ya mwaka ni 
pamoja na Kendric Lamar, Adele, 
Brandi Carlile, Lizzo, Bad Bunny, 
Mary J Blige, Harry Styles, Abba, 
Coldplay na Beyonce. 

Utambuzi na uteule wa Beyonce 
unatokana na kutoa albamu yake 
kabambe yenye miondoko ya disco 
ijulikanalo kama “Renaissance”.

Albamu iitwayo “Mr. Morale And 
The Big Steppers”, la Kendik La-
mar, Adele naye na albamu yake ya 
30 huku Brandi Carlile na albamu 
yake, In These Silent Days.

Waimbaji hawa wanne kad-
halika nyimbo zao zimeteuliwa 
katika kundi la rekodi ya mwaka. 
Wimbo wa Adele, Easy On Me, 
ulitia fora sana mwaka jana.

BEYONCE, 
ADELE 

WACHUANA 
TUZO ZA 

GRAMMY

Mbosso ahairisha 
ziara Marekani
Na Mwandishi Wetu

NYOTA wa muziki wa Bongo Fleva, 
Mbosso, ametoa sababu za kusitisha 
ziara yake ya nchini Marekani am-
bayo ilitarajiwa kuanza Novemba 25 
hadi Desemba 16, mwaka huu.

Kupitia Instagram yake, Mbosso 
amesema sababu kubwa ni kimat-
ibabu na daktari wake amemtaka 
kutokusafiri au kukaa kwenye ndege 
kwa zaidi ya saa nane.

“Natangaza kuahirisha ziara yangu 
ya muziki nchini Marekani na hiyo 
ni kutokana na ushauri wa daktari 
wangu, hivyo chochote kitakachojiri 
nitawajulisha,” aliandika Mbosso.

Mbali na hivyo, Mbosso ameahidi 
kuwa ziara hiyo itaendelea mapema 
atakapopata ruhusa ya daktari wake.



Na Adam Fungamwango

SHIRIKISHO la Soka nchini (TFF), 
limeelekeza kuwa kuanzia sasa 
Ligi za Wilaya zitachezwa na 
wachezaji vijana walio na umri 
chini ya miaka 20.

Rais wa TFF, Wallace Karia alise-
ma hayo kwenye Mkutano Mkuu 
wa Mwaka wa shirikisho hilo  
jijini Mwanza, akiweka wazi kuwa 
wameamua kufanya hivyo kwa 
makusudi kwa ajili ya kuwasaidia 
wachezaji vijana ili wapate timu 
za kucheza kwa sababu hakuna 
raslimali za kutosha za wengi wao 
kucheza ligi za vijana.

Karia alisema vijana wengi kwa 
sasa nchini wanashindwa kuo-
nyesha vipaji vyao kwa sababu 
wachezaji wanaostaafu kucheza 
ligi za madaraja ya juu wame-
kuwa wakishuka chini na kucheza 
madaraja ya huko, hivyo kuziba 
vipaji vinavyotakiwa kuonekana.

“Tunaelekeza mikoa kuwa ligi za 
wilaya zichezwe na vijana wasi-
ozidi umri wa miaka 20, tunafanya 
hivyo makusudi kwa sababu nchi 
yetu imekuwa kubwa, hatuna ra-
slimali ya kuweza kucheza ligi za 
vijana, sasa utakuta vijana wanak-
wama kwa sababu kuna wana-
ostaafu huko juu, halafu wanakuja 
huku wanacheza tena ligi za ma-
daraja ya chini,” alisema Karia.

Na Hawa Abdallah, ZANZIBAR 

TIMU ya Black Sailor imeona 
‘mwezi mchana’ baada ya kufani-
kiwa kuonja utamu wa ushindi wa 
Ligi Kuu Zanzibar kwa mara ya 
kwanza tangu kuanza kwa msimu 
huu baada ya kushuka dimbani 
mara 12.

Black Sailor juzi ilifanikiwa 
kupata alama hizo tatu baada ya 
kuwafunga Maafande wa Polisi 
bao 1-0 katika mchezo uliochezwa 
Uwanja wa Amaan visiwani hapa.

Bao pekee la ‘Mabaaria Weusi’ 
hao lilipachikwa nyavuni na Ali 
Saleh katika dakika ya 14 ya mch-
ezo huo wa kukamilisha mzunguko 
wa 12 wa ligi hiyo.

Akizungumza na gazeti hili 
baada ya mechi hiyo, Kocha 
Msaidizi wa timu hiyo, Salehe 
Machupa, alisema malengo yao ni 
kuhakikisha timu hiyo inakwenda 
mapumziko ya dirisha dogo anga-
lau ikiwa na alama 10.

Kuhusu timu yake kuburuza 
mkia katika ligi hiyo, alisema 
ni kweli timu haipo katika na-
fasi nzuri kwenye msimamo na 
kwamba ni kawaida kwa klabu za 
soka duniani kukumbwa na upepo 
mbaya wa kutopata matokeo 
mazuri katika msimu, hivyo bado 
hawajakata tamaa kwa kuwa ipo 
nafasi nyingine ya kurekebisha 
makosa yaliyowakumba katika 
mzunguko huu wa kwanza.

Ligi za Wilaya 
kuchezwa na U20

Black Sailor 
yaona mwezi Ligi 
Zanzibar

Na Saada Akida 

S
HIRIKISHO la Soka Tanzania 
(TFF), limeingia mkataba wa mi-
aka mitano na Shirika la Umoja 
wa Mataifa linaloshughulika na  

Masuala ya Afya ya Uzazi na Idadi ya 
Watu Duniani (UNFPA), kwa ajili kutumia 
michezo ya mashindano yote chini ya 
TFF kutokomeza mambo ya unyanyasaji 
wa kijinsia kwa wanawake na watoto wa 
kike.

Akizungumza na gazeti
 hili jana katika hafla ya

 makubaliano hayo, Rais wa 
TFF, Wallace Karia, alisema 
UNFPA amekuwa mshirika

 mwenza wa shirikisho hilo
 kwenye mambo ya kijamii

 ikiwamo kwenda sambamba 
na kufikia malengo ya taasisi 

hiyo.

Alisema wameingia makubaliano 
hayo kupitia ligi zote zinazoendeshwa 
na Bodi ya Ligi Tanzania inayosimam-
iwa na TFF ili kuhakikisha wachezaji 
wanakuwa mstari wa mbele kupinga 
unyanyasaji wa kijinsia kwa wanawake 
na watoto wa kike.

“Makubaliano hayo ni makubwa na 
yanathamani kubwa kuliko ile tunayo-
saini ya fedha, TFF tumekubaliana na 
UNFPA kwa ajili ya kusaidia jamii, vifo 
vya kinamama wakati wa kujifungua, 
kusaidia mahitaji ya umuhimu na ya hi-
yari ya uzazi wa mpango kumfikia kila 
mhitaji.

“Kutokomeza maambukizi mapya ya 
virusi vya UKIMWI na kuhakikisha kila 
ujauzito unathamani, kila uzazi ni sala-
ma  na kila malengo ya vijana yanafiki-
wa,” alisema Karia.

Mwakilishi Mkazi wa UNFPA Tanza-
nia, Mark Bryan Schreiner, alisema ame-
furahi kuona vijana wa Tanzania wak-

icheza mpira na kufurahia na kuendelea 
kutimiza ndoto zao hasa watoto wakike.

Alisema mpira wa miguu unatazam-
wa na mamilioni ya watu na kwamba 
kupitia soka afya za wachezaji zinakuwa 
imara na bora.

“Tumeingia makubaliano na TFF 
kwa ajili kufikia jamii kwa haraka kwa 
sababu ya mchezo wa mpira wa miguu 
umekuwa ukifuatiliwa na zaidi ya ma-
milioni ya watu ndani na nje ya mipaka 
ya Afrika.

“Kupitia soka tunaweza kufikia kwa 
ukaribu na kupunguza mimba za uto-
toni kwa wasichana wadogo na kuzuia 
vifo vya kina mama wajawazito, tak-
wimu zinaonyesha wakimama zaidi 30 
wanapoteza maisha katika changamoto 
za kujifungua,” alisema Schreiner.

Alisema UNFPA na TFF kupitia ligi 
zote watatokomeza mila kandamizi kwa 
kupinga mimba za utotoni na ukeketaji 
kwa mtoto wa kike.

TFF, UNFPA WAINGIA MKATABA  
WA KIJAMII MASHINDANO YOTE

Na Mwandishi Wetu 

WAOGELEAJI 63 wa Timu ya Taifa ya 
Tanzania (Tanzanites na Diamond), leo 
wanaanza kampeni ya kutwaa ubingwa 
wa michuano ya Kanda ya Tatu Afrika 
kwenye bwawa la Klabu ya Dar es Salaam 
Gymkhana jijini.

Mashindano hayo yataanza saa 2.00 
asubuhi na kushirikisha waogeleaji wen-
gine 200 kutoka nchi nyingine 10 za bara 
la Afrika.

Nchi hizo ni Uganda ambayo itawak-
ilishwa na waogeleaji 45, Burundi (10), 
Rwanda (14), Eritrea (5), Ethiopia (7), 
Zambia (23), Afrika Kusini(18), Sudan 
(14) na Djibouti ambayo itawakilishwa na 
waogeleaji 16. Pia kutakuwa na wengine 
48 kukamilisha jumla ya waogeleaji 263.

Kwa ujumla waogeleaji hao 
watashindana katika staili tano tofauti za 
kuogelea mmoja mmoja na pia kutakuwa 

na mashindano ya relei (relay) huku jum-
la kukiwa na matukio 140.

Waogeleaji wa timu ya Tanzanites  am-
bao wamepewa jukumu la kuiletea sifa 
Tanzania katika mashindano hayo kwa 
upande wa wanawake ni Bridget Heep, 
Maryam Ipilinga, Crissa Dillip na Lorita 
Borega.

Wengine ni Amylia Chali, Filbertha De-
mello, Aminaz Kachra, Aliyana Kachra, 
Lina Goyayi, Sophia Latiff, Ria Save, Na-
talia Ladha, Sarah Tibazarwa, Muskan 
Gokan na Sarah Shariff.

Waogeleaji wanaume ni Julius Mis-
sokia, Max Missokia, Kabeer Lakhani, 
George Nangale, Austin Okore, Aryan 
Bhatt, Nabeel Gahhu na Mark Tibazarwa.

Wengine ni, Peter Itatiro, Delbert Ipil-
inga, Ethan Alimanya, Romeo Mwaipasi, 
Hilal Hilal, Collins Saliboko, Mohamedu-
wais Abdulllatif, Michael Joseph na Aar-
on Akwenda.

Waogeleaji wa timu ya Diamond am-
bao watashiriki katika mashindano hayo 
ni  Zainab Moosajee, Aamina Takim, 
Myra Makwaia, Abigail Mutungwa, Ma-
hek Desai, Amaris Nanyaro, Catherine 
Maokola, Aaliya Takim, Mischa Ngoshani, 
Naisae Teggisa, Rahma Semizigi na Kalya 
Temba.

Kwa upande wa wanaume ni Kaysan 
Kachra, Hape Coleman, Alberto Itatiro, 
Luke Okore, Zac Okumu, Isaac Mukani, 
Enrico Barretto na Sahal Harunani.  Wen-
gine ni  Christian Fernandes, Salman 
Yasser, Delhem Rashid, William Chen-
gula, Elia Kimimba, Santo Bash,George 
Coleman, Nathan Kagoro, Sayi Goyayi, 
Elia Hangi na Revocatus Joseph.

Mwenyekiti wa kamati ya maandalizi 
ya mashindano hayo, Hadija Shebe alise-
ma kuwa maandalizi yote yamekamilika 
na kuwaomba wadau wa mchezo huo ku-
jumuika kuipa sapoti timu ya Tanzania.

Kuogelea kusaka taji Kanda ya Tatu Afrika
Waogeleaji wa Timu ya Taifa ya Tanzania wakiwa katika picha ya pamoja.  PICHA: MPIGAPICHA WETU



RONALDO HATAKIWI UNITED

KOCHA wa Manchester United, Erik 
ten Hag, amesema Cristiano Ronaldo 
hatakiwi kuichezea tena Manchester 
United kutokana na mahojiano yake 
na Piers Morgan. (ESPN)

PAVARD TAYARI MILAN

MCHEZAJI anayelengwa na Manchester United, 
Benjamin Pavard, mwenye umri wa miaka 26, 
amesema atakuwa tayari kujiunga na AC Milan kutoka 
Bayern Munich licha ya beki huyo wa Ufaransa kuhu-
sishwa na Mashetani Wekundu hao. (Football Italia)

MILAN AGOMBEWA EPL

MANCHESTER City, Chelsea, Totten-
ham, Liverpool, Arsenal na Manchester 
United zote zina nia ya kumsajili beki 
wa Slovakia, Milan Skriniar, huku Inter 
Milan wakitumaini mchezaji huyo 
mwenye umri wa miaka 27, atasaini 
mkataba mpya. (90 Min)

MBAPPE KUMBADILI RONALDO

KLABU ya Manchester United ina-
panga kumbadilisha fowadi wa Ureno, 
Cristiano Ronaldo mwenye umri wa 
miaka 37 na mshambuliaji wa Paris St-
Germain mwenye umri wa miaka 23, 
Kylian Mbappe. (Mirror)

BARCA HAITASAJILI JANUARI

RAIS wa Barcelona, Joan Laporta, amesema miamba 
hao wa Hispania hawataweza kusajili mchezaji yeyote 
Januari. (Football Espana)

KROSS ATAKIWA CITY

KLABU ya Manchester City inaweza 
kumnunua kiungo wa kati wa Ujerum-
ani, Tony Kroos, lakini Real Madrid 
wana matumaini kwamba mchezaji 
huyo mwenye umri wa miaka 33, 
ataongeza mkataba wake. (Sport)

SAMBA AGEUKA LULU 

LEICESTER, Everton na Brighton 
zote zina nia ya kumsajili kipa wa Lens 
na Ufaransa, Brice Samba, 28. (90min)

AACHANA NA URENO

KIUNGO wa kati wa zamani wa Liv-
erpool na Timu ya Taifa ya England, 
Fabio Carvalho, 20, ameachana na 
timu ya Ureno chini ya umri wa miaka 
21 kupitia ujumbe mfupi wa simu. 
(Mirror)

MOYES YUPO SALAMA

KLABU ya West Ham imemwambia 
Kocha David Moyes kwamba kibarua 
chake kiko salama licha ya timu yake 
kupoteza mchezo wao wa tisa msimu 
huu Jumamosi. ( 90 Min)

MATVIYENKO NA BRIGHTON

KLABU ya Brighton inavutiwa na mlinzi wa 
Shakhtar Donetsk na Ukraine, Mykola Matviyenko, 26. 
(Sky Sports)

ZISIKUPITE

HABA

DONDOO ZA SOKA 
MAGAZETI YA ULAYA

LONDON, England 

M
SHAMBULIAJI wa Tot-
tenham Hotspur, Harry 
Kane, anaamini England 
haina hofu tena ya kukiri 

kuwa inaweza kushinda Kombe la 
Dunia.

Kane na wenzake wa-
naelekea Qatar kwa

 Kombe la Dunia la 2022
 wakiwa wamepungukiwa

 na kiwango baada ya
 kushushwa ngazi ya juu

 ya Ligi ya Mataifa ya Uefa
 kufuatia sare tatu na ku-
poteza tatu katika Kundi

 A3.
Kikosi hicho cha Kocha Gareth 

Southgate, hakijashinda tangu 
ushindi wa 3-0 wa kirafiki dhidi ya 
Ivory Coast Machi mwaka huu, la-
kini nahodha Kane amesema hawa-
takwepa kueleza matumaini yao ya 
kubeba Kombe la Dunia.

Mshambuliaji huyo aliiambia 
Sky Sports kuwa: “Lazima tuamini 

   Lazima tuamini tunawe-
za kushinda, ninaangalia nyuma 
miaka 10, 15 iliyopita ilikuwa...

KANE AIPA NAFASI ENGLAND 
KUSHINDA KOMBE LA DUNIA

kuwa tunaweza kushinda, ninaan-
galia nyuma miaka 10, 15 iliyopita 
na ilikuwa karibu kama tuliogopa 
kusema tunataka kushinda”.

Mchezaji huyo alisema anadha-
ni moja ya mabadiliko makubwa 
ambayo wamefanya kwa miaka 
minne au mitano iliyopita na 
Southgate si kuogopa kusema 
hivyo, na itakuwa ngumu na wa-
nalazimika kufanya kazi kwa bidii 
sana, kuwa na bahati kidogo na 
kuwa na mambo mengi yatakay-
owasaidia kufikia hilo.

Presha imeongezeka kwa South-
gate baada ya matokeo mabaya ya 
Ligi ya Mataifa ya Uefa, lakini Kane 
amesema kutokuwa na ushindi 
kumepunguza matarajio na huen-
da ikaisaidia England katika mechi 
yao ya kwanza ya Jumatatu dhidi 

ya Iran.
“Mchezo wa kwanza ni muhimu 

sana, kwa hakika, bila shaka haki-
jakuwa kipindi kizuri zaidi kwa 
muda mrefu kwa England tangu 
Southgate achukue jukumu la 
kuinoa timu hatujapata maajabu 
kama tulivyokuwa.”

Aliongeza kwa kusema kuwa 
anahisi kuwa wangeshinda kila 
mchezo kabla ya mashindano hayo 
ingekuwa wana uhakika wa kushin-
da na watashinda, na hiyo inaweza 
kuja na shinikizo tofauti.

Kane, ambaye amekuwa aki-
ichezea Tottenham kila mara ka-
tika Ligi Kuu England, mchezaji 
huyo mwenye umri wa miaka 29, 
anaamini kuwa michuano hiyo ya 
katikati ya msimu itamsaidia ku-
piga hatua.



HABARI MICHEZO

30 Alhamisi Novemba 17, 2022

MANCHESTER, Engand 

K
LABU ya Manchester United imeri-
potiwa kuwa inampango wa kuziba 
pengo la Cristiano Ronaldo, waki-
panga kuweka dau kubwa la kum-

nunua nyota wa Paris Saint-Germain, Kylian 
Mbappe.

Kwa mujibu wa gazeti la The Mirror, Ron-
aldo mwenye umri wa miaka 37, amecheza 
mechi yake ya mwisho akiwa na ‘Mashetani 
Wekundu’ baada ya kumkashifu kocha wake 
kwenye mahojiano yake ya wiki hii.

Mbappe anachukuliwa kuwa mchezaji 
wa thamani zaidi katika soka duniani, akiwa 
amefunga mabao 169 katika michezo 193 ka-
tika misimu yake mitano iliyopita akiwa na 
wababe hao wa Ufaransa.

Ingawa kumekuwa hakuna dalili kwamba 
mchezaji huyo mwenye umri wa miaka 23, 
angeichukulia United kama mahali pazuri pa 
kutua kwa hatua inayofuata ya maisha yake 
ya soka, ripoti hiyo inadai kuwa yeye ndiye 
mlengwa wao namba moja.

Gazeti la The Mirror linadai kwamba ikiwa 
United wataweza kumwondoka Ronaldo ka-
tika mkataba wao, watakuwa moja ya klabu 
pekee barani Ulaya ambayo inaweza kumu-
du matakwa ya mkataba wa nyota huyo wa 
juu wa Ufaransa.

Mkataba wa mshahara wa pauni 500,000 
kwa wiki, ni pendekezo la kifedha ambalo 
limesababisha hata vigogo kama vile Liver-
pool kumtangaza kuwa ni ghali sana.

Ripoti hiyo pia inasema United itasuku-
ma mbele mipango yao ya kuwekeza kwa 
mshambuliaji hadi Januari.

MBAPPE 
KUMBADILI 
RONALDO 
MAN UNITED

MADRID, Hispania 

EDEN Hazard anataka kuo-
koa maisha yake ya soka Real 
Madrid, lakini hatakuwa na 
malalamiko yoyote iwapo 
klabu hiyo itamtaka aondoke 
mwishoni mwa msimu huu.

Winga huyo wa zamani 
wa Chelsea amekabiliwa na 
wakati mgumu nchini His-
pania, huku majeraha kad-
haa yakiharibu matumaini 
yake ya kuhamishia kiwango 
chake Ligi Kuu ya England 
kwenda LaLiga.

Sasa Hazard ana nafasi 
kubwa ya kuonyesha ana-
choweza kufanya kwenye 

hatua tofauti, anapojiandaa 
kucheza sehemu ya Ubel-
giji kwenye Kombe la Dunia 
huko Qatar.

Akitarajiwa kufikisha umri 
wa miaka 32 Januari, Hazard 
amefunga mabao mawili pe-
kee na asisti moja katika me-
chi 15 alizoichezea Madrid 
mwaka 2022, akianza mara 
nne tu na kucheza kwa da-
kika 532 pekee kwenye kikosi 
cha kwanza. Amebakiza zaidi 
ya miezi 18 kwenye mkataba 
wake.

Ikizingatiwa kuwa Hazard 
alishinda Mpira wa Fedha 
kwenye Kombe la Dunia la 
2018, kama mchezaji wa pili 

bora katika mashindano 
hayo, amekuwa na kiwango 
cha kushuka kwa kushan-
gaza kutoka mchezaji mkuu 
hadi mchezaji wa sehemu 
ndogo.

Hazard alikuwa mchezaji 
bora wa mwaka wa Chelsea 
katika kampeni yake ya 
mwisho kwenye Uwanja wa 
Stamford Bridge, msimu wa 
2018-19.

Akizungumza na gazeti 
la Marca, Hazard alisema: 
"Lazima nithibitishe kwa kila 
mtu kuwa naweza kucheza 
soka. Watu wana shaka na 
ninachoweza kufanya, lakini 
siwezi."

Hazard atakubali kuondoka Real



katika mchezo huo kwa ajili ya 
kufikia malengo.

Kwa upande wa Singida 
Big Stars inayonolewa na Ko-
cha Mserbia Hans van Pluijm, 
amesema wachezaji wake wote 
waliokuwapo kwenye mipango 
ya mchezo huo wa leo wako fiti 
na tayari kuvunja rekodi hiyo 
Yanga inayotambia kwa sasa.

Pluijm alisema wamejiandaa 
kushinda mchezo huo na 
wachezaji wake wana morali 
kubwa ya kupata matokeo ma-
zuri katika mechi ya leo.

Alisema wanaiheshimu Yan-
ga ila haiwahofii kwa sababu 

malengo yao ni kupata ushindi 
katika mchezo huo.

“Mchezo utakuwa mgumu 
kwa sababu tunahitaji kupata 
matokeo chanya na Yanga waki-
taka kuendelea kulinda rekodi 
yao, nimewasoma vizuri, ina 
wachezaji wazuri na ni mabing-
wa watetezi, lakini wanarekodi 
yao ya kutofungwa, ninaamini 
maandalizi ya timu yangu na 
ubora wa kikosi changu kitaleta 
ushindani mkubwa.

“Kuhusu kuvunja rekodi 
ninaimani inawekezana kwa 
sababu ya maandalizi tunay-
ofanya kuelekea mchezo wetu 
dhidi ya Yanga,”  alisema Plui-
jm.

MKWASA ALIA PENALTI YA AZAM
Na Adam Fungamwango

K
OCHA Mkuu wa Ruvu Shoot-
ing, Charles Boniface Mkwasa, 
amemnyooshea kidole mwa-
muzi, Heri Sasi, kuwa pen-

alti aliyotoa ndiyo iliwavunja nguvu 
wachezaji wake, huku akiongeza kuwa 
kila kitu alikuwa ameshafanikiwa 
kwani aliwadhibiti Azam FC.

Akizungumza baada ya mechi
 hiyo ya Ligi Kuu Tanzania 

Bara iliyochezwa juzi kwenye 
Uwanja wa Azam Complex, 

Azam FC ikishinda bao 1-0 kwa
 mkwaju wa penalti ya Idris

 Mbombo dakika ya 73, Mkwa-
sa alisema dalili za kuonewa
 zilianza kuonekana mwanzo

 tu kwenye mechi hiyo.
“Hii ni mechi ya ugenini, lakini dalili 

za kuonewa zilionekana tangu mwan-
zo, imepatikana penalti ambayo sijui 
ukiiangalia kwenye marudio, lakini im-
etuvunja nguvu, lakini ‘plan’ (mpango) 
yangu ilikuwa imekamilika kwani wap-
inzani walikuwa wanapata shida sana 
kufunga kutokana na nilivyokitengen-
eza kikosi changu. Sijui lakini naona 
kama kuna tatizo kwenye waamuzi,” 
alisema Mkwasa.

Alisema kwa jinsi timu yake ilivy-
ocheza ilistahili kupata walau pointi 
moja.

“Tulijua tunacheza ugenini, kwa 
hiyo tulikuja na ‘plan’ na kuona tu-
nazuia kwa umakini na kweli, lakini 
tumekuja kufungwa bao hili ambalo 
hata sijui kama ilikuwa penalti kweli, 
siwezi nikasema sana kwa sababu tu-
naheshimu maamuzi ya refa, lakini 
kusema kweli imetutoa kwenye mch-

ezo kabisa,” alisema kwa masikitiko.
Kocha Mkuu wa Azam FC, Kaliman-

gonga Ongala, alisema timu yake ina-
pata tabu sana kuzifunga timu ambazo 
zinaingia na mfumo wa kupaki basi.

“Ni kweli hilo nimeliona na nilion-
gea na wachezaji wangu wakati wa 
mapumziko kuwa tuwe kwenye ‘plan’ 
yetu tunapokuwa hatuna mpira, lakini 
wanapokuwa nao wakati mwingine 
wawe wanajiongeza hasa kucheza 
na timu ambazo zinakaa nyuma ya 
mpira,” alisema kocha huyo ambaye 
ameshinda mechi tano mfululizo 
tangu aichukue timu hiyo kutoka kwa 
Mfaransa Denis Lavagne.

Wakati Ruvu Shooting ikiwa imebaki 
na pointi zake 11 kwenye nafasi ya 13, 
Azam FC ina pointi 26 kileleni mwa 
msimamo wa ligi hiyo kwa mechi 12 
ilizocheza.

Yanga, Singida Big 
Stars mechi kiwango

Mchezaji wa timu ya Kikapu kutoka nchini Marekani, Alysha Clark, akiwaelekeza namna ya kumiliki mpira wa-
sichana chini ya umri wa miaka 18 wakati wa mafunzo yanayotolewa kwa ushirikiano wa Ubalozi wa Mare-
kani katika viwanja vya Gymkhana jijini Dar es Salaam. PICHA: IMANI NATHANIEL

MAFUNZO...

Banda nje 
Simba hadi 
Februari 2023

akitokea Klabu ya Big Bullets ya 
Malawi.

Simba kwa siku za karibuni im-
ekuwa ikizalisha majeruhi wengi 
kwani wakati Banda anaingia kwe-
nye chumba cha majeruhi, Israel 
Mwenda naye alikuwa akiuguza 
jeraha lake na sasa amepona, lakini 
pia Shomari Kapombe naye alirejea 
uwanjani hivi karibuni, pamoja na 
Jmmyson Mwanuke ambao wote 
walishindwa kuitumikia timu hiyo 
kwa nyakati tofauti kutokana na 
kuwa majeruhi.

bora katika mashindano 
hayo, amekuwa na kiwango 
cha kushuka kwa kushan-
gaza kutoka mchezaji mkuu 
hadi mchezaji wa sehemu 
ndogo.

Hazard alikuwa mchezaji 
bora wa mwaka wa Chelsea 
katika kampeni yake ya 
mwisho kwenye Uwanja wa 
Stamford Bridge, msimu wa 
2018-19.

Akizungumza na gazeti 
la Marca, Hazard alisema: 
"Lazima nithibitishe kwa kila 
mtu kuwa naweza kucheza 
soka. Watu wana shaka na 
ninachoweza kufanya, lakini 
siwezi."

Hazard atakubali kuondoka Real

Mbappe kumbadili Ronaldo United

Na Saada Akida 

L
IGI Kuu Tanzania Bara 
itaendelea leo katika 
Uwanja wa Benjamin 
Mkapa, Dar es Salaam 

kwa mashabiki kushuhudia 
moja ya mechi kali na ya viwan-
go wakati mabingwa watetezi, 
Yanga watakapoikaribisha Sin-
gida Big Stars, ambayo imeku-
wa ikionyesha soka la kuvutia 
msimu huu.

Katika mchezo huo
 utakaopigwa majira ya 

saa 1:00 usiku, Yanga li-
cha ya kutaka kulinda re-
kodi yake ya kutopoteza

 tangu msimu uliopita,
 lakini itakuwa ikilenga 

kuibuka na pointi tatu
 muhimu ili kuishusha

 Azam kileleni mwa msi-
mamo wa ligi hiyo.

Azam iliyoshuka dimbani mara 
12, ipo kileleni ikiwa na alama 
26 huku Simba ambayo ilicheza 
mechi yake ya 11 jana usiku wakati 
ikiivaa Namungo FC katika Uwan-
ja wa Benjamin Mkapa, kabla ya 
mchezo huo ilikuwa nafasi ya tatu 
kwa alama zake 21 na Yanga ya 
pili kwa pointi 23 zilizotokana na 
michezo tisa.

Kwa upande wa Singida Big 
Stars yenye pointi 18 zilizotokana 
na mechi 10 ilizocheza hadi sasa, 
ushindi kwao pia ni muhimu ili 
kuendelea kung’ang’ania nafasi ya 
nne iliopo.

Hata hivyo, Yanga leo wataen-
delea kuikosa huduma ya kiungo 
mshambuliaji, Stephane Aziz 
Ki, anayetumiki adhabu ya ku-
fungiwa mechi tatu za Ligi Kuu, 
baada ya Kamati ya Uendeshaji 
na Usimamizi ya Bodi ya Ligi Kuu 
Tanzania (TPLB) kuwakuta na 

kosa la ‘Fair Play’ (mchezo wa ki-
ungwana) kwa kukacha kusalimi-
ana na wachezaji wenzao yeye na 
Clatous Chama wa Simba wakati 
timu hizo zilipokutana Oktoba 23, 
mwaka huu.

Nyota mwingine atakayekose-
kana kwa Yanga ni Shabaan Dju-
ma, Gael Bigirimana na Kipa wao 
namba moja, Djigui Diarra.

Kuelekea mchezo huo wa leo 
Kocha Msaidizi wa Yanga, Cedric 
Kaze, alisema wametumia muda 
mwingi wa kujiandaa kwa utima-
mu wa mwili baada ya uchovu wa 
safari ndevu kutoka Tunisia kwe-
nye mechi ya Kombe la Shirik-
isho Afrika dhidi ya Club Africain 
kutua Dar es Salaam kabla ya 
kuunganisha Mwanza kwa ajili 
mchezo wa Ligi Kuu dhidi ya Kag-
era Sugar.

Alisema wapinzani wao wana 
wachezaji wenye uzoefu, lakini 
wamejiandaa kupambania 
pointi tatu huku wakihakiki-
sha wanalinda rekodi ya kuto-
poteza mechi.

“Tutakuwa na mabadiliko 
ya kikosi licha ya wachezaji 
kukosa muda zaidi wa ku-
pumzika, tumejiandaa vizuri 
tutacheza kwa tahadhari 
kubwa ili kupata matokeo 
mazuri na kurejea katika na-
fasi yetu ya kwanza,” alisema 
Kaze.

Alisema ‘Ubeaten’ (kuto-
poteza), haiwapi 
presha kwenye 
kupata matokeo 
katika michezo 
yao na ku-
hakikisha 
wanaen-
d e l e a 
kufanya 
v i z u r i 

Na Adam Fungamwango

WINGA wa Simba raia wa 
Malawi, Peter Banda, sasa ni 
rasmi atakuwa nje ya dimba 
kwa zaidi ya miezi miwili 
kutokana na majeraha na 
anatarajiwa kurejea dimbani 
Februari mwakani.

Banda ambaye aliingia kip-
indi cha pili kwenye mechi ya 
Ligi Kuu dhidi ya Singida Big 
Stars, akifunga bao la kusawa-
zisha, mechi hiyo ikiisha kwa 
sare ya bao 1-1 na baadaye 
kuumia enka, ataanza kuone-
kana tena wakati Simba ikian-
za mechi za hatua za makundi 
Ligi ya Mabingwa Afrika.

Meneja Habari na Mawasi-
liano wa klabu hiyo, Ahmed 
Ally, amesema awali ilione-
kana kama angekaa nje kwa 
muda wa wiki nne tu, lakini 
baada ya kufanyiwa uchun-
guzi wa kina imeonekana 
atakuwa nje ya uwanja zaidi 
ya muda huo.

“Mtakumbuka alitolewa 
kwenye mechi dhidi ya Sin-
gida Big Stars kwa kuumia, na 
uchunguzi wa awali ilionekana 
angekaa nje kwa wiki nne, 
lakini baada ya kufanyiwa 
vipimo na uchunguzi rasmi, 
ni kwamba sasa atakaa nje 
zaidi ya miezi miwili, hivyo 
makadirio ni kwamba atarejea 
kikosini Februari kwenye mi-
chuano ya Ligi ya Mabingwa.

“Kwa hiyo wanachama na 
mashabiki wa Simba watam-
bue kuwa hatutokuwa na Ban-
da kwa mwezi huu, Desemba 
na Januari, hadi Februari 
ndipo atakaporejea, nadhani 
mwezi wa kwanza mwishoni 
ataanza mazoezi na kurejea 
mwezi huo tunaoutarajia,” 
alisema Ahmed.

Banda alisajiliwa na Simba 
mwaka 2021 akitokea Sher-
iff Tiraspol ya Moldovia 
akiwa anaichezea kwa mkopo 

Banda nje 
Simba hadi 
Februari 
mwakani

Yanga SC, 
Singida Big 
Stars mechi 
kiwango leo

   Pluijm asema wapo fiti 
na tayari kuivunja rekodi yao 
ya kutofungwa, lakini...

